
ერთობლივი განცხადება და ხელმოწერების გვერდი

საქართველოს მთავრობა და საქართველოში გაეროს სააგენტოთა ჯგუფი კიდევ ერთხელ ადასტურებენ 
საკუთარ საზიარო ვალდებულებას – ჩამოაყალიბონ დინამიკური პარტნიორობა, რომელიც ხელს შეუწყობს 
საქართველოს ეროვნული განვითარების პრიორიტეტებისა და „მდგრადი განვითარების 2030 წლის 
დღის წესრიგის“ განხორციელებას. ჩვენ ერთად ვაცხადებთ, რომ მზად ვართ ვიმუშაოთ საქართველოს 
მოსახლეობის საკეთილდღეოდ, რათა ხელი შევუწყოთ ინკლუზიური, კეთილდღეობაზე ორიენტირებული და 
მდგრადი მომავლის შექმნას, სადაც ყველა ადამიანს მიეცემა საკუთარი პოტენციალის სრულად გამოვლენის 
შესაძლებლობა.

წარსულში ჩვენს წარმატებულ თანამშრომლობაზე დაყრდნობით, „გაეროს მდგრადი განვითარების 
თანამშრომლობის ხელშეკრულება“ (შემდგომში – „თანამშრომლობის ხელშეკრულება“) განსაზღვრავს 
საქართველოში გაეროს განვითარების სისტემის სააგენტოების საქმიანობას 2026-2030 წლების განმავლობაში.

მთავრობისა და გაეროს ერთობლივი ძალისხმევა „მდგრადი განვითარების 2030 წლის დღის წესრიგის“ 
პრინციპების მიხედვით წარიმართება, ეროვნულ დონეზე პროცესების ხელმძღვანელობის, გამჭვირვალობისა 
და ურთიერთპატივისცემის გათვალისწინებით.

წინამდებარე დოკუმენტზე ხელის მოწერით საქართველოს მთავრობა და საქართველოში გაეროს 
სააგენტოების ჯგუფის წევრები აფორმებენ „გაეროს თანამშრომლობის ხელშეკრულებას“ და ადასტურებენ ამ 
ხელშეკრულებით გათვალისწინებული შედეგების მიღწევის მიმართ საკუთარ ერთობლივ ვალდებულებას. 

ერთობლივი განცხადება და ხელმოწერების გვერდი 

საქართველოს მთავრობა

ირაკლი კობახიძე
საქართველოს პრემიერ-მინისტრი

გაეროს სააგენტოთა ჯგუფი საქართველოში

დიდიე ტღებიუკი
გაეროს მუდმივი კოორდინატორი

საქართველო 2026-2030

ხელშეკრულებაზე ხელმომწერი გაეროს სააგენტოების ნუსხა

ხელშეკრულებაზე ხელმომწერი გაეროს სააგენტოების ნუსხა  
საქართველო

რაიმუნდ იელე
წარმომადგენელი საქართველოში
სურსათისა და სოფლის მეურნეობის 
ორგანიზაცია (FAO)

კლერ ჰარასტი  
ცენტრალური და აღმოსავლეთი 
ევროპის ქვეყნების ოფისის და 
ღირსეული შრომის ტექნიკური 
მხარდაჭერის გუნდის დირექტორი  
შრომის საერთაშორისო ორგანიზაცია 
(ILO)

პედრო მანუელ მორენო    
გენერალური მდივნის მოადგილე     
გაეროს ვაჭრობის და განვითარების 
კონფერენცია (UNCTAD) 

P.P 

არნოლდ კრაილჰუბერი       
რეგიონული დირექტორი         
გაეროს გარემოს დაცვის პროგრამა 
(UNEP)

შომბი შარპი 
აღმასრულებელი მდივნის მოადგილე 
პარტნიორობის და კოორდინაციის 
საკითხებში 
აზიისა და წყნარი ოკეანის ეკონომიკური 
და სოციალური კომისია (ESCAP)

ლარს იოჰან ლოუნბეკი  
მისიის ხელმძღვანელი   
მიგრაციის საერთაშორისო 
ორგანიზაცია (IOM)

დაგლას უები     
მუდმივი წარმომადგენელი      
გაეროს განვითარების პროგრამა 
(UNDP)

დოვ ლინჩი        
საგარეო ურთიერთობების 
დირექტორი         
გაეროს განათლების, მეცნიერებისა 
და კულტურის ორგანიზაცია (UNESCO)

ლიამ ჩიკა  
საქართველოს ოფისის დირექტორი  
გაეროს სოფლის მეურნეობის 
განვითარების საერთაშორისო 
ფონდი (IFAD)

იაროსლავ პონდერი   
ევროპის ოფისის ხელმძღვანელი    
საერთაშორისო სატელეკომუნიკაციო 
კავშირი (ITU)

დმიტრი მარიასინი      
აღმასრულებელი მდივნის მოადგილე        
გაეროს ევროპის ეკონომიკური 
კომისია (UNECE)

მარიამ ხანი         
საქართველოს ოფისის დირექტორი          
გაეროს მოსახლეობის ფონდი (UNFPA)

ხელშეკრულებაზე ხელმომწერი გაეროს სააგენტოების ნუსხა

ხელშეკრულებაზე ხელმომწერი გაეროს სააგენტოების ნუსხა  
საქართველო

ერფან ალი          
რეგიონული პროგრამის 
განყოფილების დირექტორის 
მოვალეობის შემსრულებელი            
გაეროს ადამიანის დასახლებების 
პროგრამა (UN HABITAT)

სოლომია ომელიანი             
უფროსი, GLO/RFO/EU             
გაეროს სამრეწველო განვითარების
ორგანიზაცია (UNIDO)

სიმონეტა სილიგატო             
AUMCO დირექტორი                
გაეროს პროექტების მომსახურების 
ოფისი (UNOPS)

კემლინ ფერლი           
წარმომადგენელი             
გაეროს ლტოლვილთა უმაღლესი 
კომისარიატი (UNHCR)

ჯერემი მილსომი             
ევროპის, დასავლეთი და 
ცენტრალური აზიის რეგიონული 
სექციის ოპერაციების განყოფილების 
უფროსი              
გაეროს ნარკოტიკებისა და 
დანაშაულის წინააღმდეგ ბრძოლის 
ბიურო (UNODC)

კაორი იშიკავა               
საქართველოს ოფისის 
ხელმძღვანელი და სამხრეთ 
კავკასიის წარმომადგენელი 
გაეროს ქალთა ორგანიზაცია (UN 
WOMEN)

იესპერ მოლერი            
წარმომადგენელი             
გაეროს ბავშვთა ფონდი (UNICEF)

ვლადიმირ შკოლნიკოვი             
ადამიანის უფლებათა საკითხში 
უფროსი მრჩეველი სამხრეთ 
კავკასიაში                
გაეროს ადამიანის უფლებათა 
უმაღლესი კომისრის ოფისი (UN 
OHCHR) 

სილვიუ დომენტე                
წარმომადგენელი
ჯანდაცვის მსოფლიო ორგანიზაცია 
(WHO)



მოკლე 
შინაარსი

საქართველოსთან გაფორმებული „2026-2030 წლების 
გაეროს მდგრადი განვითარების თანამშრომლობის 
ხელშეკრულება“ განსაზღვრავს გაეროს 
სისტემის სტრატეგიულ ხედვას და კოლექტიურ 
ვალდებულებას ქვეყნის მდგრადი განვითარების 
პრიორიტეტების მხარდასაჭერად, 2030 წლის 
დღის წესრიგის შესაბამისად. ხელშეკრულება 
შემუშავდა საქართველოს მთავრობისა და 
საქართველოში გაეროს სააგენტოთა ჯგუფის 
ერთიანი ხელმძღვანელობით, ყოვლისმომცველი 
და ინკლუზიური სამუშაო პროცესის შედეგად, 
სამოქალაქო საზოგადოებასთან, აკადემიურ 
წრეებთან, ახალგაზრდებთან, კერძო სექტორსა 
და განვითარების პარტნიორებთან გამართული 
ფართომასშტაბიანი კონსულტაციებით მიღებული 
ინფორმაციის საფუძველზე.

საქართველომ, როგორც საშუალოზე მაღალი 
შემოსავლის მქონე ქვეყანამ, არსებით 
პროგრესს მიაღწია ძლიერი ეკონომიკური 
ზრდის, საყოველთაო ჯანდაცვის გაფართოების, 
ასევე, მწვანე ენერგიასა და განათლებაში 
ჩადებული მნიშვნელოვანი ინვესტიციების 
შედეგად. თუმცა, მდგრადი გამოწვევები კვლავ 
არსებობს, მათ შორის, ქალაქსა და სოფელს 
შორის უთანასწორობა, დემოგრაფიული კლების 
ტენდენციები, ახალგაზრდების უმუშევრობა, 
გენდერული უთანასწორობა, კლიმატის 
ცვლილებისადმი მოწყვლადობა და მოუგვარებელი 
კონფლიქტი, რომელიც მძიმე ზეგავლენას 
ახდენს აფხაზეთში, საქართველო, და ცხინვალის 
რეგიონში/სამხრეთ ოსეთში, საქართველო, 
მცხოვრებ მოსახლეობაზე. ეს კომპლექსური 
და ურთიერთდაკავშირებული საკითხებია, 
რომლებიც ინტეგრირებულ და ტრანსფორმაციულ 
გადაწყვეტას მოითხოვს ინკლუზიური და მდგრადი 
განვითარების უზრუნველსაყოფად.

„თანამშრომლობის ხელშეკრულება“ მომზადდა 
მრავალჯერადი განხილვისა და მონაწილეობითი 
პროცესის მეშვეობით, ყოვლისმომცველი „ქვეყნის 
ანალიზის“ საფუძველზე, სისტემური აზროვნებისა 
და წინასწარგანჭვრეტის მეთოდოლოგიების 
გამოყენებით. ზოგადი „ცვლილების თეორია“ 

ცვლილებებისთვის ოთხ ურთიერთდაკავშირებულ 
მიმართულებას განსაზღვრავს:

1.	 ინკლუზიური ზრდა და მწვანე გარდაქმნა;
2.	 ადამიანური განვითარების ხელშეწყობა 

განათლების, ჯანმრთელობის და სოციალური 
დაცვის გზით;

3.	 მმართველობა, ადამიანის უფლებები, 
გენდერული თანასწორობა და სოციალური 
ერთობა;

4.	 მშვიდობის ხელშემწყობი გარემო.

ეს გზები ემყარება გაეროს გლობალურ პროგრამულ 
პრინციპებს: „არავინ დარჩეს განვითარების 
პროცესებს მიღმა“, ადამიანის უფლებებზე 
დაფუძნებული მიდგომა, გენდერული თანასწორობა 
და ქალთა გაძლიერება, მედეგობა, მდგრადობა 
და ანგარიშვალდებულება. ასევე გადაიკვეთება 
ისეთ საკითხებთან, როგორიცაა ახალგაზრდების 
გაძლიერება, ადამიანთა მობილობა და ციფრული 
გარდაქმნა.

გაეროს სისტემა ვალდებულებას იღებს, რომ ამ 
ცვლილების გზაზე თავის წვლილს შეიტანს შემდეგი 
გრძელვადიანი შედეგების მეშვეობით:

გრძელვადიანი შედეგი 1: 2030 წლისთვის 
საქართველოს მოსახლეობა, განსაკუთრებით, 
სოფლად მცხოვრები ადამიანები, ისარგებლებენ 
მზარდი, უფრო დივერსიფიცირებული, მწვანე და 
ინკლუზიური ეკონომიკით, აგრეთვე, გაჯანსაღებული 
გარემოთი, რომელიც უფრო მედეგია კლიმატის 
ცვლილებისა და ბუნებრივი საფრთხეების მიმართ. 

გაერო, თავისი მონაწილეობით, ისეთი სფეროების 
განვითარებას დაუჭერს მხარს, როგორიცაა: 
კონკურენტუნარიანი მიკრო-, მცირე და საშუალო 
საწარმოები (MSMEs), ინკლუზიური შრომის ბაზრები 
და სოფლის ეკონომიკა, კლიმატის მიმართ მედეგი 
და რისკების შესახებ ინფორმირებული განვითარება, 
აგროსასურსათო სისტემები, გარემოსდაცვითი 
მმართველობა, ციფრული ინოვაცია, გაუმჯობესებული 
დაკავშირებადობა და ღირებულებათა ჯაჭვების 
გაღრმავება.

გრძელვადიანი შედეგი 2: 2030 წლისთვის 
საქართველოში მცხოვრები ადამიანები 
ისარგებლებენ გაუმჯობესებული სასწავლო 
შედეგებით, უფრო ჯანსაღი ცხოვრებით და 
შემცირებული მოწყვლადობით, რასაც მხარს 
დაუჭერს ყოვლისმომცველი სოციალური დაცვა, რის 
შედეგადაც სოფელსა და ქალაქს შორის არსებული 
უთანასწორობა შემცირდება.

გაერო განსაკუთრებულად გაამახვილებს ყურადღებას 
ინკლუზიური განათლების სისტემებზე, საყოველთაო 
ჯანდაცვის დაფარვაზე, ფსიქიკურ ჯანმრთელობასა 
და ყოვლისმომცველ სოციალურ დაცვაზე მთელი 
სასიცოცხლო ციკლის განმავლობაში.

გრძელვადიანი შედეგი 3: 2030 წლისთვის 
საქართველოში მცხოვრები ადამიანები 
ისარგებლებენ უფრო დეცენტრალიზებული და 
ინკლუზიური მმართველობის სისტემით, ადამიანის 
უფლებების გაძლიერებული დაცვით, გენდერული 
თანასწორობის უზრუნველყოფითა და გაზრდილი 
სოციალური ერთობით. 

გაეროს მიზანია ადამიანის უფლებადამცველი  
ინსტიტუტების, გენდერული თანასწორობის 
მექანიზმების, სამოქალაქო სივრცის და 
მონაწილეობითი მმართველობის გაძლიერება.

გრძელვადიანი შედეგი 4: 2030 წლისთვის, მშვიდობის 
ხელშემწყობი გარემოს შესაქმნელად, კონფლიქტის 
შედეგად დაზარალებული ადამიანები, იძულებით 
გადაადგილებული პირების ჩათვლით, ისარგებლებენ 
გაზრდილი ჩართულობით, ნდობითა და მდგრადობით 
გამყოფი ხაზის ორივე მხარეს.

გაეროს მონაწილეობა მოიცავს გამყოფი ხაზის 
ორივე მხარეს დიალოგის პლატფორმების 
გაფართოებას, სერვისებსა და საარსებო წყაროებზე 

წვდომის გაუმჯობესებას და ადამიანის უფლებების 
დაცვას.

„თანამშრომლობის ხელშეკრულების“ 
მართვას „გაეროსა და ქვეყნის ერთობლივი 
სამეთვალყურეო საბჭო“ (JSC) უზრუნველყოფს, 
რომლის თანათავმჯდომარეებიც იქნებიან 
პრემიერ-მინისტრი ან მის მიერ დანიშნული 
მაღალი რანგის წარმომადგენელი და გაეროს 
მუდმივი კოორდინატორი. ამ საბჭოს ფუნქცია 
სტრატეგიული ზედამხედველობის გაწევა და 
ყოველწლიური მიმოხილვის მომზადება იქნება. 
ხელშეკრულების განხორციელებას საქართველოში 
გაეროს სააგენტოების ჯგუფი უხელმძღვანელებს, 
ოთხი „შედეგების ჯგუფის“ მეშვეობით, ყოველი 
მათგანი თითო გრძელვადიან შედეგზე 
იქნება პასუხისმგებელი, ხოლო მხარდაჭერას 
უზრუნველყოფენ თემატური საკოორდინაციო 
ჯგუფები, „მონიტორინგის, შეფასებისა და სწავლების 
(MEL) ჯგუფი“, „გაეროს კომუნიკაციების ჯგუფი“ და 
„ოპერაციების მართვის გუნდი“.

ერთობლივი სამუშაო გეგმები  „თანამშრომლობის 
ხელშეკრულებით“ გათვალისწინებული 
საქმიანობის შესრულებას „მრავალწლიანი 
დაფინანსების შეთანხმების და რესურსების 
მობილიზაციის და პარტნიორობის სტრატეგიის“ 
მხარდაჭერით უზრუნველყოფს. „მდგრადი 
განვითარების მიზნების“ მონიტორინგი და 
შეფასება ეროვნულ დონეზე განსაზღვრული 
პროცესების შესაბამისად და UN INFO-ს 
პლატფორმისა და ეროვნული სტატისტიკის 
გამოყენებით შესრულდება. „თანამშრომლობის 
ხელშეკრულების“ ციკლის ბოლოს წინა წელს 
გაკეთდება დამოუკიდებელი შეფასება და 
მიღებული ინფორმაცია გამოყენებული იქნება 
„თანამშრომლობის ხელშეკრულების“ მომდევნო 
ციკლის დასაგეგმად.

აკრონიმები
CSO სამოქალაქო საზოგადოების ორგანიზაცია

ESCAP გაეროს აზიისა და წყნარი ოკეანის ეკონომიკური და სოციალური კომისია  

FAO გაეროს სურსათისა და სოფლის მეურნეობის ორგანიზაცია 

IDPs იძულებით გადაადგილებული პირები

IFAD გაეროს სოფლის მეურნეობის განვითარების საერთაშორისო ფონდი

ILO შრომის საერთაშორისო ორგანიზაცია

IOM მიგრაციის საერთაშორისო ორგანიზაცია

ITU საერთაშორისო სატელეკომუნიკაციო კავშირი

JSC გაეროსა და ქვეყნის ერთობლივი სამეთვალყურეო საბჭო 

JWP ერთობლივი სამუშაო გეგმა 

MEL მონიტორინგი, შეფასება და სწავლება 

MSMEs მიკრო, მცირე და საშუალო საწარმოები

NDC ეროვნულ დონეზე განსაზღვრული წვლილი კლიმატის ცვლილების შესახებ პარიზის 
შეთანხმების ფარგლებში 

OHCHR გაეროს ადამიანის უფლებათა უმაღლესი კომისრის ოფისი

OMT ოპერაციების მართვის გუნდი

PISA ეკონომიკური თანამშრომლობისა და განვითარების ორგანიზაციის (ეთგო) მოსწავლეთა 
შეფასების საერთაშორისო პროგრამა  

PSEA სექსუალური ექსპლუატაციისა და ძალადობისგან დაცვა  

RCO გაეროს მუდმივი კოორდინატორის ოფისი

SDGs 2015 წელს გაეროს ყველა წევრი სახელმწიფოს მიერ მიღებული მდგრადი განვითარების 2030 
წლის დღის წესრიგით განსაზღვრული „მდგრადი განვითარების მიზნები“ 

UN INFO გაერთიანებული ერების ორგანიზაციის საინფორმაციო პლატფორმა 

UN Women გაეროს გენდერული თანასწორობისა და ქალთა გაძლიერების სააგენტო (გაეროს ქალთა 
ორგანიზაცია) 

UNCT გაეროს სააგენტოთა ჯგუფი საქართველოში

UNCTAD გაეროს ვაჭრობის და განვითარების კონფერენცია 

UNDP გაეროს განვითარების პროგრამა 

UNECE გაეროს ევროპის ეკონომიკური კომისია  

UNEP გაეროს გარემოს დაცვის პროგრამა 

UNESCO გაეროს განათლების, მეცნიერებისა და კულტურის ორგანიზაცია  

UNFPA გაეროს მოსახლეობის ფონდი 

UN-Habitat გაეროს ადამიანის დასახლებების პროგრამა 

UNHCR გაეროს ლტოლვილთა უმაღლესი კომისარიატი  

UNICEF გაეროს ბავშვთა ფონდი 

UNIDO გაეროს სამრეწველო განვითარების ორგანიზაცია  

UNODC გაეროს ნარკოტიკებისა და დანაშაულის წინააღმდეგ ბრძოლის ბიურო  

UNOPS გაეროს პროექტების მომსახურების ოფისი 

UPR გაეროს ადამიანის უფლებათა საბჭოს მიერ განსაზღვრული მოვალეობების და 
ვალდებულებების უნივერსალური პერიოდული მიმოხილვა  

VNR მდგრადი განვითარების მიზნების შესრულების მიმართ ქვეყნის პროგრესის ნებაყოფლობითი 
ეროვნული მიმოხილვა 

WHO ჯანდაცვის მსოფლიო ორგანიზაცია

წინამდებარე „თანამშრომლობის ხელშეკრულება“ 
მომზადდა საქართველოში მდგრადი განვითარების 
მხრივ  არსებული მდგომარეობის შესახებ 
საქართველოს მთავრობისა და გაეროს მიერ 
დამოუკიდებლად ჩატარებული კომპლექსური 
ანალიზის საფუძველზე. მას დიდწილად თანხვედრა 
აქვს „მთავრობის ხედვა 2030 საქართველოს 
განვითარების სტრატეგიასა“ და „2025-2028 წლების 
სამთავრობო პროგრამასთან“. წინამდებარე 
თავი ეყრდნობა აღნიშნულ ანგარიშებს და  
გამოყოფს მნიშვნელოვან მიღწევებსა და 
გამოწვევებს.1 საქართველოს, როგორც სწრაფად 
მზარდ საშუალოზე მაღალი შემოსავლების 
მქონე ქვეყანას, მნიშვნელოვანი წინსვლა 
ჰქონდა მდგრადი განვითარებისა და 2030 წლის 
დღის წესრიგის შესრულების მიმართულებით. 
მაგალითად, სიღარიბის მაჩვენებლები შემცირდა, 
საყოველთაო ჯანდაცვა გაფართოვდა და მწვანე 
ენერგიის ინფრასტრუქტურაში ინვესტიციები 
გაიზარდა. ეს ყველაფერი ისეთი გარე გამოწვევების 
მიუხედავად იქნა მიღწეული, როგორიცაა 
კოვიდ-19-ის პანდემია და გეოპოლიტიკური 
გაურკვევლობა, განსაკუთრებით კი, რუსეთსა 
და უკრაინას შორის მიმდინარე ომი. 2022 წელს 
მშპ-ის ზრდამ ათწლეულის ყველაზე მაღალ 
მაჩვენებელს, 11%-ს, მიაღწია და 2025 წლის 
განმავლობაში მაღალ ნიშნულზე დარჩა. ამ 
მაღალმა ნიშნულმა, სოციალურ პოლიტიკასთან 
ერთად, ეროვნული სიღარიბის მაჩვენებლის 
დაწევა განაპირობა, რომელიც 2010 წელს 37%-
ს შეადგენდა, ხოლო 2024 წელს 10%-ზე ქვემოთ 
ჩამოვიდა, უკიდურესი სიღარიბის მაჩვენებელი 
კი 2023 წლისთვის, მსოფლიო ბანკის დეფინიციის 
თანახმად, 23%-ზე მაღალი მაჩვენებლიდან 6%-ს 
ჩამოსცდა. მთლიანობაში, ჯინის კოეფიციენტით 
გაზომილი უთანასწორობამაც კლების ტენდენცია 
გამოავლინა. საპენსიო რეფორმამ უნივერსალური 
საფუძველი შექმნა ხანდაზმული მოსახლეობისთვის 
შემოსავლის უსაფრთხოების უზრუნველსაყოფად და 
სიღარიბის შემცირებას შეუწყო ხელი.

1 2030 წლის დღის წესრიგის განხორციელების თაობაზე მთავრობის „ნებაყოფლობითი ეროვნული მიმოხილვა“ შეგიძლიათ იხილოთ 
ბმულზე: https://sdg.gov.ge/text-page/46. გაეროს ქვეყნის ანალიზისთვის იხილეთ https://georgia.un.org/en/303003-georgia-country-analy-
sis-summary-report.

საქართველომ სოციალური განვითარების 
მხრივაც მნიშვნელოვანი გაუმჯობესება აჩვენა, 
ჯანდაცვისა და განათლების სფეროში. 2000 
წლიდან 2023 წლამდე პერიოდში ჩვილ ბავშვთა 
სიკვდილიანობის მაჩვენებელი 69%-ით შემცირდა, 
რაც მეტწილად იმუნიზაციის ფართოდ გავრცელების 
დამსახურებაა, სადაც ბავშვთა რუტინული 
ვაქცინაციის პროგრამის დაფარვის მაჩვენებელი 
94%-ს შეადგენს. ბოლო ათწლეულის განმავლობაში 
დედათა სიკვდილიანობის თანაფარდობა, 
საშუალოდ, დაახლოებით 25-ს შეადგენს 100,000 
ცოცხალშობილზე, რაც ევროპის საშუალო, 
13-ერთეულიან მაჩვენებელს ორჯერ აღემატება. 
დაწყებით და საშუალო სკოლებში ჩარიცხვის 
კოეფიციენტი კვლავ მაღალია და საგანმანათლებლო 
ინფრასტრუქტურის გასაუმჯობესებლად მასშტაბური 
ინიციატივებია დაწყებული: მაგალითად, 800 
სკოლის რეაბილიტაცია 2026 წლისთვის. 2022 წელს 
განათლებისთვის გაღებული სახელმწიფო ხარჯები 
მშპ-ის 3.8%-ს შეადგენდა, რაც 2000-იანი წლების 
დასაწყისის 2%-იან მაჩვენებელზე მეტია, თუმცა 
ევროკავშირის საშუალო 5%-იან მაჩვენებელს და 
გაცხადებულ პოლიტიკის მიზანს ჩამორჩება, რაც 2030 
წლისთვის 6%-ის მიღწევას გულისხმობს. შეიქმნა 
და გაფართოვდა საყოველთაო ჯანმრთელობის 
დაზღვევა, რაც ხარისხიან ჯანდაცვაზე წვდომას 
აუმჯობესებს. 2025 წლის დასაწყისში საქართველომ 
საზოგადოებრივი ჯანმრთელობის საკვანძო 
ეტაპს მიაღწია, როცა ის ჯანდაცვის მსოფლიო 
ორგანიზაციის მიერ მალარიისგან თავისუფალ 
ქვეყნად გამოცხადდა და C ჰეპატიტის ელიმინაციის 
პროგრამის განხორციელებისთვის საერთაშორისო 
აღიარება მოიპოვა.

საქართველომ კლიმატის ცვლილებასთან ბრძოლისა 
და გარემოსდაცვითი მდგრადობის მიმართულებით 
ამბიციური მიზნები დაისახა. ქვეყანამ 2050 
წლისთვის ნახშირბადნეიტრალიტეტის მიღწევის 
ვალდებულება აიღო, რომლის განხორციელების 
გზამკვლევი „დაბალემისიიანი განვითარების 

https://sdg.gov.ge/text-page/46.
https://georgia.un.org/en/303003-georgia-country-analysis-summary-report.
https://georgia.un.org/en/303003-georgia-country-analysis-summary-report.

გრძელვადიან სტრატეგიაში“ შედის (LT-LEDS); 
ასევე გააფართოვა დაცული ტერიტორიები, 
რათა 2030 წლისთვის ეკოსისტემების 25% იყოს 
დაცული. საქართველოს კოლხეთის უნიკალური 
ტროპიკული ტყეები და ჭაობები 2021 წელს იუნესკოს 
მსოფლიო მემკვიდრეობის ნუსხაში შევიდა, რაც 
ბიომრავალფეროვნების დაცვის მიმართულებით 
გაწეულ ძალისხმევას ასახავს.

დაიწყო რეფორმები საჯარო ადმინისტრირების, 
დეცენტრალიზაციის, განათლებისა და სხვა 
სფეროების მიმართულებით. საქართველომ 
ადამიანის უფლებათა საერთაშორისო 
მექანიზმებთან თანამშრომლობა განაგრძო და 
„2022-2030 წლების ადამიანის უფლებათა დაცვის 
ეროვნული სტრატეგია“ დაამტკიცა. 2018 წლიდან 
მოყოლებული, სახალხო დამცველი უმაღლესი 
„A-სტატუსის“ აკრედიტაციით სარგებლობს. მდგრადი 
განვითარების 17 მიზანი (SDG-ები) ეროვნულ 
პოლიტიკის დოკუმენტებშია ინტეგრირებული, მათ 
შორის, მუნიციპალურ დონეზე.

მთლიანობაში, საქართველო, მდგრადი 
განვითარების მიზნების კონკრეტული 
ინდიკატორების მიხედვით, რამდენიმე სფეროში 
აჩვენებს მნიშვნელოვან პროგრესს, კერძოდ: 
ჯანმრთელი ცხოვრების და კეთილდღეობის 
უზრუნველყოფა (SDG 3); ხელმისაწვდომი და სუფთა 
ენერგია (SDG 7); ღირსეული სამუშაო და ეკონომიკური 
ზრდა (SDG 8); მრეწველობა, ინოვაცია და 
ინფრასტრუქტურა (SDG 9) და პარტნიორობა მდგრადი 
განვითარების მიზნების მისაღწევად (SDG 17). უფრო 
შეზღუდული შედეგები იქნა მიღწეული გენდერული 
თანასწორობის (SDG 5), უთანასწორობის შემცირების 
(SDG 10), ქალაქებისა და დასახლებების მდგრადი 
განვითარების (SDG 11) და მდგრადი მოხმარებისა 
და წარმოების (SDG 12) მიმართულებით. მდგრადი 
განვითარების მიზნების ბევრი ინდიკატორის მიმართ 
პროგრესის შესაფასებლად  არსებული მონაცემები 
არასაკმარისია.

ზემოხსენებული მიღწევების მიუხედავად, ისევ 
აქტუალური რჩება განვითარების სფეროში 
მნიშვნელოვანი გამოწვევები. სოფელსა და 

ქალაქს შორის არსებული მუდმივი უთანასწორობა 
საქართველოში ღრმად ფესვგადგმული 
სტრუქტურული გამოწვევაა, რომელიც მდგრადი 
განვითარების თითქმის ყველა ასპექტს 
ეხება. ურბანულ ცენტრებთან შედარებით, 
რაიონულ ქალაქებს და თემებს ნაკლებად 
მიუწვდებათ ხელი ხარისხიან განათლებაზე, 
ჯანდაცვაზე, ინფრასტრუქტურასა და ეკონომიკურ 
შესაძლებლობებზე. სოფლად სიღარიბე უფრო 
მაღალია, ხოლო სამუშაო ძალაში მონაწილეობის 
მაჩვენებლები – უფრო დაბალი და  სოფელში 
მცხოვრები ბევრი შინამეურნეობა საარსებოდ 
საკუთარ მეურნეობასა და სოციალურ დახმარებაზეა 
დამოკიდებული. მიუხედავად იმისა, რომ 
აბსოლუტური სიღარიბე, საერთო ჯამში, შემცირდა, 
ფარდობითი სიღარიბე თითქმის უცვლელი 
რჩება მოსახლეობის დაახლოებით 20%-ისთვის, 
თუმცა ბოლო წლებში ეს მაჩვენებელი ოდნავ 
შემცირდა. ფაქტობრივად, ყველაზე ღარიბი 
სოფლის ოჯახებისთვის ფარდობითი სიღარიბის 
მაჩვენებლები უფრო გაიზარდა კიდეც, რაც 
გეოგრაფიული უთანასწორობის და სოციალური 
გარიყულობის თანხვედრას წარმოაჩენს. ბავშვები 
განსაკუთრებით დაუცველები არიან, რაზეც ბავშვთა 
სიღარიბის კოეფიციენტი მეტყველებს, რომელიც 
პენსიონერთა მაჩვენებელზე დაახლოებით 10%-ით 
მეტია, თუმცა ბოლო წლებში ეს სხვაობა მცირედით 
შემცირდა და 2024 წლისთვის 5%-ზე ოდნავ მეტი 
შეადგინა. ბევრი დასაქმებული არაფორმალურ 
სექტორში მუშაობს, განსაკუთრებით, ქალები – 
ზრუნვის ეკონომიკაში. გაფართოების მიუხედავად, 
სოციალური დაცვის სისტემა კვლავ შედარებით 
ფრაგმენტული რჩება, სასიცოცხლო ციკლის 
განმავლობაში ინტეგრირებულ მხარდაჭერას  არ 
უზრუნველყოფს და არაფორმალურ სექტორში 
დასაქმებულ ადამიანებს დიდწილად ყურადღების 
მიღმა ტოვებს. ამგვარი უთანასწორობის 
დასაძლევად საჭიროა პოლიტიკა, რომელიც 
ინკლუზიურ განვითარებას შეუწყობს ხელს და 
შეასრულებს დანაპირებს, რომ არავინ დარჩეს 
განვითარების პროცესებს მიღმა.  ამგვარი 
რეფორმები ასევე აჩენს პოტენციალს, რომ 
„საშუალო შემოსავლის ხაფანგში მოხვედრის“ რისკი 
შემცირდეს, გრძელვადიანი ადამიანური კაპიტალის 

თავი 1: 2030 წლის დღის წესრიგი და ქვეყნის პროგრესი

განვითარებისა და პროდუქტიულობის ზრდის 
ხელშეწყობით.

სატრანსპორტო და ენერგეტიკული 
დაკავშირებადობის გაუმჯობესება სამხრეთ 
კავკასიაში ეკონომიკური განვითარების ერთ-
ერთ ცენტრალურ თემად იქცა. საქართველოს 
გეოგრაფიული მდებარეობა შუა დერეფნის 
გასწვრივ სტრატეგიულ შესაძლებლობებს ქმნის 
ინფრასტრუქტურული ინვესტიციებისთვის, 
რომელთა ამოქმედებაც შესაძლებელია მდგრადი 
განვითარების მიზნების მიღწევის დასაჩქარებლად. 
პოტენციალის სრულად რეალიზებისთვის 
ძალისხმევა უნდა იყოს მიმართული სხვადასხვა 
საკითხზე, როგორიცაა: დაბრკოლებების შემცირება, 
სავაჭრო ინფრასტრუქტურის გაფართოება, 
დაკავშირებადობის სუსტი შესაძლებლობების 
გაძლიერება უფრო ინტეგრირებული და 
ოპტიმალური სავაჭრო თუ საბაჟო პროცესების 
გამარტივებით, ინტერმოდალური სატრანსპორტო 
გადაწყვეტების მოძიება და საერთაშორისო 
მარეგულირებელ ჩარჩოსთან ჰარმონიზაცია. 
ენერგეტიკული დაკავშირებადობა კიდევ ერთი 
მთავარი პრიორიტეტია, საფლაგმანო „შავი ზღვის 
წყალქვეშა კაბელის“ პროექტის სახით, რომელიც 
სამხრეთ კავკასიას ევროპის ელექტროენერგიის 
ბაზართან დააკავშირებს, რითაც მთელ რეგიონში 
გაზრდის განახლებადი ენერგიის ექსპორტის 
პოტენციალს.

კლიმატისა და გარემოსდაცვითი პოლიტიკის 
ამბიციური მიზნების განხორციელება 
დაუყოვნებლივი ზომების მიღებას მოითხოვს: 
დასახლებების, განსაკუთრებით, სოფლად და 
მთაში მცხოვრები მოსახლეობის, კლიმატური 
შოკებისგან დასაცავად საჭიროა კატასტროფის 
რისკის უფრო ქმედითი შემცირება, კლიმატის 
მიმართ მედეგი ინფრასტრუქტურა და ბუნებრივი 
რესურსების მდგრადი მართვა, რასაც ასევე შეუძლია 
ხელი შეუწყოს მწვანე მიდგომაზე გადასვლას 
ახალი ეკონომიკური შესაძლებლობების შექმნის 
გზით. გარემოსდაცვითი საკითხები, როგორიცაა 
ჰაერის დაბინძურება და ტყეების გაჩეხა, ასევე 
აჩენს ჯანმრთელობასა და საარსებო წყაროებთან 

დაკავშირებულ რისკებს. აღნიშნული გარდამავალი 
პერიოდისთვის მნიშვნელოვანია დასაქმებულების, 
მოსახლეობის და ხელისუფლების აღჭურვა 
სათანადო უნარ-ჩვევებით, რათა ეს სტრატეგიული 
შესაძლებლობა სრულად იქნეს გამოყენებული.

საქართველოში ასევე დგას დემოგრაფიული 
მდგრადობის გაძლიერების საჭიროება. ემიგრაციისა 
და დაბალი შობადობის მაჩვენებლების გამო 
მოსახლეობის რაოდენობა მცირდება, რაც 
საზოგადოების სწრაფ დაბერებას იწვევს. 
მხოლოდ 2023 წელს საქართველოს 160,000-ზე მეტი 
მოქალაქე ემიგრაციაში წავიდა, განსაკუთრებით, 
ახალგაზრდები და შრომისუნარიანი ზრდასრულები, 
რამაც კვალიფიციური სამუშაო ძალა შეამცირა და 
მუშახელის დეფიციტი გამოიწვია. ამავდროულად, 
ბოლო წლებში ნეტო-მიგრაცია მნიშვნელოვანმა 
იმიგრაციამ დააბალანსა, რაც ეკონომიკური 
განახლების შესაძლებლობებს ქმნის და 
ინტეგრაციის და სოციალური ერთობის საკითხებს 
წამოწევს. ამავდროულად, ახალგაზრდების 
უმუშევრობა და უმოქმედობა კვლავ პრობლემად 
რჩება: დაახლოებით ყოველი მეოთხე ახალგაზრდა 
(15-29 წლის) არც განათლებას იღებს, არც 
დასაქმებულია და არც პროფესიულ მომზადებას 
გადის (NEETs). ასევე არსებობს გენდერული 
უთანასწორობა, რომელიც ასაკთან ერთად იზრდება: 
მოსალოდნელია, რომ 15-24 წლის კოჰორტაში 
მამაკაცები და ქალები აღნიშნულ კატეგორიაში 
თანაბარი რაოდენობით მოხვდნენ (თითოეული 17.5%-
ით 2024 წელს) მაშინ, როცა 15-29 წლის კოჰორტაში 
მოცემულ კატეგორიაში ქალების 27% ხვდება,  
მამაკაცების 21%-თან შედარებით. განათლების 
გრძელვადიანი შედეგი მნიშვნელოვან ჩამორჩენას 
აჩვენებს: „მოსწავლეთა შეფასების საერთაშორისო 
პროგრამის“ (PISA) ტესტების შედეგების მიხედვით, 15 
წლის მოზარდების უმრავლესობა საბაზისო უნარების 
გამოცდებს ვერ აბარებს კითხვაში, მათემატიკასა და 
საბუნებისმეტყველო მეცნიერებებში. ემიგრაციის, 
უნარების შეუსაბამობისა და ახალგაზრდებისთვის 
შეზღუდული შესაძლებლობების ამგვარი კომბინაცია  
მომავალ ზრდას და სოციალურ სტაბილურობას 
უქმნის საფრთხეს. უკეთესი განათლებისა 
და დასაქმების შესაძლებლობების გზით 

თავი 1: 2030 წლის დღის წესრიგი და ქვეყნის პროგრესი

ადამიანური კაპიტალის გაძლიერება გადაუდებელ 
აუცილებლობას წარმოადგენს. საჭიროა, რომ 
ახალგაზრდების ჩართულობა თემატურ სფეროებში 
ინტეგრირებული იყოს.

შრომის ბაზარზე ისევ რჩება გენდერული 
უთანასწორობა, როგორც საჯარო, ისე პირად 
ცხოვრებაში. ქალების სამუშაო ძალაში 
მონაწილეობა (დაახლოებით 45%) გაცილებით 
დაბალია, მამაკაცებთან შედარებით (66%), 
რისი მიზეზიც ნაწილობრივ არის ზრუნვის 
პასუხისმგებლობები და სოციალური ნორმები, 
რაც ქალების შესაძლებლობებს ზღუდავს, 
განსაკუთრებით, სოფლად და ეთნიკურ 
უმცირესობებში. 2024 წელს ქალებისთვის 
დაუკორექტირებელი ყოველთვიური სახელფასო 
სხვაობა 32%-ით ნაკლები იყო მამაკაცების 
ანაზღაურებაზე მაშინ, როდესაც დემოგრაფიული 
ფაქტორების, მაგ., ასაკობრივი ჯგუფის და 
ადგილმდებარეობის მიხედვით კორექტირებული 
სახელფასო სხვაობა 21%-ს შეადგენდა. მიუხედავად 
იმისა, რომ საქართველოს რატიფიცირებული 
აქვს ადამიანის უფლებათა ძირითადი 
კონვენციების უმეტესობა და ამ საკითხის 
მოსაგვარებლად სამართლებრივი სტრატეგიებიც 
მიღებულია, დამკვიდრებული სოციალური 
ნორმები, ისევე, როგორც  ბავშვზე ზრუნვის 
და ოჯახის მხარდაჭერის სიმცირე ქალების 
გაძლიერებას კვლავ ხელს უშლის. დამატებით, 
შეზღუდული შესაძლებლობის მქონე პირები და 
უმცირესობათა ჯგუფები მომსახურების მიღებასა 
და დასაქმებაში ბარიერებს აწყდებიან, რასაც 
ხშირად მათი საჭიროებების შესახებ არასაკმარისი 
მონაცემები და ანალიზი, ასევე საზოგადოებრივი 
დამოკიდებულებები აუარესებს, ამან კი შეიძლება 
შეზღუდული შესაძლებლობის მქონე პირთა 
სტიგმატიზაცია გამოიწვიოს.

2023 წლის დეკემბერში ევროპულმა საბჭომ 
საქართველოს ევროკავშირის კანდიდატის 
სტატუსი მიანიჭა. ბოლო წლებში პოლიტიკური 
დაძაბულობა გაიზარდა, რაც რისკს ქმნის, რომ 
რეფორმებიდან ყურადღება სხვა მიმართულებით 
გადაინაცვლებს, რაც გამოწვევაა მდგრადი 
განვითარებისთვის. რეფორმის დაწყების შემდეგ, 
დეცენტრალიზაციამ ხელშესახები შედეგები 
მოიტანა, თუმცა ადგილობრივ თვითმმართველობებს 
ხშირად შესაძლებლობები და რესურსები არ 
გააჩნიათ, რომ მუნიციპალიტეტებს თანაბრად 
მიაწოდონ მომსახურება. აფხაზეთში, საქართველო, 
და ცხინვალის რეგიონში/სამხრეთ ოსეთში, 
საქართველო, და მათ გარშემო არსებული 
ვითარება ქვეყანას კვლავ პოლიტიკური, სამხედრო 
და უსაფრთხოების რისკების წინაშე აყენებს. 
მოუგვარებელი კონფლიქტის გამო კონფლიქტის 
შედეგად დაზარალებული ადამიანები მოწყვლადები 
და გარიყულები რჩებიან.

ყველა ეს გამოწვევა მჭიდროდ არის ერთმანეთთან 
დაკავშირებული და ერთმანეთს ამყარებს. მაგალითად, 
ქალაქსა და სოფელს შორის არსებული უთანასწორობის 
აღმოფხვრა სიღარიბის შემცირებას და გენდერულ 
თანასწორობას შეუწყობს ხელს, თუკი სერვისები და 
სამუშაო ადგილები უფრო ხელმისაწვდომი გახდება 
მათთვის, ვინც განვითარების პროცესებს მიღმა დარჩა. 
ამავდროულად კი მწვანე გარდაქმნაზე მიმართულ 
ძალისხმევას რეგიონებში ახალი ეკონომიკური 
შესაძლებლობების შექმნა შეუძლია. ინკლუზიური 
ეკონომიკური ზრდის, სოციალური თანასწორობის, 
ეფექტური მმართველობის, გარემოსდაცვითი 
მდგრადობისა და ახალგაზრდების გაძლიერების გზით 
საქართველოს პოლიტიკის შემმუშავებელი პირები და 
გაეროს პარტნიორები მიზნად ისახავენ პროგრესის 
დაჩქარებას 2030 წლის დღის წესრიგის ყველა 
მიმართულებით.

თავი 1: 2030 წლის დღის წესრიგი და ქვეყნის პროგრესი

თავი 2: 2030 წლის 
დღის წესრიგი და 
გაეროს განვითარების 
სისტემის მხარდაჭერა 

თავი 2: 2030 წლის დღის წესრიგი და გაეროს განვითარების სისტემის მხარდაჭერა

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

„გაეროს მდგრადი განვითარების თანამშრომლობის 
ხელშეკრულება“ არის დაგეგმვისა და 
განხორციელების მთავარი ინსტრუმენტი, 
რომელიც გაეროს განვითარების საქმიანობას 
წარმართავს თითოეულ ქვეყანაში, სადაც გაერო 
საქმიანობს. ამ ხელშეკრულების მეშვეობით 
გაეროს მხარდაჭერას თანხვედრა აქვს ეროვნულ 
პრიორიტეტებსა და 2030 წლის დღის წესრიგთან, 
ამავდროულად, ეს არის სტრატეგიული, შედეგებზე 
დაფუძნებული პარტნიორობის ჩარჩო, რომელიც 
მთავრობასა და სხვა დაინტერესებულ მხარეებს 
შორის ერთობლივი მუშაობის შედეგად შეიქმნა. 
როგორც გაეროს განვითარების სისტემის რეფორმის 
ქვაკუთხედი, „თანამშრომლობის ხელშეკრულება“ 
თანმიმდევრულობას, ანგარიშვალდებულებას და 
გავლენას აძლიერებს, აერთიანებს რა გაეროს 
განვითარების სისტემის სხვადასხვა ერთეულის 
ძალისხმევას ერთ სტრატეგიაში. ქვეყნის დონეზე 
ეს სასიცოცხლოდ მნიშვნელოვანი ინსტრუმენტია 
ინკლუზიური დაგეგმვის, რესურსების მობილიზაციისა 
და მდგრადი განვითარების მიმართულებით 
პროგრესის მონიტორინგისთვის, თუმცა, 
ამავდროულად, ახალი გამოწვევების მიმართ 
ადაპტაციის შესაძლებლობას ინარჩუნებს.

წინამდებარე „თანამშრომლობის ხელშეკრულება“ 
ერთობლივად შემუშავდა საქართველოს მთავრობასა 
და ქვეყანაში არსებულ სხვა დაინტერესებულ 
მხარეებთან გამართული ფართო კონსულტაციების 
შედეგად, ქვეყნის ეროვნული პრიორიტეტების 
შესაბამისად. 2021-2025 წლების „თანამშრომლობის 
ხელშეკრულების“ დამოუკიდებელ შეფასებაში 
ხაზგასმით აღნიშნა, თუ რამდენად მნიშვნელოვანი 
იყო გაეროს პოზიციის განახლება და უფრო მეტი 
სტრატეგიული ფოკუსირება, ასევე ინოვაციების 
დანერგვა, კერძო სექტორის ჩართულობის 
გაძლიერება და მეტი ინკლუზიურობის ხელშეწყობა. 
სწორედ ეს რეკომენდაციები დაედო საფუძვლად 
სტრატეგიული პრიორიტეტების განსაზღვრის 
პროცესს და წინამდებარე „თანამშრომლობის 
ხელშეკრულების“ შედეგების ჩარჩოს შემუშავებას.

ზემოხსენებული დაგეგმვის პროცესი თავიდანვე 
ინკლუზიურად წარიმართა. დოკუმენტზე მუშაობა 

რამდენიმე ეტაპად გაგრძელდა და მასზე 
საქართველოში გაეროს სააგენტოების ჯგუფი 
(UNCT) და საქართველოს მთავრობა ერთობლივად 
მუშაობდა, მთავრობის ადმინისტრაციის 
ხელმძღვანელობით და სრული კოორდინაციით. 
კერძო სექტორი, სამოქალაქო საზოგადოება, 
სოციალური პარტნიორები, აკადემიური წრეები, 
ახალგაზრდული ჯგუფები და საერთაშორისო 
განვითარების პარტნიორები ასევე ჩართული იყვნენ 
მონაწილეობით სესიებში, სადაც გაეროს წვლილის 
ფარგლებში საწყის ეტაპზე დაგეგმილი შედეგები 
იქნა გაზიარებული და განხილული. ამ სესიებით 
დადასტურდა „თანამშრომლობის ხელშეკრულების“ 
ფარგლებში მისაღწევი შედეგების აქტუალურობა და 
დაინტერესებული მხარეების ჯგუფებს პოტენციური 
პარტნიორობისა და სინერგიის შესაძლებლობა 
მიეცათ.

2.1. ქვეყნის ანალიზიდან თანამშრომლობის 
ხელშეკრულების პრიორიტეტებამდე 

საქართველოში გაეროს სააგენტოების ჯგუფმა, 
გაეროს განვითარების უფრო ფართო სისტემის 
მხარდაჭერით, მოამზადა ქვეყნის ყოველმხრივი 
ანალიზი, როგორც სტრატეგიული დაგეგმვის 
პროცესის ნაწილი. სწორედ ეს ანალიზი დაედო 
საფუძვლად წინამდებარე „თანამშრომლობის 
ხელშეკრულებას“. „ქვეყნის ანალიზი“ მიზნად 
ისახავდა ყველაზე მნიშვნელოვანი შეზღუდვების 
გამოვლენას, რაც მდგრადი განვითარების 
გზაზე სვლას დააბრკოლებდა, საქართველოს 
ეროვნული განვითარების მისწრაფებების და იმ 
ნორმატიული სტანდარტების გათვალისწინებით, 
რომელთა დაცვის ვალდებულებაც საქართველომ, 
როგორც გაეროს წევრმა სახელმწიფომ, აიღო. 
იგულისხმება 2030 წლის დღის წესრიგი და 
მისი მდგრადი განვითარების მიზნები (SDGs). 
ანალიზში ძირითადი აქცენტი გაკეთდა მდგრადი 
განვითარების ყველა სფეროს ინტეგრირებული 
და ურთიერთდაკავშირებული ხასიათის უკეთ 
გააზრებაზე, სისტემური აზროვნებისა და 
პროგნოზირების მეთოდოლოგიების გამოყენებით. 
ანალიზის შედეგად ხუთი ძირითადი თემა 

გამოიკვეთა, რომელთაც ცვლილებების 
ხელშეწყობა და არსებულ გამოწვევებზე 
პოტენციური გადაწყვეტების შეთავაზება 
შეუძლიათ:

1.	 ინკლუზიური ეკონომიკური განვითარება, 
როგორც ადამიანური კაპიტალის განვითარების 
მამოძრავებელი ძალა; 

2.	 ქალაქსა და სოფელს შორის უთანასწორობის 
აღმოფხვრა ინკლუზიური ზრდის 
ხელშეწყობისთვის;

3.	 კარგი მმართველობა და ადამიანის 
უფლებები მშვიდობიანი და ინკლუზიური 
საზოგადოებისთვის;

4.	 მწვანე და სამართლიანი გარდაქმნა კლიმატის 
მიმართ ადაპტაციისა და მედეგობისთვის;  

5.	 საქართველოს ახალგაზრდობისთვის 
პერსპექტიული მომავლის უზრუნველყოფა. 

2025 წლის აპრილის დასაწყისში საქართველოში 
გაეროს სააგენტოების ჯგუფმა სტრატეგიული 
დაგეგმვის გასვლითი შეხვედრა გამართა, რომლის 
მიზანი იყო გაეროს პოზიციის განსაზღვრა და 
„ქვეყნის ანალიზიდან“ გამომდინარე გადაწყვეტის 
გზების პრიორიტეტულობის დადგენა. ამ შეხვედრას 
გადამწყვეტი მნიშვნელობა ჰქონდა რეფლექსიისა 
და სტრატეგიული თანხვედრისათვის, რადგან 
მონაწილეებმა შეაფასეს საქართველოს 
მდგრადი განვითარების მიზნების მიმართ 
გაეროს სისტემის ძლიერი და სუსტი მხარეები, 
ასევე, შესაძლებლობები და საფრთხეები. 
განვითარებისთვის საჭირო გადაწყვეტები 
ორი კრიტიკული პრიზმიდან შეფასდა: 1) მათი 
ტრანსფორმაციული პოტენციალი, რათა ღრმა, 
სისტემური და მდგრადი ცვლილებები გამოიწვიონ 
ეროვნული პრიორიტეტების და მდგრადი 
განვითარების მიზნების შესაბამისად და 2) 
მათი შესაბამისობა იმ ექვს სახელმძღვანელო 
პრინციპთან, რომელიც მდგრადი განვითარების 
მიმართულებით გაეროს ყველა საქმიანობას 
უდევს საფუძვლად: არავინ დარჩეს განვითარების 
პროცესებს მიღმა (LNOB); ადამიანის უფლებებზე 
დაფუძნებული მიდგომა (HRBA); გენდერული 
თანასწორობა და ქალთა გაძლიერება (GEWE); 

მედეგობა ისეთი შოკების მიმართ, როგორიცაა 
სტიქიური უბედურებები, კონფლიქტები, 
პანდემიები და ფასების რყევები; მდგრადობა 
ეროვნული და ქვერეგიონული ინსტიტუტების 
შესაძლებლობების გაძლიერების გზით და 
მიზნების მიღწევის ანგარიშვალდებულება.

ამ პრიორიტეტების განსაზღვრის პროცესში 
შემდეგი ფუნდამენტური ნაბიჯი იყო გაეროს 
ჩართვა საქართველოს მთავრობასთან გამართულ 
კონსულტაციებში, რათა ქვეყნის მომავალი 
განვითარების გაეროს მიერ მხარდასაჭერად 
განსაზღვრულიყო ოთხი ქმედითი პრიორიტეტი. 
სამოქალაქო საზოგადოების ორგანიზაციებთან, 
სოციალურ პარტნიორებთან, კერძო სექტორის 
წარმომადგენლებთან, აკადემიურ წრეებთან, 
ახალგაზრდულ ჯგუფებსა და საერთაშორისო 
განვითარების პარტნიორებთან გამართულმა 
კონსულტაციებმა შემოთავაზებული სამუშაო 
სფეროების ვალიდაციასა და გამდიდრებაში 
უმნიშვნელოვანესი როლი შეასრულა. ამ 
დიალოგების მეშვეობით გაეროს სტრატეგიული 
დაგეგმვის მიმართულება დასაბუთდა და, 
შესაბამისად, უზრუნველყოფილ იქნა, რომ 
შემოთავაზებული „თანამშრომლობის 
ხელშეკრულება“ ინკლუზიური და საჭიროებების 
მიმართ მგრძნობიარე ყოფილიყო და თან 
დაინტერესებული მხარეების ფართო სპექტრის 
შეხედულებები აესახა. გარდა ამისა, აღნიშნული 
კონსულტაციების შედეგად გამოიკვეთა მდგრადი 
განვითარების მხრივ არსებული მრავალი 
პერსპექტივის სისტემატურად ინტეგრირების 
საჭიროება, ინიციატივების გაფართოების, 
სტრატეგიული გავლენის მქონე შედეგების 
მიღწევის და უფრო ძლიერი პარტნიორობის 
ხელშეწყობისთვის, მათ შორის, განვითარებაზე 
მიმართული დაფინანსების საკითხში.

გაერომ სწორედ ამ ყოვლისმომცველი 
საკონსულტაციო პროცესით იხელმძღვანელა და 
წინამდებარე „თანამშრომლობის ხელშეკრულების“ 
ოთხი გრძელვადიანი შედეგი და ამ შედეგების 
მიღწევაში გაეროს წვლილიც შესაბამისად 
განსაზღვრა.

2.2. ცვლილების თეორია თანამშრომლობის 
ხელშეკრულების პრიორიტეტებისთვის 

საქართველოს გადასვლა საშუალოზე მაღალი 
შემოსავლის მქონე ქვეყნის კატეგორიაში, 
რომლისთვისაც დამახასიათებელია ძლიერი და 
ქმედუნარიანი ინსტიტუტები, მზარდი ეკონომიკა 
და საერთაშორისო განვითარების დახმარებაზე 
დამოკიდებულების შემცირება, გაეროს მიერ 
საქართველოსთვის შეთავაზებული  ღირებულებითი 
წინადადების სტრატეგიულ გადახედვას 
მოითხოვს, რაც მიმართული უნდა იყოს ძირითადი 
რეფორმების საკონსულტაციო მხარდაჭერაზე, 
ცოდნის მართვის გაუმჯობესებასა და უფრო 
ძლიერი და ტრანსფორმაციული პარტნიორობის 
ჩამოყალიბებაზე როგორც სახელმწიფო, ისე 
არასამთავრობო დაინტერესებულ მხარეებთან. 
როგორც 2021-2025 წლების „თანამშრომლობის 
ხელშეკრულების“ შეფასებაში იყო ხაზგასმული, 
გაეროს მხრიდან განვითარებაზე მიმართული 
მხარდაჭერის გავლენა შეიძლება გაძლიერდეს, 
თუკი მის სტრატეგიულ ფოკუსს უფრო მეტი 
თანხვედრა ექნება საქართველოს ეკონომიკური 
ზრდის ტრაექტორიასთან, კერძო სექტორთან 
პარტნიორობის გაძლიერებით, ინოვაციების 
დანერგვით და უფრო მეტი ინკლუზიურობის 
ხელშეწყობით.

სწორედ განხილვების საფუძველზე გამოიკვეთა, თუ 
რა მიმართულებით უნდა შეიტანოს გაერომ თავისი 
წვლილი „თანამშრომლობის ხელშეკრულების“ 
ფარგლებში იმ უმთავრესი მიზნის მისაღწევად, 
რაც სოფელსა და ქალაქს შორის არსებული 
უთანასწორობის შემცირებას გულისხმობს, 
ინკლუზიური და მწვანე განვითარების გზით.

მდგრადი განვითარების მიზნების მიღწევის გზაზე 
საქართველოს პროგრესის ყოვლისმომცველი 
ცვლილების თეორია „2030 წლის მდგრადი 
განვითარების დღის წესრიგის“ ძირითადი 
კომპონენტების ურთიერთკავშირს ეფუძნება, 
კერძოდ: ადამიანები (People), კეთილდღეობა 
(Prosperity), პლანეტა (Planet), პარტნიორობა 
(Partnership) და მშვიდობა (Peace). იმის აღიარებით, 

რომ მდგრადი ეკონომიკური ზრდა განუყოფელია 
გარემოს დაცვისა და კლიმატის ქმედებებისგან, 
წინამდებარე „თანამშრომლობის ხელშეკრულება“ 
ამ პრიორიტეტებს ცვლილებების თეორიის ერთიან 
და არსებით საფუძვლად განიხილავს. მასში 
მწვანე ზრდა მოიაზრება არა მხოლოდ როგორც 
აუცილებლობა, არამედ როგორც ეფექტური 
შესაძლებლობა ღირსეული სამუშაო ადგილების 
და მდგრადი საარსებო წყაროების შესაქმნელად. 
ეკონომიკის დაგეგმვაში კლიმატური ფაქტორების 
ინტეგრირების გზით საქართველოს შეუძლია 
აიმაღლოს მედეგობა, აითვისოს ახალი ეკონომიკური 
შესაძლებლობები  და მომავალი თაობების 
ინტერესების გათვალისწინებით პასუხისმგებლობით 
გამოიყენოს ბუნებრივი რესურსები. ასეთი 
მიდგომა ქმნის კლიმატგონივრული სოფლის 
მეურნეობის მეშვეობით სოფლის ეკონომიკის 
გამოცოცხლების საფუძველსაც, რაც არის უფრო მეტი 
კეთილდღეობის მომტანი და მდგრადი მომავლისკენ 
ყოვლისმომცველ გადასვლას წარმოადგენს.

ვერც ეკონომიკა და ვერც პლანეტა სრულფასოვნად 
ვერ განვითარდება, თუ იქ მცხოვრები ადამიანები 
ვერ შეძლებენ მთელი ცხოვრების მანძილზე 
საკუთარი პოტენციალის სრულად გამოყენებას. 
საქართველოს კონტექსტში ეს ნიშნავს, რომ ყველა 
ადამიანს, სადაც არ უნდა ცხოვრობდეს, უნდა 
შეეძლოს ცოდნის მიღების შესაძლებლობების 
გაუმჯობესება, უფრო ჯანსაღად ცხოვრება და 
ყოვლისმომცველი სოციალური დაცვის სისტემით 
სარგებლობა. მთელი ცხოვრების მანძილზე სწავლის 
შესაძლებლობები ასევე უზრუნველყოფს, რომ 
ადამიანებს, განსაკუთრებით, ახალგაზრდებსა 
და ხანდაზმულებს, ჰქონდეთ ის უნარები, რაც 
განვითარებადი შრომის ბაზრის მოთხოვნებს 
შეესაბამება და  რაც ეკონომიკურ განვითარებასა და 
ინკლუზიას უწყობს ხელს.

ქალაქსა და სოფელს შორის უთანასწორობის 
შესამცირებლად, ასევე მშვიდობის შენარჩუნებასა 
და სოციალურ ერთობაზე მიმართულ ძალისხმევაში 
საქართველოს მხარდაჭერისთვის ცვლილებების 
გზა შემდეგი ქმედებების განხორციელებას 
მოიაზრებს: დეცენტრალიზაციის გაზრდა, რათა 

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება

მომსახურების მიწოდება ადგილობრივ დონეზე 
უფრო ეფექტიანი და მიზნობრივი იყოს და 
გადაწყვეტილების მიღების პროცესი ხალხთან 
ახლოს მივიდეს; ეფექტურ მართლმსაჯულებასა 
და სამართლებრივი დაცვის საშუალებებზე 
წვდომის გაუმჯობესება, რათა ყველა ადამიანს 
შეეძლოს იურიდიული დახმარების მიღება და 
სამართლიანი მოპყრობით სარგებლობა; კანონის 
უზენაესობის განმტკიცება და სოციალური 
დაძაბულობის შემცირება. ასევე აუცილებელ 
პირობად განიხილება ადამიანის უფლებათა 
ძლიერი ინსტიტუტების ჩამოყალიბება, რომლებიც 
გამჭვირვალობისა და ანგარიშვალდებულების 
პრინციპებით იმოქმედებენ, თავისუფლებების 
გარანტიების და დაცვის აღსრულების 
უზრუნველსაყოფად, რაც საბოლოოდ უფრო 
მაღალ სოციალურ ერთობას შეუწყობს ხელს. 
ანალოგიურად, გენდერული თანასწორობისთვის 
სამართლებრივი მექანიზმების გაძლიერება და 
ქცევითი ცვლილებების ხელშეწყობა შესაძლებელს 
გახდის ქალთა უფრო მეტ მონაწილეობას 
საზოგადოებრივ ცხოვრებაში. სამოქალაქო სივრცის 
გაფართოება და მონაწილეობაზე დაფუძნებული 
სისტემების განვითარების ხელშეწყობა 
საზოგადოების უფრო შინაარსიან ჩართულობას 
უზრუნველყოფს, რაც უფრო ეფექტიანი და 
ანგარიშვალდებული გადაწყვეტილებების მიღებას 
განაპირობებს და საერთო პასუხისმგებლობის 
განცდას იწვევს. ამ ყველაფერს კი შეუძლია, რომ 
პროგრესი დააჩქაროს,  ინკლუზიას შეუწყოს ხელი  
და სოციალური უთანასწორობა შეამციროს. 

დაბოლოს, არანაკლებ მნიშვნელოვანია ისიც, 
რომ საქართველოს გზა მდგრადი, მშვიდობიანი 
და მედეგი მომავლისკენ, ეფუძნება კონფლიქტის 
შედეგად გაყოფილ მოსახლეობას შორის 
ნდობის განმტკიცებას და კონფლიქტის შედეგად 
დაზარალებული ყველა ადამიანის წვდომის 
უზრუნველყოფას სიცოცხლისთვის აუცილებელ 
სერვისებსა და საარსებო წყაროებზე, ასევე 
ადამიანის უფლებების სრულად დაცვას.

ზემოთ აღწერილი ცვლილებები, რომელთა 
განხორციელებაშიც გაერო წვლილის შეტანას 
ცდილობს, ერთმანეთთან მჭიდროდ არის 
დაკავშირებული. მაგალითად, უფრო სუფთა გარემო 
და კლიმატით გამოწვეული კატასტროფების მიმართ 
მომატებული მედეგობა უფრო ჯანსაღ ცხოვრებას 
განაპირობებს. მიზნობრივი განათლების სისტემა, 
რომელიც  სწრაფად განვითარებად შრომის ბაზარზე 
არსებული მოთხოვნების დაკმაყოფილებისთვის 
შესაბამის უნარებს აძლევს ადამიანებს, კერძო 
სექტორის განვითარებასა და ეკონომიკურ 
ზრდაში შეიტანს წვლილს. გაუმჯობესებული 
მმართველობა, მათ შორის, ადგილობრივ დონეზე, 
ასევე ნიშნავს ბუნებრივი რესურსების უფრო 
ეფექტურ მართვას და მომსახურების მიწოდებას. 
სამოქალაქო სივრცის გაფართოება მოქალაქეებს 
საშუალებას მისცემს მოითხოვონ და მიიღონ 
წვდომა ეფექტურ განათლებაზე, ჯანდაცვასა 
და სხვა სოციალურ სერვისებზე. უფლებებზე 
დაფუძნებული პოლიტიკა ხელსაყრელ გარემოს 
შექმნის იმისათვის, რომ ადამიანებმა წარმატებას 
მიაღწიონ, ღირსეული ცხოვრება შეძლონ და 
დემოგრაფიულ გარდამავალ პერიოდთან ადაპტაცია 
მოახერხონ. დემოგრაფიული მედეგობის ამაღლება 
შესაძლებელია ყოვლისმომცველი პოლიტიკის 
მეშვეობით, რომლის ძირითადი კომპონენტებია 
რეპროდუქციული ჯანმრთელობის უფლებები, 
სტრატეგიული ინვესტიციები ადამიანურ კაპიტალში 
და შესაფერის საცხოვრისზე წვდომა. ცვლილების 
თეორიის მიხედვით, საქართველოს განვითარების 
გზაზე გასავლელია 6 გარდაქმნა, რომლებიც  
გაერომ გლობალურ დონეზე განსაზღვრა, როგორც 
ინტეგრირებული სფეროები პრიორიტეტული 
ინვესტიციებისთვის, 2030 წლის დღის წესრიგით 
გათვალისწინებული დაპირებების შესასრულებლად. 
ესაა: 1) სურსათის სისტემები;  2) ენერგიაზე 
ფიზიკური და ფინანსური წვდომა; 3) ციფრული 
დაკავშირებადობა; 4) განათლება; 5) სამუშაო 
ადგილები და სოციალური დაცვა; 6) კლიმატის 
ცვლილება, ბიომრავალფეროვნების დაკარგვა და 
დაბინძურება.2 

2 2023 წელს გაეროს მდგრადი განვითარების ჯგუფმა გარდაქმნის ექვსი სფერო განსაზღვრა, როგორც ინვესტირების გზები 
ინტეგრირებული პოლიტიკის მიდგომების ხელშეწყობისთვის მდგრადი განვითარების მიზნების მიღწევის დასაჩქარებლად: https://
unsdg.un.org/resources/six-transitions-investment-pathways-deliver-sdgs 

https://unsdg.un.org/resources/six-transitions-investment-pathways-deliver-sdgs
https://unsdg.un.org/resources/six-transitions-investment-pathways-deliver-sdgs

ცვლილების თეორიით ასევე მნიშვნელოვანია 
მიგრაციის განვითარების პოტენციალის გამოყენება, 
რაც ეფექტურ პოლიტიკას, დიასპორის ჩართულობას 
და მიგრანტების, მათ შორის, იძულებით 
გადაადგილებული პირების, ინტეგრაციისა და 
სოციალური დაცვის მხარდაჭერას მოითხოვს.

ზემოთ მოყვანილი ცვლილების თეორიის ზოგად 
საფუძველზე დაყრდნობით, გაერომ, საქართველოს 
მთავრობასა და სხვა პარტნიორებთან ერთად, 
საკუთარი მონაწილეობის ოთხი ძირითადი, 
პრიორიტეტული სფერო გამოავლინა. პირველი 
პრიორიტეტული სფერო ფოკუსირებულია 
ინკლუზიურ ზრდასა და მწვანე გარდაქმნაზე, მეორე 
– ადამიანური კაპიტალის განვითარებაზე, მესამე 
– მმართველობაზე, ადამიანის უფლებებსა და 
სამოქალაქო სივრცის გაფართოებაზე, ხოლო ბოლო – 
კონფლიქტის შედეგად დაზარალებული ადამიანების 
კეთილდღეობაზე და მშვიდობისთვის ხელშემწყობი 
გარემოს შექმნაზე.

გაეროს სისტემა ხელს შეუწყობს აღნიშნული 
ცვლილების თეორიის პრაქტიკულ განხორციელებას 
რამდენიმე ძირითადი ფაქტორის გამოყენებით, 
რომლებიც გაეროს ღირებულებითი შემოთავაზების 
ხორცშესხმას შეუწყობს ხელს საქართველოში:

1.	 ინოვაცია: ინოვაციური მიდგომების გამოყენება 
გარდამტეხი ცვლილებების განხორციელების 
ხელშეწყობისთვის ყველა პრიორიტეტულ 
სფეროში, იქნება ეს ციფრული ტრანსფორმაციის 
გამოყენება სერვისების ეფექტურად 
მიწოდებისთვის თუ პლატფორმების გაძლიერება 
ქალებისა და ახალგაზრდების ჩართვისთვის 
გადაწყვეტილებების მიღებისა და მშვიდობის 
მშენებლობის პროცესებში. 

2.	 ხარისხიანი მონაცემები: დროული, სანდო 
და დეტალურად ჩაშლილი მონაცემების 

წარმოების ხელშეწყობა, მდგრადი 
განვითარების მიზნების მიღწევისთვის საჭირო 
პოლიტიკისა და პრაქტიკის დასანერგად 
მნიშვნელოვანი ინფორმაციის მიწოდების 
მიზნით. 

3.	 ინტეგრირებული პოლიტიკის თაობაზე 
კონსულტაცია: მთავარი როლი, რასაც გაერო 
საშუალოზე მაღალი შემოსავლის მქონე 
ქვეყანაში ასრულებს, არის პრიორიტეტული 
რეფორმების მხარდაჭერა ინტეგრირებული 
და უფლებებზე დაფუძნებული მიდგომით, 
სხვადასხვა სექტორში და მმართველობის 
სხვადასხვა დონეზე.

ამას გარდა, არსებობს კიდევ რამდენიმე გამჭოლი 
თემა, რომლებიც გაეროს პროგრამირების 
პრინციპებთან არის დაკავშირებული და 
რომლებიც „თანამშრომლობის ხელშეკრულების“ 
განხორციელებას დაედება საფუძვლად, მისი ყველა 
გრძელვადიანი შედეგის მიხედვით:

1.	 ახალგაზრდების და ბავშვების გაძლიერება;
2.	 გენდერული თანასწორობა და ქალთა 

გაძლიერება;
3.	 ადამიანების მობილობა;
4.	 არავინ დარჩეს განვითარების პროცესებს მიღმა.

აღნიშნული მიდგომები ერთმანეთს აძლიერებს 
და გულისხმობს, რომ ის ცვლილებები, რის 
განხორციელებასაც, როგორც მოსალოდნელია, 
„თანამშრომლობის ხელშეკრულება“ დაუჭერს 
მხარს, ვერ გატარდება, თუ მოცემული საკითხები 
განვითარებაზე მიმართულ ყველა ინტერვენციაში არ 
იქნება ჩართული. 

ცვლილების თეორია, რომელიც სათითაოდ ოთხივე 
გრძელვადიანი შედეგისთვის გათვალისწინებულ 
განვითარების გზას უდევს საფუძვლად, დეტალურად 
ქვემოთ არის განხილული.  



მწვანე და ინკლუზიური განვითარების ხელშეწყობა ქალაქსა და სოფელს შორის  
უთანასწორობის შესამცირებლად

ცხრილი 1: ცვლილების თეორია

ინკლუზიური და 
სამართლიანი

ზრდა

კონფლიქტის 
შედეგად 

დაზარალებული 
ყველა ადამიანის 

მშვიდობის 
ხელშემწყობი  

გარემოთი   
სარგებლობა

სოფლის ეკონომიკა 
პროდუქციის 

კონკურენტუნარიანი 
ღირებულებათა 

ჯაჭვებით და მდგრადი 
აგროსასურსათო 

სისტემებით
გარემოსდაცვითი 

მმართველობა,  
ბუნებრივი 

რესურსების 
მდგრადი  მართვა 

და გამოყენება

უკეთესი
შედეგების 

მომტანი 
ინკლუზიური 
განათლების 

სისტემა

ტრანსფორმაციული 
სოციალური დაცვის 

სისტემა

უფრო ჯანსაღი 
ცხოვრება 

ყველასთვის

უკეთესი 
მმართველობა 
და ადამიანის 

უფლებების 
დაცვა, მათ შორის 

დეცენტრალიზაცია

კონფლიქტის
შედეგად

დაზარალებული ყველა 
ადამიანის წვდომა 
სიცოცხლისთვის 

აუცილებელ სერვისებზე, 
საარსებო წყაროებსა და 
ადამიანის უფლებების 

სრულად დაცვაზე

ნდობის
აღდგენა

სამოქალაქო 
სივრცე და 

სოციალური 
ინტეგრაცია

კლიმატის 
ცვლილება, 

კერძოდ, 
კლიმატის მიმართ 

ადაპტაცია და 
კატასტროფების 

რისკის შემცირება

ინოვაცია

ახალგაზრდების და ბავშვების 
გაძლიერება ადამიანთა მობილობა არავინ დარჩეს განვითარების 

პროცესებს მიღმა
გენდერული თანასწორობა და 

ქალთა გაძლიერება

ცვლილების თეორიის 
პრაქტიკული განხორციელების 
ძირითადი ფაქტორები:

გამჭოლი თემები, რომლებიც 
გაეროს პროგრამირების 
პრინციპებთან არის 
დაკავშირებული:

სოციალური 
პოლიტიკისა 

და ადამიანური 
კაპიტალის 

განვითარების 
გაუმჯობესება

კარგი 
მმართველობა და 

ადამიანის უფლებები 
მშვიდობიანი 

და ინკლუზიური 
საზოგადოებისთვის

ღირსეული სამუშაო 
ადგილების შექმნა 

და დასაქმება, 
ინკლუზიური შრომის 
ბაზრები, გაზრდილი 
კონკურენტუნარიანობა

ხარისხიანი მონაცემები
ინტეგრირებული პოლიტიკის 

თაობაზე კონსულტაცია

2.3. თანამშრომლობის ხელშეკრულების გრძელვადიანი შედეგები და პარტნიორობა

გრძელვადიანი შედეგი 1: 2030 წლისთვის საქართველოს მოსახლეობა, განსაკუთრებით, სოფლად მცხოვრები ადამიანები, 
ისარგებლებენ მზარდი, უფრო დივერსიფიცირებული, მწვანე და ინკლუზიური ეკონომიკით, აგრეთვე 
გაჯანსაღებული გარემოთი, რომელიც უფრო მედეგია კლიმატის ცვლილებისა და ბუნებრივი 
საფრთხეების მიმართ.

ინკლუზიური ზრდა, მწვანე 
გარდაქმნა და კლიმატის 
ცვლილების მიმართ მედეგობა 

ეს შედეგი განვითარების მიმართ შემუშავებულ 
ერთიან ხედვას ასახავს, რომელიც ინკლუზიურ 
ეკონომიკურ ზრდას და გარემოსდაცვით 
მდგრადობას აერთიანებს. მასში აღიარებულია, 
რომ საქართველოს სოფლებში მცხოვრებ 
ადამიანებს მიზნობრივი მხარდაჭერა სჭირდებათ, 
რადგან ნაკლებად მიუწვდებათ ხელი ეკონომიკურ 
შესაძლებლობებზე და გარემოს დეგრადაციით 
თუ კლიმატის ცვლილებით მოტანილ შედეგებს 
უშუალოდ განიცდიან. ეს ასევე გულისხმობს, 
რომ დაბალემისიიან და კლიმატის მიმართ 
მედეგ სოფლის მეურნეობას ცენტრალური 
ადგილი უნდა დაეთმოს სოფლის განვითარებასა 
და ინტეგრირებულ ღირებულებათა ჯაჭვის 
შემუშავებაში, არასასოფლო-სამეურნეო სექტორების 

ჩათვლით. ამ გრძელვადიანი შედეგის ფარგლებში 
განხილულ სხვა მნიშვნელოვან სტრუქტურულ 
გამოწვევებს შორისაა არაფორმალურ სექტორში 
დასაქმებული ადამიანების შედარებით დიდი წილი, 
ქალთა დაბალი მონაწილეობა შრომის ბაზარზე 
და იმ ახალგაზრდების მაღალი წილი, რომლებიც 
დასაქმების, განათლების და პროფესიული 
მომზადების მიღმა არიან დარჩენილები.  

ცვლილების თეორია გრძელვადიანი შედეგი 1-ის 
რეალიზებისთვის

საქართველოს განვითარების ამჟამინდელი 
ტრაექტორია რამდენიმე გამოწვევის წინაშე 

მოკლევადიანი შედეგი 1.1:  
გაუმჯობესებულია 

ხელშემწყობი გარემო 
ინკლუზიური, მდგრადი 

და ციფრული ეკონომიკის 
განვითარებისთვის, 
ღირსეული სამუშაო 

ადგილების 
შექმნისთვის, უფრო 
კონკურენტუნარიანი 

მიკრო, მცირე და 
საშუალო საწარმოების 

შექმნისა და ქალთა 
ეკონომიკური 
გაძლიერების 

მხარდაჭერისთვის.

მოკლევადიანი შედეგი 1.2:  
შესაბამისი 

ინსტიტუციების, სოფლად 
მცხოვრები მოსახლეობის 

და ბიზნესის 
შესაძლებლობები 

გაძლიერებულია, რათა 
ხელი შეუწყონ და 

მონაწილეობა მიიღონ 
დივერსიფიცირებულ, 

მწვანე, 
კონკურენტუნარიან და 
ინკლუზიურ სოფლის 
ეკონომიკაში, ასევე 

მდგრად აგროსასურსათო 
სისტემებში.

მოკლევადიანი შედეგი 1.3:  
გაძლიერებულია 
ინსტიტუციების 
და ადამიანების 

შესაძლებლობები 
კლიმატის 

ინკლუზიური ქმედების 
განსახორციელებლად, 

კატასტროფების 
რისკის შემცირების და 

მდგრადი, რისკების 
შესახებ ინფორმირებული 

განვითარებისთვის.

მოკლევადიანი შედეგი 1.4:  
ეროვნულ და ადგილობრივ 

დონეზე ინსტიტუციებს 
და ადამიანებს საკმარისი 

შესაძლებლობები და 
ინსტრუმენტები აქვთ 

იმისთვის, რომ შეძლონ 
გარემოსდაცვითი 
მმართველობის 
გაუმჯობესება, 

ბიომრავალფეროვნების 
დაცვა, ბუნებრივი 

რესურსების მდგრადი 
სახით მართვა და 

დაბინძურების შემცირება.

დგას: ეკონომიკური ზრდა კვლავ არათანაბარია 
გეოგრაფიული თვალსაზრისით, სოფლის 
ტერიტორიები ნაკლებად არის განვითარებული; 
გარემოს დეგრადაცია საფრთხეს უქმნის 
გრძელვადიან მდგრადობას; დემოგრაფიული 
ცვლილებები, მათ შორის, მოსახლეობის დაბერება 
და ემიგრაცია, მომავალში ფისკალური დატვირთვის 
და შრომის ბაზარზე ზეწოლის ალბათობას 
ზრდის; სოფლის მეურნეობა ახალგაზრდებისთვის 
არამიმზიდველი რჩება, რადგანაც მცირე 
მასშტაბის მწარმოებლებისთვის მოგება 
დაბალია, ხოლო მოსავლიანობა – სტაგნაციური; 
კლიმატის ცვლილება კი მზარდ რისკებს უქმნის 
ინფრასტრუქტურას, საარსებო წყაროებსა და 
ეკოსისტემებს. ზოგადად, განვითარებადი ქვეყნის 
ეკონომიკაში სოფლის მეურნეობის წილის 
შემცირება  მოსალოდნელია და შესაბამისად, 
პროდუქტიულობის და კონკურენტუნარიანობის 
გასაძლიერებლად საჭიროა მოდერნიზაცია და 
უნარების განვითარება. არათანაბარი შემოსავლები 
და აქტივების ფლობის მხრივ არსებული გენდერული 
უთანასწორობა მნიშვნელოვნად ზღუდავს ქალების 
წვდომას ეკონომიკურ შესაძლებლობებზე იმ 
ფონზე, როცა ასევე აუნაზღაურებელი ზრუნვის 
შრომის არაპროპორციულად გადანაწილებული 
ვალდებულება კვლავ გამორიცხავს შრომის ბაზარზე 
მათ მონაწილეობას. ამავდროულად, ქვეყანა 
კარგ პოზიციაშია იმისათვის, რომ ამ გამოწვევებს 
სტრატეგიულად გაუმკლავდეს და გამოიყენოს 
არსებული ეკონომიკური უპირატესობები, 
როგორიცაა განახლებადი ენერგია და რეგიონული 
დაკავშირებადობის გაფართოება, ასევე, მწვანე 
გარდაქმნით შემოთავაზებული შესაძლებლობები. 
ამ გამოწვევების დასაძლევად საქართველოსთვის 
შემდეგი ტიპის პოლიტიკის გატარება იქნებოდა 
სასარგებლო: ინკლუზიური ზრდის უზრუნველყოფა, 
რომელიც მარგინალიზებულ მოსახლეობაზე 
აისახება; მიგრაციისადმი მგრძნობიარე შრომითი და 
სოციალური პოლიტიკის განხორციელება, რომელიც 
დემოგრაფიულ მდგრადობას და ადამიანურ 
კაპიტალში ინვესტიციებს შეუწყობს ხელს; 
გარემოსდაცვითი და კლიმატის ცვლილებისადმი 
მედეგობის ინტეგრირება განვითარების დაგეგმვის 
ყველა ასპექტში. შრომის ბაზარზე ჩართულობის 

ასამაღლებლად სასარგებლო იქნებოდა შრომის 
უფლებებზე დაფუძნებული რეფორმების გატარება 
და სოციალური დიალოგის გაძლიერება ისეთ 
საკითხებზე, როგორიცაა ზრუნვის ეკონომიკის 
ფორმალიზება.

2030 წლისთვის საქართველოში უფრო ინკლუზიური 
და მდგრადი ეკონომიკის ასაშენებლად მთელი 
რიგი ურთიერთდაკავშირებული ცვლილებები 
უნდა განხორციელდეს ეკონომიკურ, სოციალურ და 
გარემოსდაცვით სფეროებში, კერძოდ:

1.	 შრომის ბაზრის გააქტიურება და ქალთა 
მონაწილეობის გაზრდა: ინკლუზიური 
ზრდისთვის არსებითი მნიშვნელობისაა 
შრომის ბაზრის გააქტიურება დასაქმების 
ხელშემწყობი პოლიტიკის და სამართლიანი 
ტრანზიციის ღონისძიებების დანერგვის 
გზით. ეს კი ქალთა მონაწილეობის გაზრდას, 
დასაქმებული პირების ნახშირბადინტენსიურ 
სექტორებში გადამზადებას და მწვანე სამუშაო 
ადგილებისთვის შესაფერის სწავლებას მოიცავს. 
ამ მიდგომას განათლებისა და გადამზადების 
სისტემები უნდა უჭერდეს მხარს, რომლებიც 
ადამიანებს შრომის ბაზრის ახლანდელი 
და სამომავლო მოთხოვნების შესაბამისი 
უნარებით აღჭურავს, ზრუნვის ეკონომიკის 
მოთხოვნებს უპასუხებს და შრომის უფლებების, 
ასევე ღირსეული სამუშაოს დაცვის პრინციპს 
დაეფუძნება.

2.	 კონკურენტუნარიანობა, ინოვაცია და 
დაკავშირებადობა: ინოვაციებისა და 
ტექნოლოგიების ეკოსისტემის გაძლიერება, 
ვაჭრობისა და ტრანსპორტის დაკავშირებადობის 
გაუმჯობესება და ღირებულებათა ჯაჭვების 
განვითარება პროდუქტიულობას აამაღლებს 
და ახალ ეკონომიკურ შესაძლებლობებს 
შექმნის, მათ შორის, სოფლის ტერიტორიებზე. 
კონკურენციასა და მომხმარებელთა 
დაცვასთან დაკავშირებული სამართლებრივი 
და ინსტიტუციური ჩარჩოს გაძლიერება 
სამართლიან ბაზრებს უზრუნველყოფს, 
მომხმარებლებს დაიცავს და თანაბარ სათამაშო 

პირობებს შექმნის ბიზნესისთვის, მათ შორის, 
საშუალო, მცირე და მიკრო საწარმოებისთვის 
(MSME), ქალების საკუთრებაში არსებული 
ბიზნესების ჩათვლით.  

3.	 შუა დერეფნის პოტენციალის ათვისება 
მდგრადი განვითარების მიზნების უფრო 
სწრაფად მისაღწევად: სატრანსპორტო 
და ელექტროენერგიის სისტემების 
ერთმანეთთან დაკავშირების უზრუნველყოფაში 
ინფრასტრუქტურული ინვესტიციების ჩადება, 
სავარაუდოდ, მნიშვნელოვნად დააჩქარებს 
ეკონომიკურ ზრდას სამხრეთ კავკასიაში 
მომდევნო ხუთი წლის განმავლობაში და 
შემდგომში, რაც მნიშვნელოვან ინვესტიციებს 
მოიზიდავს სხვადასხვა დაინტერესებული 
მხარეებიდან. ეს სტრატეგიულ შესაძლებლობას 
ქმნის მდგრადი განვითარების მიზნების 
დაჩქარებული მიღწევისთვის სტრატეგიული 
პარტნიორობის ჩამოყალიბებით და იმის 
უზრუნველყოფით, რომ პოლიტიკა და 
განვითარების სტრატეგიები პროაქტიულად იყოს 
შემუშავებული მდგრადი განვითარების მიზნების 
დასაჩქარებლად და  ამავდროულად სიღარიბის 
რეალურად დაძლევასა და ინკლუზიურ მწვანე 
ზრდაში გადაიზარდოს.

4.	 გაუმჯობესებული და კლიმატზე 
ორიენტირებული ეკონომიკური სტრატეგიები: 
ეკონომიკური ზრდა კლიმატის ცვლილების 
ფეხდაფეხ უნდა ხდებოდეს. ეს არსებული 
ამბიციური სტრატეგიების ყოვლისმომცველ 
განხორციელებას მოითხოვს, რომლებიც 
მწვანე ზრდას უწყობს ხელს და მათ 
ეფექტურ განხორციელებას განაპირობებს, 
რაც საქართველოს დაბალნახშირბადიან 
ეკონომიკაზე გადასვლაში დაეხმარება. 
საქართველოს ამჟამინდელი ძლიერი პოზიცია, 
ასევე, განახლებადი ენერგიის და ენერგეტიკული 
დაკავშირებადობის სფეროში მოსალოდნელი 
ინვესტიციები ყოველმხრივ უნდა იყოს 
გამოყენებული და ადაპტირებული სხვა მდგრადი 
განვითარების პრიორიტეტებთან.

5.	 სოფლის უფრო მეტად განვითარება 
და გაძლიერებული აგროსასურსათო 
სისტემები:  ეკონომიკური შესაძლებლობების 
დივერსიფიკაცია სოფლის ტერიტორიებზე, 
მიწის საკუთრების კონსოლიდაცია, სოფლად 
მცხოვრები თემების და საოჯახო მეურნეობების 
გაძლიერება და აგროსასურსათო სისტემების 
გაუმჯობესება (მათ შორის, სურსათის 
უვნებლობის წინ წამოწევა და ბაზრებზე 
წვდომის გაფართოება) სოფელსა და 
ქალაქს შორის არსებულ უთანასწორობას 
შეამცირებს, ასევე სასურსათო უსაფრთხოებას 
და მდგრადობას გაზრდის დაბალემისიიანი 
პრაქტიკის ხელშეწყობის გზით. ქალების 
ეკონომიკური პოტენციალის გამოსავლენად 
ასევე აუცილებელია, რომ მათ ხელი 
მიუწვდებოდეთ მიწაზე და მისი საკუთრებაში 
ფლობა შეძლონ, რაც ასევე უფრო გააძლიერებს 
სოფელს.

6.	 კლიმატის ცვლილების მიმართ სისტემების 
მედეგობის გაუმჯობესება: ინფრასტრუქტურის 
გაძლიერება, ჭკვიანი ურბანული განვითარება, 
დაგეგმვის შესაძლებლობების გაძლიერება, 
რისკების შესახებ ინფორმირებული 
განვითარების დაგეგმვის ხელშეწყობა 
და მზადყოფნის გაზრდა მოსახლეობას 
კლიმატურ რისკებსა და ბუნებრივ 
საფრთხეებთან ადაპტაციაში დაეხმარება. 
გენდერულად მგრძნობიარე მიდგომების 
ინტეგრირება უზრუნველყოფს, რომ ქალები 
და მარგინალიზებული ჯგუფები თანაბრად 
იყვნენ დაცული და გაძლიერდნენ მდგრადობის 
ამაღლებაზე მიმართულ ძალისხმევაში. 

7.	 უფრო სუფთა გარემო და 
ბიომრავალფეროვნების დაცვა: უფრო 
სუფთა და ჯანსაღი გარემო, უფრო ძლიერი 
გარემოსდაცვითი მმართველობა და 
ბიომრავალფეროვნების კონსერვაცია, 
მათ შორის, ტყეების, მიწის, სახეობების და 
სხვა ეკოსისტემების მრავალფეროვნების 
შენარჩუნებაზე მიმართული ძალისხმევა, 
სასიცოცხლოდ მნიშვნელოვანია გრძელვადიანი 

მდგრადობისა და საზოგადოებრივი 
ჯანმრთელობისთვის. ბუნებაზე დაფუძნებული 
გადაწყვეტების მასშტაბების გაზრდა, 
ეკოსისტემის აღდგენა და კლიმატგონივრული 
ტყის მართვა ხელს შეუწყობს როგორც 
მედეგობის გაძლიერებას, ასევე შერბილების 
პროცესს.

8.	 თანაბარი და მწვანე ფისკალური სისტემა: 
ფისკალური სისტემის რეფორმირება, რათა 
ის უფრო თანასწორი და მდგრადობაზე 
ორიენტირებული იყოს, შესაძლებელს 
გახდის, რომ ინკლუზიური და მწვანე 
განვითარების მხარდამჭერი საჯარო რესურსები 
ხელმისაწვდომი იყოს.

9.	 ეფექტური ინდუსტრიული პოლიტიკა და 
სახელმწიფო შესყიდვების რეფორმა: 
ეფექტური ინდუსტრიული პოლიტიკა, ასევე 
რეფორმირებული და ინკლუზიური შესყიდვების 
სისტემები წაახალისებს ინოვაციებს, 
დაეხმარება ადგილობრივ ბიზნესს  და 
განაპირობებს მდგრად წარმოებას.

10.	 უფრო მეტად ინკლუზიური წვდომა ფინანსებსა 
და რესურსებზე: ფინანსებზე გაზრდილი 
წვდომა, მათ შორის, კლიმატის ცვლილების 
დაფინანსებასა და მეწარმეებისთვის 
განკუთვნილ ინოვაციურ ფინანსებზე, 
გააძლიერებს როგორც მამაკაც, ისე ქალ 
მეწარმეებს, ფერმერებს და მცირე ბიზნესს, 
რათა ინვესტიციები განახორციელონ მდგრად 
საქმიანობებსა და ტექნოლოგიებში.

11.	 ციფრული ტრანსფორმაციის გამოყენება: 
აღნიშნული ცვლილებებით შესაძლებელია 
მდგრადობის ხელშეწყობა და დაჩქარება 
მდგრადი განვითარების ყველა მიზნის 
მიმართულებით, საქართველოს ძლიერი 
პოზიციის გათვალისწინებით საინფორმაციო 
ტექნოლოგიებსა და კომუნიკაციებში, თუმცა 
მხოლოდ იმ შემთხვევაში, თუ ციფრული 
ტრანსფორმაცია გამიზნულად  წარიმართება 
ისე, რომ ინკლუზიური და გენდერულად 

მგრძნობიარე გახდეს, რათა ამ მოცემულობაში 
ქალებმა, გოგოებმა, მამაკაცებმა და ბიჭებმა 
თანაბარი სარგებელი მიიღონ და გეოგრაფიული 
უთანასწორობაც აღმოიფხვრას.

გაეროს წვლილი ამ ტრანსფორმაციაში ოთხი 
შუალედური შედეგის ირგვლივაა ფორმირებული, 
რომელთაგან თითოეული იმგვარად შემუშავდა, 
რომ გრძელვადიანი შედეგის რეალიზებისთვის 
აუცილებელი სპეციფიკური წინაპირობები 
შესრულდეს. დაგეგმილი მოკლევადიანი შედეგების 
მიღწევაზე მიმართული ძალისხმევების ფარგლებში, 
გაერო, პირველ რიგში, შეიმუშავებს პოლიტიკასთან 
დაკავშირებულ რეკომენდაციებს, უზრუნველყოფს 
ტექნიკურ დახმარებას  და განახორციელებს 
შესაძლებლობების განვითარების ღონისძიებებს.

უპირველეს ყოვლისა,  გაერო იმისათვის იმუშავებს, 
რომ გაუმჯობესდეს ხელშემწყობი გარემო 
ინკლუზიური, მდგრადი და ციფრული ეკონომიკის 
განვითარებისთვის. აღნიშნული ეროვნულ და 
ადგილობრივ დონეზე არსებული, ასევე სოციალური 
პარტნიორების ინსტიტუტების გაძლიერებას 
გულისხმობს ინკლუზიური შრომითი პოლიტიკის 
შემუშავებისა და დასაქმებულთა უფლებების უკეთ 
დაცვის მიზნით, ამას გარდა, მიკრო, მცირე და 
საშუალო საწარმოების კონკურენტუნარიანობის 
ამაღლებისთვის. გაერო ხელს შეუწყობს ინოვაციას, 
დიგიტალიზაციას, დაკავშირებადობას და მდგრად 
ღირებულებათა ჯაჭვებს. მოსალოდნელია, რომ 
ეს ძალისხმევა ღირსეულ სამუშაო ადგილებს 
შექმნის და ქალებს ეკონომიკურად გააძლიერებს, 
განსაკუთრებით, ზრუნვის ეკონომიკის აღიარებით 
და გაუმჯობესებით, რომელიც კვლავ მნიშვნელოვან 
ბარიერს წარმოადგენს შრომის ბაზარზე ქალთა 
სრული ჩართულობისთვის.

მეორე, გაერო გააძლიერებს  ინსტიტუტების, 
სოფლად მცხოვრები მოსახლეობის და 
ბიზნესის შესაძლებლობებს, რათა მათ 
მონაწილეობა მიიღონ დივერსიფიცირებულ, 
მწვანე და ინკლუზიურ სოფლის ეკონომიკაში. 
ეს კლიმატგონივრული სოფლის მეურნეობის 
მხარდაჭერას, ფერმერებისთვის ეკონომიკური 

შესაძლებლობების გაფართოებას და მდგრადი 
აგროსასურსათო სისტემების განვითარებას 
მოიცავს. გლობალურ სასურსათო ბაზრებზე 
პროდუქტიულობისა და კონკურენტუნარიანობის 
გაუმჯობესებით ამგვარი ჩარევები სოფლის 
ეკონომიკის აღორძინებას და რეგიონებს შორის 
უთანასწორობის შემცირებას ისახავს მიზნად, 
რაც დამატებითი ქმედებების განხორციელებას 
მოითხოვს, როგორიცაა მიწის კონსოლიდაცია და 
ბაზარზე წვდომა.

მესამე, გაერო გააძლიერებს ინსტიტუტების და 
ადამიანების შესაძლებლობებს, ინკლუზიური 
კლიმატის ცვლილების და კატასტროფების 
რისკის შემცირების მიზნით. აღნიშნული 
გულისხმობს მედეგობის და მზადყოფნის 
გაძლიერებას სხვადასხვა დონეზე, ასევე რისკების 
გათვალისწინებით დაგეგმვის ინტეგრირებას 
განვითარების სტრატეგიებში. აღნიშნული 
ღონისძიებები კრიტიკულად მნიშვნელოვანია 
იმისათვის, რომ ეკონომიკაში არსებული მიღწევები 
კლიმატთან დაკავშირებული შოკებისგან დაცული 
იყოს და შესაძლებელი გახდეს სოფლის მდგრადი 
გაფართოება.

მეოთხე, გაერო მხარს დაუჭერს ეროვნულ და 
ადგილობრივ ინსტიტუტებს გარემოსდაცვითი 
მმართველობის განვითარებაში, 
ბიომრავალფეროვნების დაცვაში, ბუნებრივი 
რესურსების მდგრად მართვასა და დაბინძურების 
შემცირებაში. ამ ქმედებებით შესაძლებელი გახდება 
უფრო სუფთა გარემოში ცხოვრება და მწვანე 
სამუშაო ადგილების შექმნა, ასევე გარემოსდაცვით 
მდგრადობასთან ჰარმონიზებული ეკონომიკური 
ზრდა.

აღნიშნული ინტერვენციები გლობალურ 
მტკიცებულებებსა და ადგილობრივ კონტექსტს 
ეფუძნება. დადასტურებულია, რომ ინკლუზიური 
ეკონომიკური პოლიტიკა უფრო ფართო 
მონაწილეობას უწყობს ხელს და ამცირებს 
უთანასწორობას. კლიმატგონივრული და 
მდგრადი პრაქტიკა აუმჯობესებს მედეგობას და 
გრძელვადიან პროდუქტიულობას. გაძლიერებული 

ინსტიტუტები და ადამიანები უკეთ არიან 
აღჭურვილი რისკების და რესურსების ეფექტურად 
მართვისთვის. ცალ-ცალკე ინდივიდუალური 
მიდგომების განხორციელებასთან შედარებით, 
უფრო ეფექტურია ისეთი ინტეგრირებული 
სტრატეგიების განხორციელება, რომლებიც 
ეკონომიკურ, გარემოსდაცვით და სოციალურ 
მიზნებს ერთმანეთთან აკავშირებს. ეკონომიკური 
გარიყულობის, დაუცველობისა და გარემოს 
დეგრადაციის ძირითადი მიზეზების აღმოფხვრით, 
ასევე ინსტიტუციების და საზოგადოების 
შესაძლებლობების გაძლიერებით, გაერო 
საქართველოს დაეხმარება ეკონომიკურად 
აქტიური, ინკლუზიური და ეკოლოგიურად მდგრადი 
მომავლის შექმნაში.

ზემოაღნიშნული ცვლილებების თეორიის 
განხორციელება რამდენიმე ძირითად დაშვებაზეა 
დამოკიდებული, როგორიცაა განგრძნობადი ძლიერი 
ეკონომიკური ზრდა, კლიმატის ქმედების და გარემოს 
დაცვის პოლიტიკის ეფექტური განხორციელება, 
ასევე რეგიონებს შორის კავშირების გაფართოება 
ვაჭრობისა და ენერგეტიკის სფეროებში. ამას გარდა, 
კიდევ ერთი დაშვებაა, რომ საქართველოში 2050 
წლისთვის ნახშირბადნეიტრალიტეტი მიღწეული 
იქნება მდგრადი საერთაშორისო ფინანსური 
და ტექნიკური დახმარებით და დაგეგმვის და 
განხორციელების პროცესში ეკონომიკური და 
გარემოსდაცვითი სექტორები ინტეგრირებული 
დარჩება.

ამავდროულად, ცვლილებების თეორია 
რამდენიმე რისკს აღიარებს, რამაც შეიძლება 
პროგრესს შეუშალოს ხელი. ეკონომიკური 
ზრდის შენელებამ შეიძლება ფისკალური სივრცე 
და ინვესტიციები შეამციროს და ინოვაცია 
და კონკურენტუნარიანობაც შეზღუდოს. 
გეოპოლიტიკურმა ცვლილებებმა შესაძლოა 
ეკონომიკური შოკები გამოიწვიოს და რეგიონული 
თანამშრომლობა შეაფერხოს. ეს რისკები 
ხაზს უსვამს, თუ რამდენად მნიშვნელოვანია 
გამძლეობა, ადაპტაციის უნარი და მდგრადი 
საერთაშორისო პარტნიორობა განვითარების 
უზრუნველსაყოფად. 

პარტნიორობა 

უფრო დივერსიფიცირებული, ციფრულად 
დაკავშირებული, მწვანე და ინკლუზიური ეკონომიკის 
მისაღწევად, რომლის მეშვეობითაც შესაძლებელი 
იქნება ქალაქსა და სოფელს შორის უთანასწორობის 
აღმოფხვრა, საჭიროებს მრავალი პარტნიორობის 
განვითარებას და გაფართოებას.

საქართველოს მთავრობა, როგორც ეროვნულ, ასევე 
ადგილობრივ დონეზე, არის მთავარი პარტნიორი 
იმ საქმეში, რომლის მიზანიცაა განვითარების 
ძალისხმევის ჰარმონიზება „2025-2028 წლების 
სამთავრობო პროგრამასა“ და „ხედვა 2030 
საქართველოს განვითარების სტრატეგიასთან“. 
ერთობლივი ვალდებულებები  ისეთი პოლიტიკის 
ერთობლივად შექმნასა და განხორციელებაზე 
იქნება ფოკუსირებული, რომელიც განვითარების 
ძალისხმევის ლოკალიზაციას, ინკლუზიურ შრომის 
ბაზრებს, მდგრად სოფლის მეურნეობას და კლიმატის 
მედეგობას შეუწყობს ხელს.

კერძო სექტორთან თანამშრომლობას 
გადამწყვეტი მნიშვნელობა ენიჭება ინოვაციების 
მხარდაჭერისთვის, ღირსეული სამუშაო ადგილების 
შექმნისთვის, მდგრადი წარმოებისა და მოხმარების 
ხელშეწყობისთვის. გაეროს მიზანია, რომ კერძო 
სექტორთან დამყარებული მზარდი პარტნიორობის 
გამოყენებით ხელი შეუწყოს მწვანე ზრდას და 
ქალთა ეკონომიკურ გაძლიერებას. ეს კი სხვადასხვა 
დარგში მცირე, საშუალო და მსხვილ საწარმოებთან 
თანამშრომლობას მოიცავს ისეთი ინიციატივების 
წახალისებისთვის, როგორიცაა ქალთა გაძლიერების 
პრინციპები, ასევე ახალი შესაძლებლობების 
იდენტიფიცირება, განსაკუთრებით, სოფლად. 
ინკლუზიური ზრდა ასევე მოითხოვს 

მეწარმეებისთვის ფინანსებზე თანაბარ წვდომას, 
რომლის გაფართოებაც შესაძლებელია საჯარო-
კერძო პარტნიორობის გზით, განსაკუთრებით, 
ფინანსური და ფინტექსექტორების მეშვეობით. ამ 
საკითხებთან დაკავშირებით აუცილებელი ხდება 
პარტნიორობის ახალი რეჟიმების შემუშავება 
ინოვაციური დაფინანსების ხელშესაწყობად, 
მდგრადი განვითარების მიღწევის მიზნით.

სამოქალაქო საზოგადოების ორგანიზაციები და 
აკადემიური წრეები მთავარი პარტნიორები იქნებიან 
იმის უზრუნველსაყოფად, რომ ეკონომიკური 
განვითარება ინკლუზიური იყოს და არავინ 
დარჩეს განვითარების პროცესებს მიღმა. გაერო  
სამოქალაქო საზოგადოების ორგანიზაციებთან 
თანამშრომლობას გეგმავს გარემოს დაცვის, ასევე 
სოფლად მცხოვრები და მოწყვლადი თემების 
გამოცოცხლებისთვის. აკადემიურ ინსტიტუტებთან 
პარტნიორობა ხელს შეუწყობს მტკიცებულებებზე 
დაფუძნებული პოლიტიკის შემუშავებას და ციფრული 
უნარების განვითარებას ახალგაზრდებისთვის. 
გარდა ამისა, გაერო მჭიდრო თანამშრომლობას 
განაგრძობს საერთაშორისო განვითარების 
პარტნიორებთან, მათ შორის, ორმხრივ და 
მრავალმხრივ დონორებსა და საერთაშორისო 
ფინანსურ ინსტიტუტებთან, მხარდაჭერის 
ჰარმონიზაციის, კლიმატის დაფინანსებისთვის 
რესურსების მობილიზებისა და განვითარების 
პრიორიტეტებთან დაკავშირებული ცოდნის 
გაზიარების მიზნით.

ამ გრძელვადიანი შედეგის მიღწევაში 
მონაწილეობას მიიღებენ გაეროს შემდეგი 
ორგანიზაციები: FAO, ESCAP, IFAD, ILO, IOM, ITU, UNCTAD, 
UNDP, UNECE, UNEP, UNESCO, UNFPA, UN-Habitat, UNICEF, 
UNIDO, UNODC, UNOPS, UN Women და WHO. 



30
თავი 2: 2030 წლის დღის წესრიგი და გაეროს განვითარების სისტემის მხარდაჭერა

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

გრძელვადიანი შედეგი 2: 2030 წლისთვის საქართველოში მცხოვრები ადამიანები ისარგებლებენ გაუმჯობესებული სასწავლო 
შედეგებით, უფრო ჯანსაღი ცხოვრებით და შემცირებული მოწყვლადობით, რასაც მხარს დაუჭერს 
ყოვლისმომცველი სოციალური დაცვა, შედეგად კი აღმოიფხვრება სოფელსა და ქალაქს შორის 
არსებული უთანასწორობა.

განათლება, ჯანმრთელობა და 
სოციალური დაცვა 

მოკლევადიანი შედეგი 2.1:  
განათლების სისტემას 
გაძლიერებული აქვს 

შესაძლებლობები, ხელმისაწვდომი, 
ინკლუზიური და მთელი სიცოცხლის 

განმავლობაში ხარისხიანი 
განათლების და გადამზადების 

უზრუნველყოფისთვის.

მოკლევადიანი შედეგი 2.2:  
ინსტიტუტებისა და მომსახურების 

მიმწოდებლების შესაძლებლობები 
გაძლიერებულია, ინკლუზიური 

და ხარისხიანი ჯანმრთელობის 
და სოციალური მომსახურებების 

მიწოდების, ჯანმრთელობის ძირითადი 
რისკების მართვის, კეთილდღეობის 

ხელშეწყობის და ყველაზე მოწყვლადი 
ჯგუფების დაფარვის მიზნით. 

მოკლევადიანი შედეგი 2.3:  
სოციალური დაცვის სისტემას 

გაუმჯობესებული აქვს 
შესაძლებლობები, რომ 

უზრუნველყოს მოსახლეობის 
საჭიროებების და სოციალურ-

ეკონომიკური ცვლილებების, მათ 
შორის, მოულოდნელი შოკების 

გამოვლენა და მათზე რეაგირება, 
რითაც ყველასათვის მცირდება 

ცხოვრების ციკლის განმავლობაში 
არსებული მოწყვლადობა.

ეს გრძელვადიანი შედეგი ადამიანის განვითარების 
კონცეფციას ასახავს, სადაც განათლება, 
ჯანდაცვა და სოციალური უზრუნველყოფა 
კეთილდღეობის, ინკლუზიურობის და გაძლიერების 
ურთიერთდამოკიდებულ საყრდენებს წარმოადგენს. 
ამ გრძელვადიანი შედეგის მიღწევაში წვლილის 
შეტანით გაეროს წარმომადგენლობა საქართველოში 
მიზნად ისახავს ქვეყნის მხარდაჭერას ინკლუზიურ, 
ხელმისაწვდომ და ძლიერ სისტემებზე გადასვლაში, 
რომლებიც მოსახლეობის მრავალფეროვან 
საჭიროებებს უპასუხებს მთელი სასიცოცხლო 
ციკლის განმავლობაში. ეს ასევე ხელს შეუწყობს 
დემოგრაფიული მდგრადობის მიღწევას, როგორც 
გრძელვადიანი შედეგი 1-ის ფარგლებშია 
განხილული.

ცვლილების თეორია გრძელვადიანი შედეგი 2-ის 
რეალიზებისთვის 

ამ გრძელვადიანი შედეგის მიღწევა ქალაქსა და 
სოფელს შორის უთანასწორობის გამომწვევი 
სტრუქტურული ბარიერების და მუდმივად 
არსებული სხვა სახის განსხვავებების აღმოფხვრას 
გულისხმობს. ის ასევე მოითხოვს, რომ შესაბამისი 

ინსტიტუტები პოლიტიკურად ნეიტრალური 
და უფლებებზე დაფუძნებული იყვნენ და 
საზოგადოებასთან გამჭვირვალე და ეფექტური 
ურთიერთობა შეეძლოთ. ამგვარი ტრანსფორმაციის 
ცენტრალური საკითხია როგორც ადამიანების, ასევე 
ინსტიტუტების შესაძლებლობების განვითარებაში 
ინვესტირების აუცილებლობა. ეს მოიცავს, ერთი 
მხრივ, ადამიანების შესაძლებლობების გაზრდას, 
რომ ცოდნა და სერვისები მიიღონ და გამოიყენონ, 
მეორე მხრივ, ინსტიტუციური შესაძლებლობების 
გაძლიერებას ამ მომსახურების სამართლიანად 
და ეფექტურად მიწოდების მიზნით. აუცილებელია, 
რომ საზოგადოებას ამ სისტემების მიმართ ნდობა 
ჰქონდეს და ეს დამოკიდებულია შედეგების 
ხილვადობაზე, მომსახურების მიწოდების 
ინკლუზიურობასა და უფლებების მქონე პირების 
გაძლიერებაზე, რათა შესაბამისი მხარეების 
ანგარიშვალდებულების საკითხი დააყენონ.

ეს გრძელვადიანი შედეგი მიღწეული იქნება შემდეგი 
ცვლილებების განხორციელების შემთხვევაში:

1.	 უფრო ინკლუზიური განათლების სისტემა: 
განათლების სისტემა უფრო უკეთ უნდა 
შეესაბამებოდეს შრომის ბაზრის მოთხოვნებს 

და უფრო ინკლუზიური უნდა გახდეს, 
განსაკუთრებით, სპეციალური საჭიროებების 
მქონე ბავშვებისთვის, ასევე მიგრანტი და 
იძულებით გადაადგილებული ბავშვებისა 
და ახალგაზრდებისათვის. ამ მიდგომით  
ყველა მოსწავლე სათანადო უნარებს 
შეიძენს და სამომავლოდ ექნება დასაქმების 
შესაძლებლობა, ამავდროულად, მოგვარდება 
პროფესიების გენდერულად განპირობებული 
კლასტერიზაციის პრობლემაც, რაც ქალთა 
ეკონომიკურ მობილობას ზღუდავს და 
სახელფასო უთანასწორობას განამტკიცებს 
ისეთ სექტორებში, როგორიცაა განათლება და 
სოციალური დაცვა.

2.	 ეფექტური ინსტიტუციები: საჭიროა 
განათლების, ჯანდაცვისა და სოციალური 
დაცვის ინსტიტუციების გაძლიერება, მათი 
უფლებამოსილებების მკაფიოდ დელეგირება და 
სექტორებს შორის კოორდინაციის გაუმჯობესება. 
ამას მომსახურების უფრო ეფექტურად მიწოდება 
და უკეთესი შედეგები მოაქვს როგორც 
ადამიანებისთვის, ისე საზოგადოებისთვის. 

3.	 ინოვაციური ჯანდაცვის სფერო: საჭიროა 
ახალი მიდგომები მოსახლეობის იმ ნაწილთან 
სამუშაოდ, რომელსაც ჯანდაცვის სერვისები 
არასაკმარისად მიეწოდება, განსაკუთრებით, 
სოფლად და შორს მდებარე ტერიტორიებზე. 
აქ იგულისხმება, მაგალითად, ტელემედიცინა, 
მობილური კლინიკები და სათემო ჯანდაცვის 
ინიციატივები.

4.	 ინვესტიციები შესაძლებლობების 
განვითარებაში: ადამიანების და ინსტიტუციების 
უნარებსა და შესაძლებლობებში ინვესტირება 
რესურსების და ცოდნის ეფექტურად გამოყენებას 
უზრუნველყოფს. ეს მოიცავს პროფესიონალების 
გადამზადებას და საზოგადოების ცნობიერების 
ამაღლებას.

5.	 ქცევითი ცვლილება ჯანსაღი ცხოვრების 
წესისთვის: ჯანსაღი ჩვევების (მათ შორის, 
კვების) და ჯანსაღი გარემოს პოპულარიზაცია 

ჯანმრთელობის რისკების შემცირებას და 
ქრონიკული დაავადებების პრევენციას უწყობს 
ხელს. ამ ცვლილების შემოტანა შესაძლებელია 
საჯარო კამპანიებისა და განათლების გზით. 

6.	 შესაძლებლობის გაზრდა გენდერული 
ძალადობის პრევენციისა და მასზე 
რეაგირებისთვის: დაუცველობის შემცირების 
და სოციალური სამართლიანობის 
ხელშეწყობისთვის აუცილებელია გენდერული 
ძალადობის პრევენციის სისტემების 
გაძლიერება, საზიანო პრაქტიკის შემცირება და 
მსხვერპლთა მხარდაჭერა, რომ მათ დაცვის და 
მხარდაჭერის სერვისებზე  მიუწვდებოდეთ ხელი.

7.	 გაძლიერებული მონაწილეობა და ინკლუზია: 
ადგილობრივ დონეზე მონაწილეობის 
გაძლიერება უზრუნველყოფს, რომ სერვისები 
საზოგადოების საჭიროებებს ეხმიანებოდეს 
და ადამიანებმა იმდენად ძლიერად იგრძნონ 
თავი, რომ საკუთარი გარემო შექმნან. სოფლად 
მცხოვრები ახალგაზრდების და ქალების ჩართვა 
ადგილობრივი გადაწყვეტილების მიღების 
პროცესში უფრო მეტ ინკლუზიურობას და მდგრად 
განვითარებას განაპირობებს.

8.	 კულტურული და სოციალური ნორმების 
ცვლილება: დისკრიმინაციული ნორმების, 
განსაკუთრებით, გენდერთან, შეზღუდულ 
შესაძლებლობებსა და სოციალური სტატუსთან 
დაკავშირებული საკითხების მოგვარება 
აუცილებელია იმისათვის, რომ სერვისების და 
შესაძლებლობების მიღების გზაზე არსებული 
ბარიერები შემცირდეს. 

9.	 საჭიროებაზე მორეაგირე სოციალური დაცვის 
სისტემა: იმის უზრუნველყოფა, რომ სოციალური 
დაცვის ზომები ინკლუზიური იყოს და, 
საჭიროების შემთხვევაში, მთელი ცხოვრების 
განმავლობაში წარმოშობილ რისკებს 
მოიცავდეს.

ამ ცვლილების რეალიზებაში გაეროს წვლილი სამ 
მიმართულებას მოიცავს:

პირველი, გაერო მხარს დაუჭერს განათლების 
სისტემას, რათა მისი შესაძლებლობები გაიზარდოს 
ხელმისაწვდომი, ინკლუზიური და მთელი 
ცხოვრების მანძილზე ხარისხიანი განათლების 
და გადამზადების მიწოდებისთვის. ეს მოიცავს 
კომუნიკაციის გაფართოებას, ჯანმრთელობისა 
და პირადი უსაფრთხოების შესახებ განათლების 
ინტეგრირებას, ასევე სკოლიდან დასაქმების 
სივრცეში გადასვლის გაუმჯობესებას. ამ 
ინტერვენციების მიზანია უთანასწორობის 
შემცირება, განსაკუთრებით სოფლად, და 
განათლების უფრო მეტად მისადაგება შრომის 
ბაზრის საჭიროებებთან. უფრო მეტად ინკლუზიური 
განათლების სისტემა, რომელსაც შეუძლია უპასუხოს 
შეზღუდული შესაძლებლობის მქონე ბავშვებისა და 
სხვა მარგინალიზებული ჯგუფების საჭიროებებს, 
სიღარიბის და გარიყულობის ციკლების დარღვევის 
საფუძველს წარმოადგენს.

მეორე, გაერო იმუშავებს ინსტიტუციების და 
სერვისის მიმწოდებლების შესაძლებლობების 
გაძლიერების მიმართულებით, ინკლუზიური, 
ხარისხიანი ჯანდაცვის და სოციალური 
მომსახურების უზრუნველსაყოფად. ამ ძალისხმევის 
ფარგლებში გათვალისწინებულია უნივერსალური 
ჯანდაცვის დაფარვის არეალის გაფართოება, 
პირველადი ჯანდაცვის და უწყვეტი სამედიცინო 
განათლების სისტემების გაძლიერება, ფსიქიკური 
ჯანმრთელობის მხარდაჭერის გაუმჯობესება, 
ჯანსაღი ცხოვრების წესის პოპულარიზება და 
მოწყვლად მოსახლეობაზე წვდომის ზრდა 
ისეთი ინოვაციური მიდგომების მეშვეობით, 
როგორიცაა ტელემედიცინა და სხვა ციფრული 
ინოვაციური პროდუქტები. აღნიშნული ძალისხმევა 
ეფუძნება გაგებას, რომ ჯანმრთელობის შედეგებს 
რამდენიმე ფაქტორი განსაზღვრავს, როგორიცაა, 
მათ შორის, ქცევითი და გარემოსდაცვითი 
ფაქტორები. კეთილდღეობის ხელშეწყობა 
სექტორებს შორის კოორდინირებულ ქმედებას 
და მდგრად ინვესტიციებს მოითხოვს როგორც 
ინფრასტრუქტურაში, ასევე ადამიანურ რესურსებში.

მესამე, გაერო მხარს დაუჭერს სოციალური 
დაცვის სისტემის განვითარებას, რომელსაც 

მოსახლეობის საჭიროებების და სოციალურ-
ეკონომიკური ცვლილებების, მათ შორის, 
მოულოდნელი შოკების იდენტიფიცირება და მათზე 
რეაგირება შეუძლია. ამ სისტემის ფარგლებში 
შესაძლებელი უნდა იყოს ყველა ადამიანის ჩართვა 
– თავშესაფრის მაძიებლების, ლტოლვილების, 
მიგრანტების, ხანდაზმული პირების და სპეციალური 
საჭიროებების მქონე პირების ჩათვლით, მათი 
ცხოვრების ნებისმიერ ეტაპზე. სისტემამ ასევე უნდა 
უზრუნველყოს თანამშრომლების დაცვა დასაქმების 
ადგილზე, ძალადობის მსხვერპლების დახმარება და 
მომსახურების ეფექტურად მიწოდება ადგილობრივ 
დონეზე. შეზღუდული შესაძლებლობის ბიო-ფსიქო-
სოციალური მოდელის დანერგვას დამატებითი 
რესურსები და ძალისხმევა დასჭირდება, მაგრამ 
მას აქვს შეზღუდული შესაძლებლობის მქონე 
პირთა ცხოვრების შეცვლის პოტენციალი. ამგვარი 
ინტერვენციები კრიტიკულად მნიშვნელოვანია 
სასიცოცხლო ციკლის განმავლობაში მოწყვლადობის 
შესამცირებლად და იმის უზრუნველსაყოფად, რომ 
სოციალური დაცვა პროაქტიული, ინკლუზიური და 
საყოველთაო იყოს.

ამ გრძელვადიანი შედეგის რეალიზებაში 
მონაწილეობით გაერო საქართველოს ისეთი 
მომავლის მშენებლობაში ეხმარება, სადაც 
განათლება, ჯანმრთელობა და სოციალური 
დაცვა მხოლოდ პრივილეგიები კი არ არის, 
არამედ უფლებებია, რომლებიც ყველასთვის 
ხელმისაწვდომია, შოკებს უძლებს და  მოსახლეობის 
სხვადასხვა ჯგუფის საჭიროებებს პასუხობს. 
გლობალური მტკიცებულება აჩვენებს, რომ 
ინკლუზიური განათლება ეკონომიკურ მობილურობას 
და სოციალურ ერთობას აუმჯობესებს. ძლიერი 
ჯანდაცვის სისტემები უთანასწორობას ამცირებს 
და შოკების მიმართ მდგრადობას ზრდის. 
ყოვლისმომცველი სოციალური დაცვა სიღარიბეს 
ამცირებს, ადამიანის ღირსებას პატივს სცემს და 
სოციალურ-ეკონომიკურ სტაბილურობას უწყობს 
ხელს. გაეროს მიდგომა ამ შეხედულებებზე 
დაყრდნობით არის შემუშავებული, საქართველოს 
სპეციფიკურ კონტექსტსა და საჭიროებებზე 
ადაპტირებით. ცვლილების თეორია ასევე აღიარებს, 
რომ საჭიროა ადგილობრივ დონეზე გაძლიერებული 

მონაწილეობა და ინკლუზიურობა, როგორც იმის 
წინაპირობა, რომ ხალხმა ადამიანური კაპიტალის 
უკეთესი შედეგებით სრულად ისარგებლოს. 
ეს არის ცვლილება, რომელსაც წინამდებარე 
„თანამშრომლობის ხელშეკრულების“ „მე-3 
გრძელვადიანი შედეგის“ ფარგლებში მიღწეულ 
შედეგებთან აქვს გადაკვეთა, რომელშიც გაერო 
სამოქალაქო სივრცის გაფართოებას და ინკლუზიურ 
მმართველობას დაუჭერს მხარს.

ცვლილების თეორიის განხორციელება 
რამდენიმე ვარაუდზეა დამოკიდებული, კერძოდ, 
რომ გაერო ტექნიკური მხარდაჭერის გაწევის 
შესაძლებლობებს შეინარჩუნებს პოლიტიკური 
ადვოკატირების და კონსულტაციებისთვის, 
ხოლო მთავრობა უწყვეტ ინვესტიციას ჩადებს 
ხარისხიან სოციალურ მომსახურებაში. ასევე 
ივარაუდება, რომ ინსტიტუციები, განსაკუთრებით, 
განათლების, ჯანმრთელობის და სოციალური 
დაცვის მომსახურების სფეროებში, ეფექტური, 
გაძლიერებული და კოორდინირებულია სხვადასხვა 
სექტორს შორის. ეს ვარაუდები რეფორმების 
გატარებისა და პარტნიორობის მიმართ აღებულ 
საერთო ვალდებულებას ასახავს, მაგრამ ასევე 
ხაზს უსვამს გარკვეული ტიპის დამოკიდებულებებს, 
რომლებიც მოწყვლადია გარე ზეწოლის ფაქტორების 
მიმართ.

ცვლილებების ეს თეორია ასევე რამდენიმე 
რისკს აღიარებს. გლობალურმა ეკონომიკურმა 
კრიზისმა ან ქვეყანაში ეკონომიკური ზრდის 
შემცირებამ შეიძლება სახელმწიფოს ინვესტიციები 
შეზღუდოს. ინსტიტუციური შესაძლებლობები 
შეიძლება პერსონალის გადინების ან პოლიტიკური 
პრიორიტეტების ცვლილების გამო შესუსტდეს. 
საერთაშორისო განვითარების ფარგლებში 
გამოყოფილი დახმარების შემცირების შედეგად, 
გაერომ შეიძლება ვეღარ შეძლოს თავისი 
მხარდაჭერის გაგრძელება დაუცველი ჯგუფების 
მიმართ. ადამიანების უწყვეტმა ან დაჩქარებულმა 
გადაადგილებამ შესაძლოა დამატებითი 
შესაძლებლობების შექმნა მოითხოვოს განათლების, 
ჯანდაცვის და სოციალური დაცვის სისტემებში. 

პარტნიორობა 

გაუმჯობესებული სასწავლო შედეგების, უფრო 
ჯანსაღი ცხოვრების და მოწყვლადობის 
შემცირების მიღწევა ბევრი დაინტერესებული 
მხარის ჩართულობას მოითხოვს, რაც ძლიერ 
პარტნიორობაზეა დაფუძნებული. საქართველოს 
მთავრობა ცენტრალური პარტნიორია განათლების, 
ჯანდაცვისა და სოციალური დაცვის სისტემების 
გაძლიერების საქმეში. გაერო მხარს დაუჭერს 
შესაბამის უწყებებს ეროვნულ და ადგილობრივ 
დონეზე, რათა მათ ინკლუზიური და ხარისხიანი 
მომსახურების მიწოდება უზრუნველყონ, 
რითაც ქალაქსა და სოფელს შორის არსებული 
უთანასწორობა აღმოიფხვრება და შესაძლებელი 
გახდება სერვისების მიწოდება ყველაზე დაუცველი 
მოსახლეობისთვის, როგორიცაა ქალები, ბავშვები, 
ახალგაზრდები, შეზღუდული შესაძლებლობის მქონე 
პირები, ლტოლვილები, ეთნიკური უმცირესობები 
და მიგრანტები. ამგვარი თანამშრომლობის 
ყურადღების ცენტრში იქნება ინსტიტუციური 
შესაძლებლობების გაძლიერება, პოლიტიკური 
რეფორმების ხელშეწყობა და იმის უზრუნველყოფა, 
რომ სისტემები ადამიანების საჭიროებებზე 
ახდენდნენ რეაგირებას მთელი ცხოვრების  
განმავლობაში.

სამოქალაქო საზოგადოების ორგანიზაციები (სსო) 
შეუცვლელ ფუნქციას ასრულებენ მომსახურების 
მიწოდებასა და ადვოკატირებაში, განსაკუთრებით, 
მარგინალიზებული ჯგუფებისთვის. გაერო 
სამოქალაქო საზოგადოების ორგანიზაციებთან 
პარტნიორობას გეგმავს შემდეგი მიზნებით: 
ჯანდაცვის სათემო ინიციატივების განხორციელება, 
გენდერული ძალადობის მსხვერპლთა მხარდაჭერა, 
შეზღუდული შესაძლებლობის მქონე პირთა 
უფლებების დაცვა და სასიცოცხლოდ აუცილებელი 
სერვისების მიწოდება შორეულ ტერიტორიებზე. 
ამგვარი პარტნიორობა უმნიშვნელოვანესია 
საზოგადოებრივი ნდობის გაძლიერებისთვის და 
უფლებების მქონე ადამიანების გასაძლიერებლად, 
რათა მათ შესაბამისი მხარეებისგან 
ანგარიშვალდებულება მოითხოვონ.

კერძო სექტორის ჩართულობა ინოვაციური 
გადაწყვეტების შემოთავაზებას განაპირობებს 
მომსახურების მიწოდებისა და მოსახლეობამდე 
მიტანისთვის. გაერო შეეცდება, რომ 
თანამშრომლობა გააფართოოს ბიზნესთან, რათა 
ტექნოლოგიების გამოყენებით დისტანციური 
ჯანდაცვის სერვისებზე წვდომა, სოციალური 
ინკლუზიის გაძლიერება და ჯანსაღი ცხოვრების 
წესის პოპულარიზება უზრუნველყოს. აკადემიურ 
წრეებსა და კვლევით ცენტრებთან პარტნიორობა 
კრიტიკულად მნიშვნელოვანი იქნება კვლევითი 
სამუშაოს განსახორციელებლად, რათა ამ გზით 
შესაძლებელი გახდეს ინფორმირებული პოლიტიკის 

შემუშავება და ინოვაციების წახალისება. გაერო 
ასევე განაგრძობს კოორდინაციას საერთაშორისო 
განვითარების პარტნიორებსა და დონორებთან, 
რათა ხელი შეუწყოს ადამიანური კაპიტალის 
შესაბამისი ინვესტიციების განხორციელებას, 
საუკეთესო პრაქტიკის გაზიარებას და 
თანმიმდევრულ რეაგირებას სოციალური 
განვითარების გამოწვევებზე საქართველოში.

ამ გრძელვადიანი შედეგის მიღწევაში 
მონაწილეობას მიიღებენ გაეროს შემდეგი 
სააგენტოები: FAO, ILO, IOM, UNESCO, UNFPA, UN-Habitat, 
UNHCR, UNICEF, UNOPS, UN Women და WHO. 

გრძელვადიანი შედეგი 3: 2030 წლისთვის საქართველოში მცხოვრები ადამიანები ისარგებლებენ უფრო დეცენტრალიზებული 
და ინკლუზიური მმართველობის სისტემით, ადამიანის უფლებების გაძლიერებული დაცვით, 
გენდერული თანასწორობის უზრუნველყოფითა და გაზრდილი სოციალური ერთობით.

მმართველობა, ადამიანის უფლებები, 
გენდერული თანასწორობა და 
სოციალური ერთობა 

მოკლევადიანი შედეგი 3.1:  
ეროვნული და ადგილობრივი ინსტიტუტების 

შესაძლებლობები გაძლიერებულია ადამიანის უფლებების 
დაცვის, გენდერული თანასწორობის, ინკლუზიური 
და ხელმისაწვდომი მართლმსაჯულების სისტემის 

ხელშეწყობისთვის საერთაშორისო ვალდებულებების 
შესაბამისად, ასევე ინკლუზიური მმართველობისა და 
ეფექტური დეცენტრალიზაციის გაძლიერებისთვის.

მოკლევადიანი შედეგი 3.2:  
გაძლიერებულია სამოქალაქო სივრცე, 

შიდასაზოგადოებრივი დიალოგი და სოციალური 
ერთობა.

ეს გრძელვადიანი შედეგი ისეთი საზოგადოების 
განვითარებას ითვალისწინებს, სადაც მმართველობა 
არა მხოლოდ უფრო დეცენტრალიზებულია, 
არამედ უფრო ინკლუზიური, მონაწილეობითი 
და უფლებებზე დაფუძნებული. ამის მისაღწევად 
საჭიროა, ერთი მხრივ, უფრო ძლიერი ინსტიტუტების 
არსებობა ეროვნულ და ადგილობრივ დონეზე, 
რომლებიც უფრო ქმედითი, ანგარიშვალდებული და 
საჭიროებებზე ორიენტირებული იქნებიან, ხოლო 
მეორე მხრივ – საქართველოს მოსახლეობისთვის 
მხარდაჭერის აღმოჩენა, რათა უზრუნველყოფილი 
იყოს მათი გაძლიერება, ინფორმირება და 
ჩართულობა. 

ცვლილების თეორია გრძელვადიანი შედეგი 3-ის 
რეალიზებისთვის 

2030 წლისთვის საქართველოში დეცენტრალიზებული 
და ინკლუზიური მმართველობის სისტემის მიღწევა, 
რომელშიც დაცულია ადამიანის უფლებები, 
გენდერული თანასწორობა და სოციალური ერთობა, 
მთელი რიგი ურთიერთდაკავშირებული ცვლილებების 
სინერგიულად განხორციელებას საჭიროებს:

1.	 დეცენტრალიზაციის რეფორმები: 
დეცენტრალიზაციის პროცესის გასააქტიურებლად 
გადაწყვეტილების მიღების უფლებამოსილების 

ცენტრალურიდან ადგილობრივ 
ხელისუფლებისთვის გადაცემა, მათ შორის, 
ადგილობრივი ბიუჯეტების თაობაზეც, თავიანთი 
მოსახლეობის წინაშე ანგარიშვალდებულებით, 
ადგილობრივ საჭიროებებზე უკეთესად 
რეაგირებას შეუწყობს ხელს და საჯარო 
ინსტიტუტების მიმართ ნდობას გაზრდის.

2.	 ეფექტურ მართლმსაჯულებასა და სამართლებრივ 
დახმარებაზე გაზრდილი წვდომა: ყველა 
ადამიანისთვის იურიდიულ დახმარებასა 
და სამართლიან მოპყრობაზე წვდომის 
უზრუნველყოფა კანონის უზენაესობას აამაღლებს 
და ადამიანის უფლებების დაცვას განამტკიცებს. 
ის ასევე ხელს უწყობს უთანასწორობის და 
სოციალური დაძაბულობის შემცირებას.

3.	 გენდერული თანასწორობის მექანიზმები: 
დისკრიმინაციული ნორმების რღვევისთვის 
აუცილებელია გენდერული მეინსტრიმინგის 
უზრუნველმყოფი სამართლებრივი და 
ინსტიტუციური ინსტრუმენტების დანერგვა, 
დამოკიდებულების და ქცევის შეცვლის 
მცდელობებთან ერთად. ეს უფრო თანასწორ 
საზოგადოებას ქმნის და ხელს უწყობს ქალების 
ფართო მონაწილეობას საზოგადოებრივ 
ცხოვრებაში. გენდერული თანასწორობის წინ 
წამოწევა მხოლოდ სოციალური იმპერატივი 
კი არ არის, არამედ ინკლუზიური და მდგრადი 
განვითარების ქვაკუთხედია.

4.	 ადამიანის უფლებათა ძლიერი ინსტიტუტები: 
ეს ორგანოები უფლებების დაცვას 
აკვირდებიან, ადვოკატირებას უწევენ და 
განამტკიცებენ. ეფექტურობა, გამჭვირვალობა 
და ზედამხედველობა, რა მიდგომითაც 
ასეთი სამუშაო ხორციელდება, გადამწყვეტი 
მნიშვნელობისაა თავისუფლებების დაცვისა და 
ანგარიშვალდებულების უზრუნველყოფისთვის.

5.	 სამოქალაქო სივრცე და მონაწილეობითი 
სისტემები: გადაწყვეტილების მიღების პროცესი 
შეიძლება უფრო მონაწილეობითი, ეფექტიანი და 
ანგარიშვალდებული გახდეს, როცა ადამიანებს 

საზოგადოებრივ ცხოვრებაში უფრო არსებითად 
ჩართვის შესაძლებლობა ეძლევათ, მათ შორის, 
ადგილობრივ დონეზეც, რაც ასევე საერთო 
პასუხისმგებლობის გრძნობასაც აჩენს. ამან 
შეიძლება ხელი შეუწყოს პროგრესის დაჩქარებას 
მდგრადი განვითარების სხვადასხვა სფეროში, 
რაც ქალაქსა და სოფელს შორის არსებულ 
უთანასწორობას პირდაპირ შეამცირებს. ეს კი 
არა მხოლოდ ინსტიტუციურ ღიაობას, არამედ 
ინვესტიციების ჩადებას მოითხოვს ადამიანების 
უნარებში, ცნობიერების ამაღლებასა და 
თავდაჯერებულობის გაძლიერებაში, რათა მათ 
შეძლონ არსებითი მონაწილეობა.

6.	 კულტურული და სოციალური ნორმების 
ცვლილება: ღრმად ფესვგადგმული 
დისკრიმინაციული, განსაკუთრებით, გენდერთან 
დაკავშირებული, ნორმების რღვევა ხელს უწყობს 
უფრო ინკლუზიური, სამართლიანი და ერთიანი 
საზოგადოების განვითარებას, სადაც ყველას 
შეუძლია, რომ ცხოვრების ყველა ასპექტში 
სრულად და თანაბრად მიიღოს მონაწილეობა.

გაეროს წვლილი ამ ცვლილებებში ორი 
მოკლევადიანი შედეგის მიღწევით გამოიხატება.

პირველი, გაერო იმუშავებს ეროვნული და 
ადგილობრივი ინსტიტუტების შესაძლებლობების 
გაძლიერებაზე, ადამიანის უფლებების, გენდერული 
თანასწორობის, ინკლუზიური და მისაწვდომი 
მართლმსაჯულების სისტემის ხელშეწყობის 
მიზნით. ეს მოიცავს შიდასახელმწიფოებრივი 
დოკუმენტების ჰარმონიზებას ადამიანის უფლებების 
სფეროში ქვეყნის მიერ აღებულ საერთაშორისო 
ვალდებულებებთან.

საქართველოს ხელმოწერილი და რატიფიცირებული 
აქვს გაეროს მიერ ადამიანის უფლებების სფეროში 
მიღებული ძირითადი კონვენციების უმეტესობა. 
გაეროს სისტემა საქართველოს მთავრობას ადამიანის 
უფლებების დაცვის მიმართ აღებული საერთაშორისო 
ვალდებულებებისა და მოვალეობების შესრულებაში 
დაეხმარება, რაც მდგრადი განვითარების ცენტრალურ 
საკითხს წარმოადგენს. 

ეროვნულ დონეზე 2025 წლის აპრილში ტერმინი 
„გენდერული თანასწორობა“ საქართველოს ყველა 
კანონიდან ამოიღეს და ჩაანაცვლეს ფრაზით 
„ქალისა და მამაკაცის თანასწორობა“. საქართველოს 
მიერ ყველა ქალისა და გოგოს უფლებების 
დაცვის თაობაზე აღებულ საერთაშორისო 
ვალდებულებებს შორისაა „კონვენცია ქალთა 
მიმართ დისკრიმინაციის ყველა ფორმის 
აღმოფხვრის შესახებ“ (CEDAW, რატიფიცირებულია 
საქართველოს მიერ 1994 წელს) და მისი ზოგადი 
რეკომენდაციები, „ქალთა მიმართ ძალადობისა 
და ოჯახში ძალადობის პრევენციისა და აღკვეთის 
შესახებ ევროპის საბჭოს კონვენცია“ („სტამბოლის 
კონვენცია“, რატიფიცირებულია საქართველოს მიერ 
2017 წელს), „პეკინის დეკლარაცია და სამოქმედო 
პლატფორმა“, „ქალთა მდგომარეობის კომისიის“ 
დოკუმენტები გრძელვადიანი შედეგის შესახებ და 
„მდგრადი განვითარების მიზნები“, განსაკუთრებით 
მე-5 მიზანი, რომელიც მხარეებს გენდერული 
თანასწორობის მიღწევისა და ყველა ქალის და 
გოგოს გაძლიერებისკენ მოუწოდებს.

გაერო ადამიანის უფლებადამცველი ძირითადი 
ინსტიტუტების შესაძლებლობების გაძლიერებაზე 
იმუშავებს და ხელს შეუწყობს მრავალმხრივ დიალოგსა 
და პარტნიორობას ადამიანის უფლებების საკითხებზე. 
ამისათვის გაეროს მხარდაჭერის განმსაზღვრელი 
იქნება ის რეკომენდაციები, რომლებიც 
საქართველოსთვის შემუშავდა ადამიანის უფლებების 
დაცვის მექანიზმების ფარგლებში, კერძოდ, 
როგორიცაა  2026 წელს დაგეგმილი „უნივერსალური 
პერიოდული მიმოხილვის“ მე-4 ციკლის შედეგად 
მომზადებული რეკომენდაციები. ადამიანის უფლებათა 
დაცვის სფეროში ეროვნული პრიორიტეტები ასახული 
იყო „საქართველოს ადამიანის უფლებათა დაცვის 
ეროვნულ სტრატეგიაში (2022-2030 წლებისთვის)“  
და მასთან დაკავშირებულ სამოქმედო გეგმებში, 
რომლებიც ინფორმაციული საფუძველია გაეროს მიერ 
საქართველოსთვის გაწეული დახმარებისთვის.

გარდა ამისა, ინსტიტუტების საჭირო 
კომპეტენციებითა და პოლიტიკური ინსტრუმენტებით 
აღჭურვით გაერო ხელს შეუწყობს უფრო 
გამჭვირვალე, ანგარიშვალდებული და ინკლუზიური 

მმართველობის გარემოს შექმნას. პროგრამების 
განხორციელების დიდი გამოცდილების 
საფუძველზე, გაეროს ამგვარი ძალისხმევით 
შესაძლებელი გახდება ინკლუზიურობის და 
განვითარებაზე მიმართული პროგრესის მდგრადი 
სახით განხორციელება ადგილობრივ დონეზე.

მეორე მხრივ, გაერო სამოქალაქო სივრცეს, 
საზოგადოებრივ დიალოგსა და სოციალურ ერთობას 
შეუწყობს ხელს. ეს გულისხმობს სამოქალაქო 
მხარეების შესაძლებლობების გაძლიერებას, 
საზოგადოების ცნობიერების ამაღლებას და იმ 
ადამიანების ხმის გაგონებას, რომლებიც ხშირად 
მარგინალიზებულნი არიან. მონაწილეობის და 
დიალოგის კულტურის დამკვიდრებით გაეროს მიზანია 
უზრუნველყოს, რომ მმართველობა საქართველოს 
საზოგადოების მრავალფეროვნებას ასახავდეს და 
ყველა ადამიანი ეფექტურად მონაწილეობდეს იმ 
გადაწყვეტილების მიღების პროცესებში, რომლებიც 
მათ ცხოვრებაზე ახდენს გავლენას.

აღნიშნული ინტერვენციები ეფუძნება იმ 
მტკიცებულებას, რომ ინკლუზიური მმართველობით 
უფრო სტაბილური და მშვიდობიანი საზოგადოება 
ყალიბდება. როდესაც ადამიანები გრძნობენ, 
რომ მათი ხმა ისმის და მათ წარმოადგენენ, 
ინსტიტუტების მიმართ ნდობა იზრდება და 
სოციალური ერთობაც ძლიერდება. გენდერული 
თანასწორობა და ადამიანის უფლებების დაცვა 
არა მხოლოდ მორალური იმპერატივებია, არამედ 
აუცილებელია მდგრადი განვითარებისთვის. 
დეცენტრალიზაცია, ეფექტურად განხორციელების 
შემთხვევაში, გადაწყვეტილების მიღების პროცესს 
საზოგადოებასთან აახლოებს და მომსახურების 
მიწოდებას აუმჯობესებს, რაც მთავრობასა და მის 
მოქალაქეებს შორის ნდობას ამყარებს.

ცვლილებების ამ თეორიის რეალიზება რამდენიმე 
ვარაუდზეა დამოკიდებული. დეცენტრალიზაციის 
რეფორმების მიმართ ეროვნულ დონეზე აღებული 
ვალდებულება შერწყმული უნდა იყოს საკანონმდებლო 
და პოლიტიკურ ნაბიჯებთან, რომლებიც ადგილობრივ 
ხელისუფლებას მნიშვნელოვნად გაზრდის 
და ეფექტურად გააძლიერებს. ანალოგიურად, 

ივარაუდება, რომ ქალთა გაძლიერების და ადამიანის 
უფლებების დაცვის მიმართ ეროვნულ დონეზე 
აღებული ვალდებულებები ათვლის წერტილად 
იქცევა უფლებებზე დაფუძნებული და ინკლუზიური 
მმართველობის გაძლიერებაზე მიმართული ეროვნული 
ძალისხმევისთვის. შემდეგი დაშვება ისაა, რომ 
სამოქალაქო საზოგადოების რეგულირების გაზრდა არ 
შეაფერხებს სამოქალაქო ჩართულობას და აქტივიზმს.

ცვლილებების თეორია ასევე აღიარებს მნიშვნელოვან 
რისკებსაც. პოლიტიკური პოლარიზაციისა და შიდა 
დაძაბულობის გაგრძელებამ შესაძლოა ნდობის 
შერყევა და რეფორმების შეფერხება გამოიწვიოს, 
ასევე გაამწვავოს გარიყულობა და მარგინალიზაცია. 
საზოგადოების უფრო ღრმად დაყოფამ და 
პოლარიზებამ შესაძლოა ასევე შეზღუდოს გაეროს 
სამოქმედო სივრცეც. ამას გარდა, საერთაშორისო 
ასპარეზზე განვითარებული მოვლენების გამო, 
შესაძლოა, ინკლუზიურ მმართველობაზე მიმართული 
ძალისხმევიდან ყურადღება და რესურსები 
სხვა სფეროებზე გადავიდეს. განვითარების 
პარტნიორებისგან დაფინანსების შემცირებამ ასევე 
შეიძლება ხელი შეუშალოს პროგრესს. მიგრაციის 
ზრდის ან ინტეგრაციის არასაკმარისი მხარდაჭერის 
გამო, შესაძლოა, საჭირო გახდეს უფრო მეტი 
ყურადღების დათმობა სოციალური ერთობისა და 
ინკლუზიურობისთვის.

ინსტიტუტებისა და სამოქალაქო საზოგადოების 
აქტიური წარმომადგენლების გაძლიერებით, 
ადგილობრივი ინიციატივების მხარდაჭერით და 
ინკლუზიური პოლიტიკის ხელშეწყობით გაერო 
საქართველოს მხარს უჭერს დეცენტრალიზებული, 
მონაწილეობითი და უფლებებზე დაფუძნებული 
მმართველობის სისტემის შექმნაში, რომელიც 
თავისი ყველა მოქალაქის მისწრაფებებს ასახავს და 
ამავდროულად ხანგრძლივ მშვიდობას და სოციალურ 
ერთობას უყრის საფუძველს. 

პარტნიორობა 

უფრო დეცენტრალიზებული, ინკლუზიური და 
უფლებებზე დაფუძნებული მმართველობის სისტემის 

ხელშეწყობა კოლექტიური ძალისხმევაა, რომელიც 
დგას ძლიერ და მრავალფეროვან პარტნიორობაზე. 
დეცენტრალიზაციის რეფორმების მხარდაჭერის, 
ადამიანის უფლებადამცველი ინსტიტუტების 
გაძლიერების, სამართლიანობაზე წვდომის 
გაუმჯობესების და საერთაშორისო ვალდებულებების 
შესაბამისად გენდერული თანასწორობის 
ხელშეწყობის საქმეში გაეროს ძირითადი 
პარტნიორი არის საქართველოს მთავრობა. 
გაერო როგორც ცენტრალურ, ასევე ადგილობრივ 
ხელისუფლებასთან ითანამშრომლებს გამჭვირვალე, 
ანგარიშვალდებული და მონაწილეობითი 
მმართველობისთვის საჭირო შესაძლებლობების 
განვითარების მიზნით, რაც გადაწყვეტილების 
მიღების პროცესს ხალხთან უფრო ახლოს მიიტანს.

სამოქალაქო საზოგადოების ორგანიზაციები 
ფუნდამენტური პარტნიორები არიან სამოქალაქო 
სივრცის გაძლიერებისა და სოციალური ერთობის 
ხელშეწყობის საქმეში. გაერო სამოქალაქო 
ორგანიზაციებთან მჭიდრო თანამშრომლობას 
გეგმავს, რათა გააძლიეროს დაუცველი ჯგუფები, ხელი 
შეუწყოს ერთობლივი ადვოკატირების ძალისხმევას 
და უზრუნველყოს, რომ მრავალფეროვანი ხმა იქნება 
ჩართული საჯარო დიალოგსა და გადაწყვეტილების 
მიღების პროცესებში.

გაერო მიზნად ისახავს აკადემიურ წრეებსა და 
მედიასთან თანამშრომლობას საზოგადოების 
ცნობიერების ამაღლების, ადამიანის უფლებების 
კულტურის ხელშეწყობის და მტკიცებულებებზე 
დაფუძნებული პოლიტიკური დიალოგის მხარდაჭერის 
მიზნით. კერძო სექტორთან პარტნიორობის მთავარი 
საგანი იქნება ბიზნესისთვის შესაძლებლობის 
მცემა, რომ ადამიანის უფლებების დაცვის 
უზრუნველსაყოფად საჭირო სათანადო ნაბიჯები 
გადადგან, ადამიანებზე უარყოფითი ზეგავლენის 
გამოვლენის, პრევენციის და დაძლევის მიზნით. 

ამ გრძელვადიანი შედეგის მიღწევაში 
მონაწილეობას მიიღებენ გაეროს შემდეგი 
სააგენტოები: FAO, ESCAP, ILO, IOM, ITU, OHCHR, UNDP, 
UNECE, UNESCO, UNFPA, UN-Habitat, UNHCR, UNICEF, 
UNODC და UN Women.

გრძელვადიანი შედეგი 4: 2030 წლისთვის, მშვიდობის ხელშემწყობი   გარემოს შესაქმნელად, კონფლიქტის შედეგად 
დაზარალებული ადამიანები, იძულებით გადაადგილებული პირების ჩათვლით, ისარგებლებენ 
გაზრდილი ჩართულობით, ნდობითა და მდგრადობით გამყოფი ხაზის ორივე მხარეს.

მშვიდობის ხელშემწყობი გარემო

მოკლევადიანი შედეგი 4.1:  
გაფართოებულია სივრცე ინკლუზიური დიალოგისა და 

ნდობის აღდგენისთვის გაყოფილ საზოგადოებას შორის, 
ასევე ქალებისა და ახალგაზრდების ჩართულობისთვის 

მშვიდობისა და უსაფრთხოების ხელშეწყობის პროცესში.

მოკლევადიანი შედეგი 4.2:  
კონფლიქტის შედეგად დაზარალებული ადამიანებისთვის 
გაუმჯობესებულია წვდომა სიცოცხლისთვის აუცილებელ 
სერვისებსა და საარსებო წყაროებზე და გაძლიერებულია 

ადამიანის უფლებების  დაცვა.

აღნიშნული გრძელვადიანი შედეგი ეხება 
მოუგვარებელი კონფლიქტის  მემკვიდრეობას და 
აქედან გამომდინარე სოციალურ ფრაგმენტაციას, 
იძულებით გადაადგილებას და ადგილზე გამოწვეულ 
მარგინალიზაციას. შედეგი წარმოაჩენს, თუ რამდენად 
მნიშვნელოვანია კოორდინირებული ქმედება 
კონფლიქტის შედეგად  დაზარალებული მოსახლეობის 
მხარდასაჭერად, რათა არავინ დარჩეს განვითარების 
პროცესებს მიღმა და გაუმჯობესდეს მდგრადი 
მშვიდობისთვის ხელსაყრელი გარემო. კონფლიქტის 
შედეგად დაზარალებულ მოსახლეობასთან 
მიმართებით გეოგრაფიული განსხვავება არ კეთდება და 
ეს ტერმინი საქართველოში მცხოვრებ ყველა ადამიანს 
მოიცავს, გამყოფი ხაზის ორივე მხარეს, მათ შორის, 
იძულებით გადაადგილებულ პირებს (ოფიციალური 
სტატუსით ან მის გარეშე) და განსაკუთრებით, გამყოფი 
ხაზის მიმდებარედ მცხოვრებ მოსახლეობას.

ცვლილების თეორია გრძელვადიანი შედეგი 4-ის 
რეალიზებისთვის

მშვიდობის განმტკიცებისა და მშვიდობიანი 
და მედეგი საზოგადოების ხელშესაწყობად, 
განსაკუთრებით, კონფლიქტის შედეგად 
დაზარალებული ადამიანებისთვის, 2030 
წლისთვის საქართველოში ორი მთავარი და 
ურთიერთდაკავშირებული ცვლილება უნდა 
განხორციელდეს:

1.	 ნდობის აღდგენა გაყოფილ საზოგადოებას 
შორის: ნდობის აღდგენა საზოგადოებას შორის 
და საზოგადოების შიგნით ფუნდამენტური 
ნაბიჯია კონფლიქტის დინამიკის 
ტრანსფორმაციის, მოუგვარებელი კონფლიქტის 
უარყოფითი შედეგების შემცირებისა და 
სოციალური ერთობის გაძლიერებისთვის. 
აღნიშნული ასევე მოიცავს ქალების და 
ახალგაზრდების აქტიურ მონაწილეობას, 
რომელთა ხმა ხშირად მარგინალიზებულია 
სამშვიდობო და უსაფრთხოების პროცესებში, 
თუმცა რომელთა ჩართულობა სასიცოცხლოდ 
მნიშვნელოვანია გრძელვადიანი 
ნდობის დამკვიდრებისა და მედეგობის 
უზრუნველსაყოფად.

2.	 გამყოფი ხაზის ორივე მხარეს კონფლიქტის 
შედეგად დაზარალებული ადამიანების 
უფლებების დაცვა და რეალიზება: 
სასიცოცხლოდ აუცილებელ სერვისებზე 
წვდომა, როგორიცაა ჯანდაცვა, განათლება, 
საცხოვრებელი პირობები და საარსებო 
წყაროები – არა მხოლოდ ჰუმანიტარული 
იმპერატივია, არამედ სტრატეგიული 
ინვესტიციაა გრძელვადიანი მშვიდობის 
დასამყარებლად.

ზემოხსენებული ორი ცვლილება ერთმანეთს 
აძლიერებს. როდესაც უფლებები დაცულია და 



39
თავი 2: 2030 წლის დღის წესრიგი და გაეროს განვითარების სისტემის მხარდაჭერა

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

ძირითადი საჭიროებები დაკმაყოფილებული, 
ადამიანები და საზოგადოებრივი ჯგუფები მეტად 
ახერხებენ კონსტრუქციულად ჩაერთონ პროცესებში 
და ინსტიტუტების მიმართ ნდობა განავითარონ.

გაეროს წვლილი ამ გრძელვადიანი შედეგის 
მიღწევაში ორი ძირითადი მოკლევადიანი შედეგის 
მხარდაჭერაში გამოიხატება.

პირველი, გაერო გაყოფილ საზოგადოებას შორის 
ინკლუზიური დიალოგისა და ნდობის აღდგენის 
სივრცის გაფართოებაზე იმუშავებს. ეს ძალისხმევა 
გულისხმობს პლატფორმების შექმნას ჩართულობისა 
და ხალხთა შორის კონტაქტების მხარდასაჭერად, 
საზოგადოებრივი ინიციატივების ხელშეწყობას და 
ქალებისა და ახალგაზრდების აქტიური ჩართულობის 
უზრუნველყოფას მშვიდობისა და უსაფრთხოებისკენ 
მიმართულ ღონისძიებებში. ამგვარი ინტერვენციები 
მიზნად ისახავს ურთიერთგაგების ხელშეწყობას, 
დაძაბულობის შემცირებას და მშვიდობისთვის 
აუცილებელი სოციალური კაპიტალის შექმნას.

მეორე, გაერო მხარს დაუჭერს გამყოფი ხაზის 
ორივე მხარეს მცხოვრებ, კონფლიქტის შედეგად 
დაზარალებულ მოსახლეობას, სასიცოცხლოდ 
აუცილებელ მომსახურებასა და საარსებო 
წყაროებზე წვდომის გაუმჯობესების და ადამიანის 
უფლებების უკეთ დაცვის გზით, რათა კონფლიქტის 
შედეგად დაზარალებულ მოსახლეობას დაეხმაროს 
საკუთარი ღირსეული მომავლის შექმნაში. 

ცვლილებების ამ თეორიის რეალიზაცია რამდენიმე 
კრიტიკულად მნიშვნელოვან  დაშვებაზეა 
დამოკიდებული. ივარაუდება, რომ სამართლებრივი 
და პოლიტიკური ვითარება, რომელიც აუცილებელია 
გაეროს ქმედებების განხორციელებისთვის 
საქართველოში კონფლიქტის შედეგად 
დაზარალებული მოსახლეობის მხარდასაჭერად, 
გაეროს მისცემს შესაძლებლობას, მიაწოდოს 
სათანადო პროგრამები და სერვისები ყველა 
დაინტერესებულ საზოგადოებრივ ჯგუფს. ასევე 
ივარაუდება, რომ არ მოხდება კონფლიქტის 
ესკალაცია და შენარჩუნებული იქნება სივრცე 
გაეროს საქმიანობისთვის. ცვლილების თეორია 

ასევე ითვალისწინებს მნიშვნელოვან რისკებსაც. 
რეგიონში გეოპოლიტიკური დაძაბულობის 
ესკალაციამ შეიძლება შეაფერხოს ნდობის 
აღდგენისკენ მიმართული ძალისხმევა და 
შეზღუდოს წვდომა გამყოფი ხაზების მიღმა. 
პოლიტიკურმა ან სამართლებრივმა შეზღუდვებმა 
შესაძლოა შემოფარგლოს კონფლიქტის შედეგად 
დაზარალებულ რაიონებში გაეროს მოქმედების 
შესაძლებლობა. დონორების დაფინანსების 
ნაკლებობამ შესაძლოა შეამციროს ჩართულობის 
მასშტაბები და მდგრადობა.

ამ კონტექსტში, გაეროს როლი ერთდროულად არის 
დელიკატურიც და სასიცოცხლოდ მნიშვნელოვანიც. 
დიალოგის ხელშეწყობით, უფლებების დაცვით 
და სასიცოცხლოდ მნიშვნელოვანი წყაროების 
მხარდაჭერით, გაეროს დახმარების მიზანია, 
მომზადდეს ნიადაგი უფრო მშვიდობიანი და 
ძლიერი საქართველოსთვის. ეს ძალისხმევა ეხება 
არა მხოლოდ კონფლიქტის შედეგების დაძლევას, 
არამედ ისეთი მომავლის შექმნას, სადაც ყველა 
ადამიანი ღირსეულად, უსაფრთხოდ და იმედით 
ცხოვრებას შეძლებს. 

პარტნიორობა 

მშვიდობის ხელშემწყობი გარემოს შექმნა 
საქართველოს მთავრობასა და სხვა დაინტერესებულ 
მხარეებთან მდგრად და ინკლუზიურ პარტნიორობას 
საჭიროებს, რაც ორიენტირებული იქნება 
ნდობის განმტკიცებასა და კონფლიქტის 
შედეგად დაზარალებული ყველა ადამიანის 
უფლებების დაცვაზე, ასევე კონფლიქტის შედეგად 
დაზარალებული საზოგადოებისთვის სასიცოცხლოდ 
აუცილებელი მომსახურების მიწოდებაზე.

საზოგადოებრივი ორგანიზაციების ჩართულობა, 
მათ შორის სათემო ინიციატივები, არსებითია 
გაეროს მიდგომაში. გაერო აპირებს განაგრძოს 
დიალოგის პლატფორმების მხარდაჭერა და 
შექმნა, რაც უზრუნველყოფს ქალებისა და 
ახალგაზრდების არსებით მონაწილეობას, 
რომელთა ხმა სასიცოცხლოდ მნიშვნელოვანია 

მდგრადი შერიგებისა და გაძლიერებისთვის. 
ამგვარი პარტნიორობის მიზანია  მშვიდობისათვის 
აუცილებელი სოციალური კაპიტალის შექმნა, 
ურთიერთგაგების ხელშეწყობით და დაყოფილ 
საზოგადოებებს შორის დაძაბულობის შემცირებით.

ადამიანის უფლებების დაცვა და საარსებო 
წყაროებზე, განათლებასა და ჯანდაცვაზე 
ხელმისაწვდომობის გაუმჯობესება მშვიდობაში 
ჩადებული სტრატეგიული ინვესტიციაა და 
კოორდინირებულ მიდგომას მოითხოვს. გაერო 
გააგრძელებს საერთაშორისო განვითარებაზე 
მომუშავე პარტნიორ საზოგადოებასა და 
დონორებთან თანამშრომლობას, რათა 

უზრუნველყოს მშვიდობის მშენებლობის 
ინიციატივების მდგრადი მხარდაჭერა 
და სამოქმედო სივრცის დაცვა ყველა იმ 
აქტორისთვის, ვინც მუშაობს კონფლიქტის 
შედეგად დაზარალებული მოსახლეობის 
მხარდაჭერის მიმართულებით. ეს კოლექტიური 
ვალდებულება უმნიშვნელოვანესია, რათა 
სათანადო საფუძველი ჩაეყაროს მშვიდობიან და 
მდგრად მომავალს.

ამ გრძელვადიანი შედეგის მიღწევაში 
მონაწილეობას მიიღებენ გაეროს შემდეგი 
ორგანიზაციები: FAO, UNDP, UNFPA, UNHCR, UNICEF, 	
UN Women, WHO. 

3.1. მმართველობის სტრუქტურა

„თანამშრომლობის ხელშეკრულების“ 
განხორციელების პროცესის წარმართვის მიზნით 
შემუშავებულია შესაბამისი მმართველობის 
სტრუქტურა, რომელიც საქართველოს მთავრობის 
და ქვეყანაში მოქმედი გაეროს განვითარების 
სისტემის ერთობლივ ზედამხედველობას და 
ხელმძღვანელობას უზრუნველყოფს.

პროგრამა განხორციელდება ეროვნულ დონეზე, 
საქართველოს მთავრობის ადმინისტრაციის 
(მთავრობის კოორდინაციის ორგანო) საერთო 
კოორდინაციით.

გაეროსა და ქვეყნის ერთობლივი სამეთვალყურეო 
საბჭო (JSC) არის უმაღლესი მმართველი ორგანო, 
რომელიც „თანამშრომლობის ხელშეკრულებას“ 
სტრატეგიულ ზედამხედველობას უწევს და 
მიმართულებას აძლევს, მის ზოგად შესრულებას 
და პროგრესს აკონტროლებს და მიმოიხილავს. 
ერთობლივი სამეთვალყურეო საბჭოს 
თანათავმჯდომარეები არიან საქართველოს 
პრემიერ-მინისტრი ან მის მიერ წარდგენილი 
მაღალი თანამდებობის პირი და გაეროს 
მუდმივი კოორდინატორი, გაეროს საქართველოს 
წარმომადგენლობის სახელით.

ერთობლივი სამეთვალყურეო საბჭოს 
შემადგენლობაში შედიან გაეროს 
საქართველოს გუნდის წევრები და მთავრობის 
წარმომადგენლები, რომლებსაც დაასახელებს 
მთავრობის ადმინისტრაცია „თანამშრომლობის 
ხელშეკრულების“ მოქმედების ვადით, 
ხელშეკრულების განხორციელებაში ჩართული 
სამთავრობო უწყებებიდან და დარგობრივი 
სამინისტროებიდან. თანათავმჯდომარეების 
შეთანხმებით, ერთობლივი სამეთვალყურეო 
საბჭოს შეხვედრებში შეიძლება მონაწილეობდნენ 
განვითარების სხვა ძირითადი პარტნიორებიც, მათ 
შორის, საერთაშორისო ფინანსური ინსტიტუტები, 
ორმხრივი განვითარების პარტნიორები, კერძო 
სექტორის და სამოქალაქო საზოგადოების 
ორგანიზაციები და მათი წარმომადგენლები.

ერთობლივი სამეთვალყურეო საბჭო წელიწადში, 
სულ მცირე, ორჯერ შეიკრიბება მაღალი დონის 
ზედამხედველობის უზრუნველსაყოფად, ერთობლივი 
სამუშაო გეგმების (იხ. ნაწილი 3.5) საფუძველზე 
მიღწეული პროგრესის განსახილველად, მათ შორის, 
გაეროს ქვეყნების შედეგების ანგარიშის მეშვეობით, 
და, საჭიროების შემთხვევაში, ახალი გამოწვევებისა 
და შესაძლებლობების გათვალისწინებით, 
გამოსასწორებელი ქმედებისთვის საჭირო 
რეკომენდაციების წარსადგენად. ერთობლივი 
სამეთვალყურეო საბჭო აგრეთვე ზედამხედველობას 
გაუწევს „თანამშრომლობის ხელშეკრულების“ 
საბოლოო შეფასებას გაეროს შეფასების ჯგუფის 
სტანდარტების შესაბამისად. ერთობლივი 
სამეთვალყურეო საბჭო ასევე უზრუნველყოფს, რომ 
დაფინანსების ხარვეზების და ახალი პროგრამული 
პრიორიტეტების საკითხის გადაჭრა დაფინანსების 
წყაროების დივერსიფიკაციით და ინოვაციური 
დაფინანსების საშუალებების მოძიების გზით მოხდეს.

3.2. თანამშრომლობის ხელშეკრულების მართვის 
სტრუქტურა

გაეროს მუდმივი კოორდინატორის 
ხელმძღვანელობით, საქართველოში გაეროს 
სააგენტოთა ჯგუფი პასუხისმგებელი იქნება 
„თანამშრომლობის ხელშეკრულების“ ფარგლებში 
გათვალისწინებული გაეროს წვლილის 
განხორციელებაზე, რაც გაეროს ცალკეული 
ორგანოების ინტერვენციების „თანამშრომლობის 
ხელშეკრულებაში“ განსაზღვრულ გრძელვადიან 
და მოკლევადიან შედეგებთან შესაბამისობას 
უზრუნველყოფს, მისი საფუძვლის – ცვლილების 
თეორიის შესაბამისად. საქართველოში გაეროს 
სააგენტოთა ჯგუფი, თავისი შიდა კოორდინაციის 
მექანიზმების მეშვეობით, თავიდან აიცილებს 
დუბლირებას და საერთო მიზნების მისაღწევად 
ხელს შეუწყობს გაეროს სააგენტოებს შორის 
სინერგიას. გაეროს სისტემა ასევე ხელს შეუწყობს 
„ხელშეკრულების“ განხორციელებაში სამთავრობო 
პარტნიორების, სოციალური პარტნიორების, 
სამოქალაქო საზოგადოების, ახალგაზრდობისა და 
კერძო სექტორის ჩართვას. 

საქართველოში გაეროს სააგენტოთა ჯგუფის 
ზედამხედველობით გაეროს სისტემის 
შესაბამისი თანამშრომლებისა და მთავრობის 
წარმომადგენლებისგან შემდგარი „შედეგების 
ჯგუფები“ პასუხისმგებელნი იქნებიან გაეროს 
„თანამშრომლობის ხელშეკრულების“ ტექნიკურ 
დონეზე ოპერატიულ განხორციელებასა და 
ყოველწლიური სამუშაო გეგმების განსაზღვრაზე. 
სულ შეიქმნება ოთხი „შედეგის ჯგუფი“, 
რომლებიც „თანამშრომლობის ხელშეკრულებით“ 
გათვალისწინებულ თითოეულ გრძელვადიან 
შედეგს შეესაბამება. „შედეგების ჯგუფების“ 
თანათავმჯდომარეები იქნებიან გაეროს ერთ-
ერთი სააგენტოს ხელმძღვანელი (როტაციის 
საფუძველზე) და საქართველოს მთავრობის 
წარმომადგენელი. მთავრობის ადმინისტრაცია 
დაასახელებს საქართველოს მთავრობის 
წარმომადგენლებს, რომლებიც შედეგების ჯგუფების 

მუშაობაში მიიღებენ მონაწილეობას, მათ შორის  
– „შედეგების ჯგუფის“ თანათავმჯდომარეებს. 
„შედეგების ჯგუფების“ შემადგენლობაში 
შეიძლება შევიდნენ სამოქალაქო საზოგადოების, 
კერძო სექტორის და სხვა დაინტერესებული 
მხარეების წარმომადგენლები, ჩატარებული 
დისკუსიების შესაბამისად. „შედეგების 
ჯგუფის“ ხელმძღვანელობით ჩატარდება 
წლიური ერთობლივი დაგეგმვა, მონიტორინგი, 
მიმოხილვა და პროგრესის შესახებ ანგარიშის 
მომზადება „თანამშრომლობის ხელშეკრულების“ 
განხორციელების თაობაზე, ერთობლივი 
ინიციატივების შესაძლებლობების გამოვლენა და 
იმის უზრუნველყოფა, რომ არ მოხდეს ძალისხმევის 
დუბლირება, ასახული იყოს სააგენტოების 
ინტერვენციების სინერგია და გრძელვადიანი 
შედეგის მისაღწევად საჭირო ცვლილებები ახალ 
ინტერვენციებს განსაზღვრავდეს. „შედეგების 

საქართველოში გაეროს 
სააგენტოთა  თემატური  ჯგუფები

გაეროს სააგენტოთა ჯგუფი

გაეროსა და ქვეყნის ერთობლივი 
სამეთვალყურეო საბჭო

მდგრადი განვითარების მიზნების 
საკონსულტაციო ჯგუფი

შედეგის ჯგუფი 3: 
მმართველობა, ადამიანის 
უფლებები, გენდერული 

თანასწორობა და 
სოციალური ერთობა 

შედეგის ჯგუფი 1: 
ინკლუზიური ზრდა, 

მწვანე გარდაქმნა და 
კლიმატის ცვლილების 

მიმართ მედეგობა 

შედეგის ჯგუფი 4: 
მშვიდობის 

ხელშემწყობი გარემო

შედეგის ჯგუფი 2: 
განათლება, 

ჯანმრთელობა და 
სოციალური დაცვა 

ცხრილი 2: თანამშრომლობის 
ხელშეკრულების მართვის სტრუქტურა

ჯგუფები“ განიხილავენ შედეგების მხრივ მიღწეულ 
პროგრესს და პოტენციურ დაბრკოლებებს, ასევე 
მიმოიხილავენ მიმართებას ნორმატიულ ჩარჩოსთან 
და შესაძლებლობებს  მოიძიებენ ერთობლივი 
პროგრამირებისა და ერთობლივი რესურსების 
მობილიზაციისთვის. ყოველწლიური მიმოხილვების 
მომზადებისას „შედეგების ჯგუფები“ კოლექტიურ 
მიღწევებს შეაჯამებენ და განიხილავენ, საჭიროებს 
თუ არა „თანამშრომლობის ხელშეკრულების“ 
შედეგების ჩარჩოს საფუძველი – ცვლილების 
თეორია – რაიმე სახის გადახედვას. საჭიროების 
შემთხვევაში, „შედეგების ჯგუფები“ ერთობლივი 
სამეთვალყურეო საბჭოს წინაშე დააყენებენ 
ნებისმიერი სახის მაღალი დონის პოლიტიკის თუ 
კოორდინაციის საკითხს, რომელიც მათი მხრიდან 
შესაბამის ქმედებას მოითხოვს. 

„შედეგების ჯგუფები“, როგორც გაეროს შიდა 
ანგარიშვალდებულების სისტემის ნაწილი, ანგარიშს 
წარუდგენენ გაეროს სააგენტოთა ჯგუფს, „გაეროს 
მდგრადი განვითარების მიზნების საკონსულტაციო 
ჯგუფის“ მეშვეობით. „თანამშრომლობის 
ხელშეკრულების“ განხორციელების ერთობლივად 
დაგეგმვის და მონიტორინგის პროცესზე ტექნიკური 
ზედამხედველობის უზრუნველსაყოფად შეიქმნება 
„მდგრადი განვითარების მიზნების საკონსულტაციო 
ჯგუფი“ (SDGs Advisory Team), როგორც საქართველოში 
გაეროს სააგენტოების ჯგუფს დაქვემდებარებული 
ორგანო, რომლის წევრებიც იქნებიან უწყების 
ხელმძღვანელის მოადგილეები ან პროგრამის 
უფროსი თანამშრომლები მუდმივი კოორდინატორის 
ოფისიდან, თანათავმჯდომარეობას კი 
გაუწევს საქართველოში მოქმედი გაეროს 
ერთ-ერთი სააგენტოს წარმომადგენელი 
(როტაციის საფუძველზე) და გაეროს მუდმივი 
კოორდინატორის ოფისი. ეს გუნდი საქართველოში 
გაეროს სააგენტოთა ჯგუფს ინფორმაციას 
მიაწვდის განხორციელების სტადიის შესახებ, 
ასევე საქართველოში გაეროს სააგენტოთა 
ჯგუფსა და „შედეგების ჯგუფებს“ გაუწევს 
სტრატეგიულ საკონსულტაციო მხარდაჭერასა და 
რეკომენდაციებს პროგრამული გამოწვევებისა 
და შესაძლებლობების შესახებ, აგრეთვე 
ერთობლივი პროგრამირების თაობაზე, რომლის 

მიზანია პროგრამული თანმიმდევრულობის 
და თანამშრომლობის უზრუნველყოფა გაეროს 
სისტემაში არსებულ სხვადასხვა ორგანიზაციას 
შორის. გუნდი ასევე მონაწილეობას მიიღებს 
ქვეყნის ანალიზის განახლებაში. თავისი 
არსით მდგრადი განვითარების ყველა მიზანი 
ურთიერთდაკავშირებულია, რაც სინერგიას, მაგრამ 
ასევე კომპრომისებს წარმოქმნის. აღნიშნული 
გუნდის ამოცანა იქნება იმის უზრუნველყოფა, 
რომ გრძელვადიან შედეგებს შორის სინერგიით 
მოტანილი სარგებელი აითვისოს, ხოლო 
კომპრომისები თავიდან აიცილოს, ასევე სხვადასხვა 
სექტორს შორის ინიციატივების განხორციელების 
შესაძლებლობები გამოავლინოს. „მდგრადი 
განვითარების მიზნების საკონსულტაციო ჯგუფი“ 
ანგარიშვალდებულია საქართველოში გაეროს 
სააგენტოთა ჯგუფის წინაშე და მას განახლებულ 
ინფორმაციას რეგულარულად მიაწვდის.

გაეროს საქართველოს ოფისის მონიტორინგის, 
შეფასებისა და სწავლების (MEL) ჯგუფი, რომელიც 
გაეროს სააგენტოების მონიტორინგისა და შეფასების 
საკონტაქტო პირებისგან შედგება, განახორციელებს 
„თანამშრომლობის ხელშეკრულების“ 
მონიტორინგის, შეფასებისა და სწავლების გეგმას, 
ასევე ტექნიკურ და საკონსულტაციო მხარდაჭერას 
გაუწევს მდგრადი განვითარების მიზნების 
საკონსულტაციო ჯგუფს და „შედეგების ჯგუფებს“ 
მონაცემთა ხარისხის უზრუნველყოფის, შედეგების 
დაგეგმვის, „თანამშრომლობის ხელშეკრულების“ და 
მისი „ერთობლივი სამუშაო გეგმების“ (იხ. ნაწილი 
3.5) შედეგების მიმდინარე მონიტორინგის და 
ანგარიშგების კუთხით. მონიტორინგის, შეფასებისა 
და სწავლების ჯგუფი ასევე კოორდინაციას გაუწევს 
მონიტორინგისა და შეფასების, აგრეთვე მონაცემთა 
შეგროვების აქტივობებსა და ინიციატივებს გაეროს 
სისტემაში, დუბლირების და ტრანზაქციის ხარჯების 
შემცირების მიზნით.

საქართველოში გაეროს სააგენტოთა ჯგუფის 
უფლებამოსილებით, ოპერაციების მართვის გუნდი 
(OMT) ბიზნესოპერაციების ჰარმონიზაციაზე, გაეროს  
საქმიანობის ოპერაციული თანმიმდევრულობის, 
ეფექტიანობის და ხარჯთეფექტურობის 

გაუმჯობესებაზე მუშაობს, გაეროს „თანამშრომლობის 
ხელშეკრულების“ მხარდასაჭერად, თავისი საერთო 
ბიზნესოპერაციების სტრატეგიის მეშვეობით. 
ოპერაციების მართვის გუნდს გაეროს სისტემის 
სააგენტოს ხელმძღვანელი ან სააგენტოს 
დელეგირებული უფროსი თანამდებობის პირი 
ხელმძღვანელობს.

გაეროს კომუნიკაციების ჯგუფი (UNCG), რომელიც 
გაეროს სააგენტოების კომუნიკაციის საკონტაქტო 
პირებით არის დაკომპლექტებული, ერთობლივი 
კომუნიკაციისა და საზოგადოების ადვოკატირების 
სტრატეგიას შეიმუშავებს და მის განხორციელებას 
გაუწევს კოორდინაციას, „თანამშრომლობის 
ხელშეკრულების“ განხორციელების მხარდაჭერის 
და საზოგადოების ჩართულობასა და მდგრადი 
განვითარების საკითხებზე ცნობიერების ამაღლების 
მიზნით საქართველოში. გაეროს კომუნიკაციების 
ჯგუფს კოორდინაციას უწევს გაეროს მუდმივი 
კოორდინატორის ოფისი და რეგულარულად 
წარუდგენს ანგარიშებს საქართველოში გაეროს 
სააგენტოთა ჯგუფს.

უწყებათაშორისი თემატური საკოორდინაციო 
ჯგუფები, როგორიცაა გენდერის თემატური 
ჯგუფი, ადამიანის უფლებების, შეზღუდული 
შესაძლებლობების მქონე პირთა ინკლუზიის 
და ახალგაზრდული ჯგუფები, ხელს შეუწყობენ 
ერთობლივ ანალიზს და საკონსულტაციო 
მხარდაჭერას გაუწევენ საქართველოში გაეროს 
სააგენტოთა ჯგუფს და სხვა საკოორდინაციო 
მექანიზმებს, საქართველოში გაეროს საქმიანობის 
შესახებ საინფორმაციო უზრუნველყოფის 
მიზნით. თემატური ჯგუფების სრულ სტრუქტურას 
საქართველოში  გაეროს სააგენტოთა ჯგუფი 
განიხილავს და შეათანხმებს მანამდე, 
ვიდრე წინამდებარე „თანამშრომლობის 
ხელშეკრულების“ განხორციელება დაიწყება 
და შეიძლება განხორციელების ციკლის 
განმავლობაში შეიცვალოს იმის მიხედვით, თუ 
რამდენად მიზანშეწონილად ჩაითვლება ამგვარი 
ქმედება „თანამშრომლობის ხელშეკრულების“ 
ამოქმედების და ერთობლივი სამუშაო გეგმების 
განხორციელების მხარდასაჭერად.

გაეროს არარეზიდენტი სააგენტოები 
„თანამშრომლობის ხელშეკრულების“ 
მმართველობის მექანიზმებსა და სტრუქტურებში 
გაეროს მუდმივი კოორდინატორის ოფისის 
მეშვეობით ჩაერთვებიან, დისტანციურ რეჟიმში 
მონაწილეობის, პერიოდული ვიზიტების, პროექტების 
და ქვეყანაში განხორციელებული მისიების 
მეშვეობით.

საქართველოში გაეროს სააგენტოთა ჯგუფი აფასებს 
პროგრესს და სახელმძღვანელო მითითებებს 
აძლევს „შედეგების ჯგუფებს“, „თემატურ სამუშაო 
ჯგუფებს“ და სხვა დამხმარე ჯგუფებს. მიუხედავად 
იმისა, რომ გაეროს ცალკეული სააგენტოები 
კოორდინირებულ მუშაობას განაგრძობენ თავიანთი 
საქმიანობის შესაბამის უწყებებთან ეროვნულ 
დონეზე, ამის პარალელურად „შედეგების ჯგუფების“ 
ფარგლებში ასევე განხორციელდება უფრო ფართო 
კოორდინაცია დარგობრივ დონეზე საქართველოს 
მთავრობასა და გაეროს სააგენტოებს შორის, ასევე 
სხვა დაინტერესებულ მხარეებთან. 

გაერთიანებული ერების ორგანიზაცია, საჭიროების 
შემთხვევაში, კონსულტაციებს გამართავს 
დაინტერესებულ მხარეებთან, მათ შორის, 
ადგილობრივ ხელისუფლებასთან, სოციალურ 
პარტნიორებთან, სამოქალაქო საზოგადოებასთან, 
ახალგაზრდულ ორგანიზაციებთან, აკადემიურ 
წრეებთან, კერძო სექტორთან, მრავალმხრივ 
და ორმხრივ საერთაშორისო განვითარების 
პარტნიორებთან, რათა განხილული იყოს 
„თანამშრომლობის ხელშეკრულების“ 
განხორციელებასთან დაკავშირებული ისეთი 
საკითხები, როგორიცაა მიმდინარე პროგრესის 
მიმოხილვა, დაბრკოლებების გამოვლენა, 
მიღებული გამოცდილების გაანალიზება და ახალი 
შესაძლებლობები.

3.3. თანამშრომლობის ხელშეკრულებისთვის 
საჭირო რესურსების მობილიზება 

„თანამშრომლობის ხელშეკრულების“ მეშვეობით 
კოლექტიური ვალდებულებების ეფექტურად 

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება

შესასრულებლად გაეროს საქართველოს ოფისი 
შეაფასებს ფინანსურ და სხვა რესურსებს, რომლებიც 
მისი მისწრაფებების აქტივობებად და ქმედებებად 
გარდაქმნისთვის არის საჭირო. შესაბამისად, 
გაეროს წარმომადგენლობა საქართველოში 
შეეცდება, რომ ერთობლივი რესურსების 
მობილიზაცია, დაფინანსება და პროგრამირება 
გააძლიეროს, როგორც შიდა თანმიმდევრულობის და 
ხარჯთეფექტურობის გაუმჯობესებაზე მიმართული 
ერთ-ერთი ძალისხმევა.

„თანამშრომლობის ხელშეკრულებისთვის“ 
ფინანსური მოთხოვნების დასადგენად გაერო 
ყოვლისმომცველ „მრავალწლიანი დაფინანსების 
ჩარჩოს“ (MYFF) შეიმუშავებს მთელი 2026-2030 
წწ. ციკლისთვის. ეს ჩარჩო „ხელშეკრულების“ 
შუალედური შედეგების განფასებას დაეფუძნება, 
რომლებიც გაეროს შემადგენლობაში არსებული 
თითოეული მონაწილე სააგენტოს მიერ იქნება 
მოწოდებული. „მრავალწლიანი დაფინანსების 
ჩარჩო“ გაეროს წვლილს წარმოადგენს 
საქართველოში დაგეგმილი გრძელვადიანი 
შედეგების და, უფრო ფართოდ, 2030 წლის 
დღის წესრიგის მიღწევაში. ამავდროულად, ის 
მკაფიო სურათს იძლევა „თანამშრომლობის 
ხელშეკრულების“ განხორციელებისთვის საჭირო, 
არსებული და მოსაკრები რესურსების შესახებ. 
ეს ჩარჩო ყოველწლიურად განახლდება და 
კრიტიკული მნიშვნელობის ინსტრუმენტი იქნება 
გაეროს სისტემაში არსებული ყველა სააგენტოს 
ფინანსური საჭიროებების და „თანამშრომლობის 
ხელშეკრულების“ პრიორიტეტების მიდევნებისთვის, 
რაც გამჭვირვალობას და ანგარიშვალდებულებას 
უზრუნველყოფს. 

ერთობლივი სამეთვალყურეო საბჭო მნიშვნელოვან 
როლს შეასრულებს „თანამშრომლობის 
ხელშეკრულების“ განხორციელებისთვის საჭირო 
რესურსების მობილიზების მხარდაჭერაში და 
განვითარებაზე მიმართული დაფინანსების 
შესაძლებლობების მოძიებაში. გაეროს სააგენტოთა 
ჯგუფის მოვალეობა იქნება არსებული დაფინანსების 
მონიტორინგი და ერთობლივი სამეთვალყურეო 
საბჭოსთვის დამატებითი რესურსების მობილიზების 

საჭიროების გამოკვეთა, განსაკუთრებით იმ 
სფეროებში, სადაც გრძელვადიანი შედეგების 
შესრულების პროგრესი ყველაზე ნაკლებია.

საქართველოში  გაეროს სააგენტოთა ჯგუფი 
რესურსების მობილიზებისთვის კოორდინირებულ 
და ერთობლივ მიდგომას განაგრძობს, 
თანამშრომლობის ხელშეწყობის და კონკურენციის 
შემცირების პარალელურად. 2026-2030 წლების 
„თანამშრომლობის ხელშეკრულებისთვის“ გაერო 
„რესურსების მობილიზების და პარტნიორობის 
ერთობლივ სტრატეგიას“ (RMPS) შეიმუშავებს, რათა 
პარტნიორებთან გამარტივებული თანამშრომლობა 
უზრუნველყოს  და შიდა კოორდინაცია გააძლიეროს. 
გაეროს განვითარების კოორდინაციის სისტემის 
მართვისა და ანგარიშვალდებულების ჩარჩოს 
შესაბამისად გაეროს მუდმივი კოორდინატორი მხარს 
დაუჭერს რესურსების მობილიზაციის ერთობლივ 
ინიციატივებს, ხოლო გაეროს სააგენტოები გაეროს 
მუდმივ კოორდინატორს მიაწვდიან ინფორმაციას 
რესურსების მობილიზაციის მხრივ არსებული 
პროგრესის შესახებ.

საქართველოში გაეროს სააგენტოთა ჯგუფი 
დაფინანსების ინოვაციური მექანიზმების მოძიებას 
განაგრძობს, როგორიცაა, მათ შორს, მთავრობასთან 
ხარჯების გაზიარების შესაძლებლობა, თანხების 
შეგროვება დაფინანსების სხვადასხვა მექანიზმის 
მეშვეობით, ასევე საერთაშორისო ფინანსურ 
ინსტიტუტებთან, არატრადიციულ დონორებსა და 
კერძო სექტორთან პარტნიორობის გაძლიერება, 
გაეროს მხრიდან განვითარებაზე მიმართული 
საქმიანობისთვის და, უფრო ფართო ხედვით, 
საქართველოს განვითარებისთვის პროგნოზირებადი 
და მოქნილი დაფინანსების უზრუნველყოფის 
მიზნით.

ერთობლივი დაფინანსების მექანიზმები 
საქართველოში გაეროს სააგენტოთა ჯგუფის 
„პარტნიორობის და რესურსების მობილიზაციის 
სტრატეგიის“ მამოძრავებელი ელემენტი იქნება, 
მუდმივი კოორდინატორის ხელმძღვანელობით, 
„დაფინანსების შეთანხმების“ შესაბამისად. ეს 
მიდგომა რესურსების მობილიზების სხვა ნაკადებს 

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

გააჩენს და უზრუნველყოფს, რომ პროგრამები 
და შესაძლებლობები „თანამშრომლობის 
ხელშეკრულებიდან“ გამომდინარე სტრატეგიულ 
პრიორიტეტებს უფრო კარგად შეესაბამებოდეს. ამით 
დონორების დაფინანსების დუბლირების საკითხი 
მოგვარდება და უფრო მცირე ფინანსური რესურსები 
არსებითი მოცულობის დაფინანსების წყაროდ 
გაერთიანდება. გარდა ამისა, გაეროს დაფინანსება 
უფრო მეტად შეასრულებს კატალიზატორის როლს 
მდგრადი განვითარების მიზნების განხორციელებისა 
და დაფინანსებისთვის, რაც დაფინანსების 
ხარისხს გააუმჯობესებს, რადგან შემცირდება 
დამოკიდებულება ასიგნებულ და უშუალოდ 
კონკრეტული პროექტებისთვის გამოყოფილ 
წყაროებზე, მეორე მხრივ კი, შესაძლებელი გახდება 
პროგნოზირებადი და მოქნილი მრავალწლიანი 
დაგეგმვაც.

გაეროს მუდმივი კოორდინატორი და გაეროს 
სააგენტოთა ჯგუფი საქართველოში განაგრძობენ 
განვითარების პარტნიორებისთვის სხვადასხვა 
საკოორდინაციო სივრცის შეთავაზებას, როგორიცაა 
„განვითარების პარტნიორების საკოორდინაციო 
ჯგუფი“ და „ამბასადორიალის სამუშაო ჯგუფი“, 
რომელსაც გაეროს მუდმივი კოორდინატორი 
ხელმძღვანელობს. ამის მიზანია ერთობლივი 
განხილვების უფრო აქტიური ხელშეწყობა, 
საქართველოს განვითარებისთვის შემუშავებული 
რეფორმის დღის წესრიგისთვის საერთაშორისო 
მხარდაჭერის შესაბამება და რესურსების 
მობილიზების ერთობლივი ძალისხმევის გაძლიერება. 

გაეროს მუდმივი კოორდინატორი და გაეროს 
სააგენტოთა ჯგუფი საქართველოში  ხელს შეუწყობენ 
ტრანსფორმაციული პროგრამების არხების 
იდენტიფიცირებას და განვითარებას როგორც 
საჯარო, ისე კერძო სექტორის მონაწილეობით, 
ასევე, მსოფლიო დონის ექსპერტიზაზე წვდომის 
უზრუნველყოფით. საშუალოზე მაღალი შემოსავლის 
მქონე ქვეყნის კონტექსტში, გაერო უკვე მხოლოდ 
დაფინანსების მოზიდვის მექანიზმი კი აღარ იქნება, 
არამედ დაიწყებს ეროვნულ დონეზე განსაზღვრული 
მთავარი პრიორიტეტების უფრო სიღრმისეული 
განვითარების დაფინანსებას. ინოვაციური 

დაფინანსების ინსტრუმენტების დანერგვისთვის 
დაიწყება ახალი შესაძლებლობების მოძიება, 
რათა მდგრადი განვითარების მიზნებისთვის უფრო 
ფართო ფინანსური ნაკადები იყოს მიმართული და 
ჰარმონიზებული.

გაეროს სისტემის სააგენტოები „თანამშრომლობის 
ხელშეკრულების“ ფარგლებში აქტივობების 
შემუშავებას და განხორციელებას დაუჭერენ მხარს, 
რაშიც შეიძლება შევიდეს ტექნიკური მხარდაჭერა, 
ფულადი დახმარება, მარაგები, სხვადასხვა 
საქონელი და აღჭურვილობა, შესყიდვების 
მომსახურება, ტრანსპორტი, ადვოკატირებისთვის 
გამოყოფილი სახსრები, კვლევები, კონსულტაციები, 
პროგრამების შემუშავება, მონიტორინგი და 
შეფასება, სასწავლო აქტივობები და პერსონალის 
მხარდაჭერა. გაეროს სისტემის სააგენტოებმა 
თავიანთი დახმარების გარკვეული ნაწილი შეიძლება 
არასამთავრობო და სამოქალაქო საზოგადოების 
ორგანიზაციებზე მიმართონ, ინდივიდუალური 
სამუშაო გეგმებისა და საპროექტო დოკუმენტაციის 
ფარგლებში მიღწეული შეთანხმების შესაბამისად.

დამატებით მხარდაჭერაში შეიძლება 
გათვალისწინებული იყოს წვდომა გაეროს 
ორგანიზაციის დონეზე არსებულ გლობალურ 
საინფორმაციო სისტემებზე, ასევე გაეროს 
სისტემის სააგენტოების საქართველოს ოფისებს 
შორის არსებულ ქსელსა და სპეციალიზებულ 
საინფორმაციო სისტემებზე, როგორიცაა 
კონსულტანტების და განვითარების სერვისების 
მიმწოდებელი პირების რეესტრი, ასევე წვდომა 
გაეროს სპეციალიზებული სააგენტოების, 
ფონდების და პროგრამების ქსელის მხარდაჭერაზე. 
გაეროს სისტემის სააგენტოებმა უნდა გამოყონ 
პერსონალი და კონსულტანტები ისეთი აქტივობების 
განსახორციელებლად, როგორიცაა პროგრამების 
შემუშავება, პროგრამის მხარდაჭერა, ტექნიკური 
დახმარება, მონიტორინგი და შეფასება.

მგზავრობის, სტიპენდიების, ჰონორარების და 
სხვა ხარჯებისთვის ფულადი დახმარება ქვეყანაში 
მოქმედი განაკვეთების შესაბამისად განისაზღვრება, 
მაგრამ გაერთიანებული ერების ორგანიზაციის 

სისტემაში დადგენილ ოდენობებს არ უნდა 
აღემატებოდეს  (როგორც ეს მითითებულია ICSC 
ცირკულარებში).

პროგრამის განხორციელების ყოველწლიური 
მიმოხილვის და პროგრესის გათვალისწინებით, 
გაეროს სისტემის სააგენტოების სახსრები 
კალენდარული წლების მიხედვით და 
„თანამშრომლობის ხელშეკრულების“ შესაბამისად 
ნაწილდება. ეს ბიუჯეტები გადაიხედება და უფრო 
დეტალურად იქნება აღწერილი სამუშაო გეგმებსა 
და პროექტის დოკუმენტებში. მთავრობასა და 
გაეროს განვითარების სისტემის სუბიექტებს შორის 
მიღწეული ურთიერთშეთანხმებით, ის თანხები, 
რომლებიც არ არის დონორების მიერ გამოყოფილი 
გაეროს განვითარების სისტემის სააგენტოების 
კონკრეტული აქტივობებისთვის, შეიძლება სხვა, 
პროგრამულად თანაბარი ღირებულების მქონე 
აქტივობებზე გადანაწილდეს.

მთავრობა მხარს დაუჭერს გაეროს სისტემის 
სააგენტოების ძალისხმევას იმ თანხების 
მოსაზიდად, რომლებიც წინამდებარე 
„თანამშრომლობის ხელშეკრულებით“ 
გათვალისწინებული საჭიროებების 
დასაკმაყოფილებლად არის საჭირო და გაეროს 
სისტემის სააგენტოებთან ითანამშრომლებს ისეთ 
საკითხებში, როგორიცაა: პოტენციური დონორი 
მთავრობების წახალისება, რომ გაეროს სისტემის 
სააგენტოებისთვის ხელმისაწვდომი გახადონ 
ის თანხები, რაც პროგრამის დაუფინანსებელი 
კომპონენტების განსახორციელებლად არის 
საჭირო; გაეროს სისტემის სააგენტოებისთვის 
ისეთი ძალისხმევის მხარდაჭერა, რომლის 
მიზანია პროგრამის განსახორციელებლად საჭირო 
თანხების მოზიდვა სხვა წყაროებიდან, მათ შორის, 
კერძო სექტორიდან, როგორც საერთაშორისო, 
ასევე საქართველოში მოქმედი კომპანიებიდან, 
და კონტრიბუციის მიღება ფიზიკური პირებისგან, 
კორპორაციებისა და ფონდებისგან საქართველოში, 
რომელიც დონორისთვის გათავისუფლებული 
იქნება გადასახადებისგან, მაქსიმალურად, მოქმედი 
კანონმდებლობის შესაბამისად.

3.4. გაეროს სააგენტოების პროგრამული 
ინსტრუმენტების შემუშავება „თანამშრომლობის 
ხელშეკრულების“ საფუძველზე

„თანამშრომლობის ხელშეკრულება“ წარმოადგენს 
ყოვლისმომცველ პლატფორმას  გაეროს 
როგორც კოლექტიური, ისე ინდივიდუალური 
წვლილისთვის, რომელიც განვითარების მიზნების 
მიღწევას ემსახურება საქართველოში. გაეროს 
განვითარების სისტემის რეფორმის დღის წესრიგით 
გათვალისწინებული მოთხოვნების შესაბამისად, 
გაეროს რეზიდენტი და არარეზიდენტი სააგენტოები, 
რომლებიც საქართველოში პროგრამებს 
ახორციელებენ, ქვეყნის დონეზე თავიანთ 
შესაბამის პროგრამულ ინსტრუმენტებს პირდაპირ 
გაეროს „თანამშრომლობის ხელშეკრულებიდან“ 
გამომდინარე შეიმუშავებენ. ამაში შედის 
გაეროს „თანამშრომლობის ხელშეკრულებაში“ 
განსაზღვრული გრძელვადიანი შედეგების 
სიტყვასიტყვით ინტეგრირება მათ დოკუმენტებში. 
გაეროს სისტემის ზოგიერთი ორგანიზაცია, 
განსაკუთრებით ისინი, ვისაც ქვეყანაში თავისი 
წარმომადგენლობა არ აქვს, შეიძლება ქვეყნისთვის 
ცალკე პროგრამული დოკუმენტის შემუშავებას 
ვერ ახერხებდეს, მაგრამ ვალდებულებას 
იღებს, რომ თავის პროგრამებს ან აქტივობებს 
გაეროს „თანამშრომლობის ხელშეკრულების“ 
შესაბამისად შეიმუშავებს და თავის საქმიანობას 
საქართველოში  გაეროს გუნდის სხვა სააგენტოებსა 
და საქართველოს მთავრობასთან მჭიდრო 
კოორდინაციით განახორციელებს. ცალკეული 
სააგენტოს დონეზე განსაზღვრული სპეციფიკური 
მოკლევადიანი შედეგები ხელს შეუწყობს 
„თანამშრომლობის ხელშეკრულების“ უფრო 
მაღალი დონის, მრავალწლიანი და მრავალი 
სააგენტოს დონეზე განსაზღვრული მოკლევადიანი 
შედეგების მიღწევას, მისი ცვლილების თეორიის 
შესაბამისად. თითოეული სააგენტო გაეროს 
მუდმივი კოორდინატორისგან ოფიციალურად 
მოითხოვს ქვეყნისთვის შემუშავებული პროგრამის 
შესაბამისობის დადასტურებას „თანამშრომლობის 
ხელშეკრულებასთან“. მაქსიმალური 
თანმიმდევრულობის და ურთიერთთავსებადობის 
უზრუნველსაყოფად გაეროს სააგენტოები 

შესაძლებლობის ფარგლებში შეეცდებიან, რომ 
თავიანთი პროგრამული ინსტრუმენტების ვადები 
გაეროს „თანამშრომლობის ხელშეკრულებას“ 
მიუსადაგონ. 

3.5. ერთობლივი სამუშაო გეგმები

„თანამშრომლობის ხელშეკრულების“ 
განხორციელება შესაძლებელი გახდება 
„ერთობლივი სამუშაო გეგმების“ (JWP) შემუშავების 
გზით. გაეროს ყველა რეზიდენტი და არარეზიდენტი 
სააგენტო, რომელიც საქართველოში პროგრამებს 
ახორციელებს, ხელს შეუწყობს მოკლევადიანი 
შედეგის დონეზე ერთობლივი სამუშაო გეგმების 
შემუშავებას „მდგრადი განვითარების მიზნების 
საკონსულტაციო ჯგუფის“ და „შედეგების ჯგუფების“ 
მეშვეობით, „მონიტორინგის, შეფასების და 
სწავლების ჯგუფის“ მხარდაჭერით. ერთობლივ 
სამუშაო გეგმებში ის შუალედური მოკლევადიანი 
შედეგები შევა, რომლებსაც საქართველოში 
მოქმედი გაეროს სააგენტოები განახორციელებენ 
„თანამშრომლობის ხელშეკრულებით“ 
გათვალისწინებული მოკლევადიანი შედეგების 
მისაღწევად, ეროვნულ პრიორიტეტებთან 
შესაბამისობის უზრუნველყოფით და სინერგიის 
მაქსიმალურად გამოყენებით, დუბლირების 
თავიდან ასაცილებლად. ისინი ასევე 
წარმოადგენენ საჭირო და ხელმისაწვდომი 
რესურსების გამჭვირვალე მიმოხილვას და იმ 
სფეროებს გამოავლენენ, სადაც დაფინანსება არ 
არის საკმარისი. 

სამუშაო გეგმების შედგენა და გადახედვა შესაბამის 
სამთავრობო პარტნიორებსა და სხვა გარე 
დაინტერესებულ მხარეებთან კონსულტაციით 
მოხდება, „შედეგების ჯგუფების“ მეშვეობით. 
ერთობლივი სამუშაო გეგმები UN INFO-ში 
(ონლაინპლატფორმა) აიტვირთება, უფრო მეტი 
გამჭვირვალობის და ანგარიშვალდებულების 
ხელშესაწყობად, ასევე კოლექტიური მონიტორინგის 
და ანგარიშგებისთვის „თანამშრომლობის 
ხელშეკრულებით“ გათვალისწინებული 
ვალდებულებების შესაბამისად.

ერთობლივ სამუშაო გეგმებს „შედეგების ჯგუფები“ 
ყოველწლიურად მიმოიხილავს, შეინარჩუნებს და  
განაახლებს. მათ მიმოიხილავს ასევე „მდგრადი 
განვითარების მიზნების საკონსულტაციო ჯგუფი“, 
საქართველოში  გაეროს სააგენტოთა ჯგუფი 
და საბოლოოდ  – ერთობლივი სამუშაო ჯგუფი, 
იმისათვის, რომ ეს სამუშაო გეგმები ქვეყანაში 
წარმოქმნილ საჭიროებებს ეხმიანებოდეს. ამგვარი 
ადაპტაციური მიდგომით შესაძლებელი ხდება 
საქმიანობის ერთობლივად განხორციელება 
იქ, სადაც საჭიროა. შესაბამის შემთხვევაში, 
ამგვარი ერთობლივი პროგრამების დაფინანსება 
შესაძლებელი იქნება ერთიანი ფონდიდან ან 
სხვა ინოვაციური დაფინანსების მექანიზმების 
მეშვეობით.  

რამდენადაც შესაძლებელი იქნება, გაეროს 
სისტემის სააგენტოები და პარტნიორები მინიმალურ 
საჭირო დოკუმენტებს გამოიყენებენ, კერძოდ, 
ესენია: ხელმოწერილი „თანამშრომლობის 
ხელშეკრულება“,  ხელმოწერილი  ერთობლივი 
ან კონკრეტული სააგენტოს სამუშაო გეგმები 
და პროექტის დოკუმენტები, პროგრამული 
ინიციატივების განსახორციელებლად. თუმცა, 
საჭიროების მიხედვით და შესაფერის შემთხვევაში, 
პროექტის დოკუმენტაცია შეიძლება მომზადდეს, 
სხვა დოკუმენტებს შორის, „თანამშრომლობის 
ხელშეკრულების“ და ერთობლივი ან კონკრეტული 
სააგენტოს სამუშაო გეგმების ან/და პროექტის 
დოკუმენტების შესაბამისი ტექსტის გამოყენებით. 

3.6. ბიზნეს ოპერაციების სტრატეგია 
„თანამშრომლობის ხელშეკრულების“ 
მხარდასაჭერად

გაერო განაგრძობს „ბიზნესოპერაციების 
სტრატეგიის“ (BOS) განხორციელებას, რომელიც  
სახელმძღვანელო ჩარჩოა გაეროს ეფექტურობის 
დღის წესრიგის შესასრულებლად, რომლის 
მიზანია დუბლირების აღმოფხვრა, გაეროს საერთო 
მოლაპარაკების ძალაუფლების გამოყენება 
და მასშტაბით განპირობებული ეკონომიის 
მაქსიმუმამდე აყვანა „თანამშრომლობის 

ხელშეკრულების“ განხორციელების 
მხარდასაჭერად. „ოპერაციების მართვის გუნდი“ 
„ბიზნესოპერაციების სტრატეგიის“ განახლებას 
განაგრძობს, გაეროს ოპერაციების ეფექტურობის 
გაუმჯობესებაზე მიმართული ინიციატივების 
იდენტიფიცირებით, მათ შორის, საერთო სამუშაო 
სივრცეების, საერთო სერვისების (როგორიცაა 
საინფორმაციო და საკომუნიკაციო ტექნოლოგიები, 
გრძელვადიანი შეთანხმებები, თანამშრომლების 
დაქირავების ერთობლივი პროცესები და 
ლოჯისტიკური სერვისები) დანერგვით, ასევე 
ადმინისტრაციული მხარდაჭერის საერთო 
სერვისების გათვალისწინებით. ეს გაეროს 

სისტემას საშუალებას მისცემს, რომ გაეროს ყველა 
სააგენტოს კოლექტიური რესურსები, საოპერაციო 
შესაძლებლობები და გამოცდილება გამოიყენოს, 
ამავდროულად კი ეფექტურობა და ეკონომიურობა 
გააუმჯობესოს.

ისეთი სააგენტოები, როგორიცაა UNDP, UNICEF და 
UNFPA, იყენებენ „ფულადი სახსრების გადარიცხვის 
ჰარმონიზებულ მიდგომის“ მექანიზმს (HACT). 
„გაეროს მდგრადი განვითარების თანამშრომლობის 
ხელშეკრულების (UNSDCF) HACT-ის დანართი 
დასრულდება 2026 წელს და მას დაამტკიცებს 
სამეთვალყურეო კომიტეტი.

თავი 4: ქვეყნის 
ანალიზის განახლების, 
მონიტორინგის, 
შეფასებისა და 
სწავლების სქემა

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება

4.1. გაეროს მიერ მომზადებული ქვეყნის ანალიზის 
განახლება

გაეროს განვითარების სისტემის ანალიტიკური 
ფუნქცია სულ უფრო მეტად უსვამს ხაზს სტრატეგიულ 
გათვლას და მოლოდინს, პოზიციონირების 
ანალიზს, როგორც ფორმალურ ანგარიშსა და, 
ასევე, როგორც მიმდინარე პროცესს ცვლილებების 
მონიტორინგისთვის, გაურკვეველი სიტუაციების 
მართვისა და მიღებული გამოცდილების აღწერისთვის. 
აქტუალურობის შესანარჩუნებლად გაეროს ქვეყნის 
ანალიზი ყოველწლიურად განახლდება, მასში 
ახალი მტკიცებულებების ასახვის და მონაცემების 
შევსების მიზნით, სადაც განსაკუთრებული ყურადღება 
სქესის, ასაკის, შეზღუდული შესაძლებლობის და სხვა 
ფაქტორების მიხედვით ჩაშლილი ინფორმაციის 
მიღებას დაეთმობა. ამ ღონისძიებაში საქართველოში 
მოქმედი გაეროს ყველა რეზიდენტი და არარეზიდენტი 
სააგენტო შეიტანს წვლილს.

„გაეროს მდგრადი განვითარების ჯგუფის“ მითითებების 
შესაბამისად, საქართველოში  გაეროს სააგენტოთა 
ჯგუფი ყოველწლიურად გააანალიზებს არსებულ 
კონტექსტს, რათა სათანადო ინფორმაცია მოიპოვოს 
„ერთობლივი სამუშაო გეგმების“ მომზადებისთვის, 
რათა გაეროს პროგრამების ფარგლებში რეაგირება 
ინფორმირებული, შესაფერისი, აქტუალური და 
ეფექტური იყოს. ამ მიმოხილვების შედეგები შეჯამდება 
და დაინტერესებულ მხარეებს მიეწოდება შესაბამის 
შემთხვევებში. ის შეიძლება თემატურ ანალიზსაც 
მოიცავდეს, რომელიც ერთობლივი კვლევის ან 
პოლიტიკის საკითხების ამსახველი შემაჯამებელი 
დოკუმენტის სახით იქნება წარმოდგენილი.

ყოველწლიურად განახლებული „ქვეყნის ანალიზი“ 
გაეროს „თანამშრომლობის ხელშეკრულების“ 
ყოველწლიური მიმოხილვისთვის საჭირო რესურსია. 
მისი მეშვეობით გამოიკვეთება, თუ რა მიმართულებით 
უნდა შევიდეს კორექტირება გრძელვადიან შედეგებში, 
მოკლევადიან შედეგებში, ინდიკატორებსა და 
პროგრამულ რეაგირებაში, უზრუნველყოფს რა მათ 
უწყვეტ აქტუალურობას, მტკიცებულებით ბაზას 
და შესაბამისობას საქართველოს განვითარების 
პრიორიტეტებსა და 2030 წლის დღის წესრიგთან.

4.2. ერთობლივი სამუშაო გეგმების 
განხორციელების მონიტორინგი

„თანამშრომლობის ხელშეკრულება“ მონიტორინგის 
და შეფასების მძლავრ სისტემას ქმნის, რომელიც 
საქართველოში ეროვნულ დონეზე განსაზღვრულ 
მდგრადი განვითარების მიზნების პროცესებს და 
ინდიკატორებს შეესაბამება. ერთობლივი სამუშაო 
გეგმების პროგრესისთვის თვალის მიდევნება, 
ძირითადად, „შედეგების ჩარჩოს“ მეშვეობით 
მოხდება, რაც გრძელვადიანი შედეგების და 
მოკლევადიანი შედეგების ინდიკატორებს 
მოიცავს, „გაეროს მდგრადი განვითარების ჯგუფის“ 
გლობალური სტანდარტების და  მონაცემთა 
ეროვნული სისტემების შესაბამისად. საქართველოში  
გაეროს სააგენტოთა ჯგუფი მჭიდროდ 
ითანამშრომლებს საქართველოს სტატისტიკის 
ეროვნულ სამსახურთან (საქსტატი), მონაცემთა 
შეგროვების გაუმჯობესების, მონაცემთა ჩაშლის 
უზრუნველყოფის და ხარვეზების აღმოფხვრის 
მიზნით, რითაც ხელს შეუწყობს საერთაშორისო 
სტანდარტების შესაბამის ინკლუზიურ მონიტორინგს.

კოორდინირებული ქმედების და 
ანგარიშვალდებულების ხელშეწყობის მიზნით 
გაერო მაქსიმალურად გამოიყენებს ქვეყანაში 
არსებულ სტატისტიკურ წყაროებს, მთავრობის მიერ 
ჩატარებულ გამოკვლევებსა და აღწერებს, ადამიანის 
უფლებების შესახებ ანგარიშგების მექანიზმებს და 
UN INFO პლატფორმას. UN INFO მთავარი ციფრული 
ინსტრუმენტია ერთობლივი სამუშაო გეგმების 
დაწყობის, მონიტორინგისა და ანგარიშგებისთვის, 
რაც გაეროს ინტერვენციების ხელმისაწვდომობას, 
გამჭვირვალობას და საზოგადოებისთვის ხილვადობას 
უწყობს ხელს. ასევე შენარჩუნდება მონაცემთა და 
ანალიზის დინამიკური საცავი, რომელიც ინფორმაციის 
წყარო გახდება ყოველწლიური მიმოხილვებისთვის, 
რაც სტრატეგიების დროულ კორექტირებას 
უზრუნველყოფს, ცვალებადი კონტექსტების 
საფუძველზე.

მონიტორინგის, შეფასებისა და სწავლების 
პროცესებს კოორდინაციას გაუწევს „მდგრადი 
განვითარების მიზნების საკონსულტაციო ჯგუფი“, 

„შედეგების ჯგუფები“ და „მონიტორინგის, 
შეფასების და სწავლების“ ჯგუფი, ხოლო 
ანგარიში წარედგინება საქართველოში  გაეროს 
სააგენტოთა ჯგუფს. ეს ჯგუფები ერთად უწევენ 
ზედამხედველობას შესრულების მიმოხილვით 
ანგარიშებს, პრობლემურ ადგილებს გამოავლენენ 
და კურსის ცვლილებაზე იძლევიან რეკომენდაციას. 
დასკვნების კონსოლიდირება ყოველწლიურად 
ხდება „გაეროს ქვეყნის შედეგების ანგარიშში“, 
რომელიც ინფორმაციული საფუძველი ხდება 
გადაწყვეტილების მიღებისთვის და პროგრამირების 
მუდმივ შესაბამისობას უზრუნველყოფს. 
„მონიტორინგის, შეფასების და სწავლების 
გეგმაში“ ხაზგასმულია შესრულებული სამუშაოს 
სტრუქტურირებული შეფასება, მიღებული 
გამოცდილების ინტეგრაცია და გაეროს 
სტანდარტებთან შესაბამისობა, მათ შორის, „გაეროს 
სისტემის სამოქმედო გეგმის“ (SWAP) შეფასების 
ბარათი გენდერული თანასწორობის და ქალთა 
გაძლიერების შესახებ.

რისკების მართვა ინტეგრირებულია 
„თანამშრომლობის ხელშეკრულებაში“, რაც 
აღიარებს საქართველოს მოწყვლადობას ბუნებრივი, 
გეოპოლიტიკური, ეკონომიკური და საზოგადოებრივი 
ჯანმრთელობის შოკების მიმართ. საქართველოში  
გაეროს სააგენტოთა ჯგუფი, ერთობლივი 
სამეთვალყურეო საბჭოსა და „შედეგების 
ჯგუფების“ მეშვეობით, რეგულარულად შეაფასებს 
რისკებს, საგანგებო სიტუაციებზე მზადყოფნის 
გეგმებს განაახლებს და რისკების შესახებ 
ინფორმაციაზე დაფუძნებულ მიდგომას გამოიყენებს 
პროგრამირების ისეთ სფეროებში, როგორიცაა 
კატასტროფებისათვის მზადყოფნა, მიგრაციის 
მართვა, სოციალური დაცვა და ეკონომიკური 
ჩართულობა. „არ ავნო“ პრინციპი უარყოფითი 
ზემოქმედების თავიდან ასაცილებლად დაცული 
იქნება კონკრეტული ინდიკატორების, პროაქტიული 
მონიტორინგისა და სპეციალური უკუკავშირის 
მექანიზმის მეშვეობით.

სექსუალური ექსპლუატაციისა და ძალადობისგან 
დაცვა (PSEA) საქართველოში  გაეროს სააგენტოთა 
ჯგუფის მთავარი პრიორიტეტია, სადაც 

განსაკუთრებული ყურადღება მსხვერპლთა 
უფლებებისთვის პრიორიტეტის მინიჭებას და 
ისეთი გარემოს შექმნას ეთმობა, სადაც არ 
მოხდება სექსუალური ექსპლუატაცია და ძალადობა 
(SEA). სექსუალური ექსპლუატაცია და ძალადობა 
მიუღებელია და აკრძალულია როგორც გაეროს 
პერსონალისთვის, ასევე გაეროს პროგრამების 
განმახორციელებელი პარტნიორებისთვის. 
შესაბამისად, საქართველოში  გაეროს სააგენტოები 
ყველა შესაბამის საშუალებას გამოიყენებენ, 
რათა უზრუნველყოფილი იყოს სექსუალური 
ექსპლუატაციისა და ძალადობისგან დაცვა, 
მისი პრევენცია და მასზე რეაგირება და ამავე 
ვალდებულების შესრულებას მოითხოვენ თავიანთ 
პარტნიორებისგან.

წინამდებარე „თანამშრომლობის 
ხელშეკრულებაში“ ასახული ვალდებულებების 
შესრულებისას საქართველოში გაეროს 
სააგენტოთა ჯგუფი და საქართველოს მთავრობა 
თავიანთი მხრიდან დაპირებას იძლევიან, რომ 
სექსუალური ექსპლუატაციის და ძალადობის 
პრევენციას უზრუნველყოფენ და რეაგირებას 
მოახდენენ შესაბამის შეტყობინებაზე, რომლებიც 
საერთო/ერთობლივ პროექტებში ჩართულ 
საკუთარ პერსონალს უკავშირდება. მიიჩნევა, 
რომ ამისთვის შემდეგი ქმედებებია საჭირო: (i) 
სექსუალური ექსპლუატაციისა და ძალადობისგან 
დაცვასთან დაკავშირებით საერთო ფასეულობების 
დაცვა, (ii) სექსუალური ექსპლუატაციისა და 
ძალადობის წინააღმდეგ პრევენციული ზომების 
მიღება, (iii) სავარაუდო შემთხვევების გამოძიება 
და (iv) ინციდენტების დროს შესაბამისი 
გამოსასწორებელი ზომების მიღება, მათ შორის, 
მსხვერპლთათვის მხარდაჭერის აღმოჩენა, 
მსხვერპლზე ორიენტირებული მიდგომის 
შესაბამისად.

განმახორციელებელი პარტნიორები თანხმობას 
აცხადებენ, რომ ითანამშრომლებენ გაეროს 
სისტემის სააგენტოებთან ყველა იმ აქტივობის 
მონიტორინგისთვის, რომლებიც ფულადი 
გადარიცხვებით ხორციელდება და ხელს 
შეუწყობენ შესაბამის ფინანსურ ჩანაწერებზე 

წვდომას და დაკავშირებას იმ პერსონალთან, 
რომლებიც გაეროს სისტემის სააგენტოების მიერ 
გამოყოფილი თანხების ადმინისტრირებაზე არიან 
პასუხისმგებელი. ამისათვის  განმახორციელებელი 
პარტნიორები შემდეგ საკითხებზე თანხმდებიან: 

•	 გაეროს სისტემის სააგენტოების ან მათი 
წარმომადგენლების მიერ მათი ფინანსური 
ჩანაწერების პერიოდული მიმოხილვა 
საქმიანობის ადგილზე და შემოწმებები 
გაფრთხილების გარეშე, საჭიროებისამებრ, 
როგორც აღწერილია მათსა და გაეროს 
სისტემის სააგენტოებს შორის გაფორმებული 
პარტნიორობის დოკუმენტების/კონტრაქტების 
კონკრეტულ პუნქტებში.

•	 აქტივობების პროგრამული მონიტორინგი, 
ობიექტებზე ვიზიტების და საველე 
მონიტორინგის განხორციელების თაობაზე 
გაეროს სისტემის სააგენტოებისთვის 
დადგენილი სტანდარტების და 
სახელმძღვანელო მითითებების შესაბამისად.

•	 რიგგარეშე ან დაგეგმილი აუდიტი. გაეროს 
თითოეული სააგენტო, გაეროს სისტემის სხვა 
სააგენტოებთან თანამშრომლობით (საჭიროების 
შემთხვევაში და შესაბამის საკოორდინაციო 
სამინისტროსთან კონსულტაციის საფუძველზე) 
წლიური აუდიტის გეგმას შეიმუშავებს, სადაც 
პრიორიტეტი იმ განმახორციელებელი 
პარტნიორების აუდიტს მიენიჭება, რომლებიც 
გაეროს სისტემის სააგენტოებიდან დიდი 
ოდენობის ფულად დახმარებას იღებენ, აგრეთვე 
იმ პარტნიორების აუდიტს, რომელთა ფინანსური 
მართვის შესაძლებლობები გაძლიერებას 
საჭიროებს. 

4.3. საქმიანობის ყოველწლიური მიმოხილვა და 
ქვეყანაში მიღწეული შედეგების შესახებ ანგარიში

საქმიანობის ყოველწლიური მიმოხილვა 
და „გაეროს ქვეყნის შედეგების ანგარიშის“ 
მომზადება „თანამშრომლობის ხელშეკრულებით“ 

გათვალისწინებული გრძელვადიანი შედეგების 
მიმართულებით მიღწეულ პროგრესს და ეროვნულ 
დონეზე საქართველოსთვის განსაზღვრული 
განვითარების პრიორიტეტების შესრულებას 
შეაფასებს. ეს მიმოხილვები ასევე გამოავლენს, 
თუ რა კორექტივების შეტანა არის აუცილებელი 
სტრატეგიაში, რესურსებსა და პროგრამირებაში, 
რისკებსა და ცვალებად კონტექსტთან 
დაკავშირებული საკითხების მოსაგვარებლად. 
ერთობლივი სამეთვალყურეო საბჭოს 
ხელმძღვანელობით შესრულებული მიმოხილვები 
„შედეგების ჯგუფების“ და საქართველოში  გაეროს 
სააგენტოთა ჯგუფის ფარგლებში მოქმედი 
მონიტორინგის, შეფასების და სწავლების 
ჯგუფის მიერ განხორციელებული მონიტორინგის 
საფუძველზე მომზადდება, სადაც „ერთობლივ 
სამუშაო გეგმებსა“ და „შედეგების ჩარჩოში“ 
მოცემული ინდიკატორების შესრულებაში გაეროს 
ყველა სააგენტოს  მიერ შეტანილი წვლილი იქნება 
ინტეგრირებული.

„ქვეყნის შედეგების ანგარიში“, რომელსაც 
საქართველოში  გაეროს სააგენტოთა ჯგუფი 
ყოველწლიურად ამზადებს განხორციელების 
პერიოდის დასრულებიდან სამი თვის ვადაში, 
მოკლევადიან შედეგებს შეაჯამებს, ასევე  
– „თანამშრომლობის ხელშეკრულებით“ 
გათვალისწინებული გრძელვადიანი შედეგების 
მიმართულებით მიღწეულ პროგრესს, მდგრადი 
განვითარების მიზნების შესაბამის ინდიკატორებს 
და თანხების ათვისების შედეგებს ასახავს. 
ანგარიშში გამოკვეთილი იქნება მიღწევები, 
რისკები, გამოწვევები, მიღებული გამოცდილება 
და მომავალი წლის პრიორიტეტები, ჩაშლილი 
მონაცემების გამოყენებით, სადაც კი ეს 
შესაძლებელია (სქესი, ასაკი, შეზღუდული 
შესაძლებლობა, გეოგრაფიული მდებარეობა). 
ანგარიში UN INFO-ს, ეროვნულ სტატისტიკას და 
სექტორულ ანგარიშებს დაეფუძნება, სააგენტოთა 
ანგარიშგების ციკლებთან ჰარმონიზაციით, 
დუბლირების შემცირების მიზნით. ამ პროცესში 
საქართველოში გაეროს სააგენტოთა ჯგუფის ყველა 
რეზიდენტი და არარეზიდენტი ერთეული მიიღებს 
მონაწილეობას.

„ქვეყანაში მიღწეული შედეგების ანგარიში“ 
ერთობლივ სამეთვალყურეო საბჭოს წლიური 
მიმოხილვის პროცესის ფარგლებში წარედგინება და 
საინფორმაციო საფუძველს შექმნის პრიორიტეტებში, 
გრძელვადიან შედეგებსა თუ ინდიკატორებში 
შესაძლო ცვლილებების შესატანად. გარდა ამისა, 
ეს ანგარიში გაეგზავნება მთავრობას, ეროვნულ 
დაინტერესებულ მხარეებსა და საერთაშორისო 
პარტნიორებს და საჯაროდ გამოქვეყნდება გაეროს 
საქართველოს ოფისის ვებგვერდსა და სოციალურ 
მედიაში. ამასთან, ანგარიში გამოყენებული იქნება, 
როგორც ინფორმაციული რესურსი მთავრობის 
ხელმძღვანელობით მომზადებული დარგობრივი 
ანგარიშების, „ნებაყოფლობითი ეროვნული 
მიმოხილვებისა“ და რესურსების მობილიზების 
ერთობლივი  ძალისხმევისათვის.

4.4. შეფასების გეგმა 

გაერო „თანამშრომლობის ხელშეკრულების“ ციკლის 
ბოლოს წინა წელს გარე დამოუკიდებელ შეფასებას 
შეუკვეთს, საქართველოს მთავრობასთან მჭიდრო 
კოორდინაციით, ერთობლივი სამეთვალყურეო 
საბჭოს მეშვეობით. შეფასება გაეროს განვითარების 
კოორდინაციის ოფისის (UNDCO) და გაეროს 
შეფასების ჯგუფის (UNEG) სახელმძღვანელო 
მითითებების შესაბამისად განხორციელდება, 
მიუკერძოებლობის, ანგარიშვალდებულებისა 
და სწავლის უზრუნველყოფის მიზნით, 
შემდგომში კი გამოყენებული იქნება, როგორც 
საინფორმაციო საფუძველი 2030 წლის შემდეგ 
მომდევნო „თანამშრომლობის ხელშეკრულების“ 
შემუშავებისთვის. 

შეფასების ანგარიშში გაანალიზებული იქნება 
„თანამშრომლობის ხელშეკრულების“ შესაბამისობა, 
ეფექტიანობა, ეფექტურობა, გავლენა და მდგრადობა, 
აგრეთვე ისეთი გამჭოლი პრინციპების ინტეგრაცია, 
როგორიცაა „არავინ დარჩეს განვითარების 
პროცესებს მიღმა“, ადამიანის უფლებები, 
გენდერული თანასწორობა, ქალთა გაძლიერება 
და შეზღუდული შესაძლებლობის მქონე პირთა 
ინკლუზია. შეფასება მონაწილეობითი მიდგომით 

მომზადდება, დაინტერესებული მხარეებისა და 
იმ მოსახლეობის ჩართულობით, ვისაც ის ეხება, 
როგორიცაა, განსაკუთრებით, მოწყვლადი ჯგუფები, 
რათა შეფასდეს, თუ რა ზეგავლენას ახდენს 
„თანამშრომლობის ხელშეკრულება“ ადამიანების 
ცხოვრებაზე და როგორია ეროვნულ დონეზე 
განსაზღვრული განვითარების პრიორიტეტების და 
მდგრადი განვითარების მიზნების შესრულებაში 
შეტანილი წვლილი.

შეფასებაზე ზედამხედველობას საქართველოში 
გაეროს სააგენტოთა ჯგუფი უზრუნველყოფს, ხოლო 
მონიტორინგის, შეფასების და სწავლების ჯგუფი 
გარე შეფასების ტექნიკურ დავალებას შეიმუშავებს, 
ასევე შეფასების შედეგებს განიხილავს ნორმებსა და 
სტანდარტებთან შესაბამისობის უზრუნველსაყოფად. 
დუბლირების შემცირების მიზნით, გაეროს 
სააგენტოები მაქსიმალურად შეეცდებიან, 
რომ თავიანთი პროგრამული შეფასებები 
ჰარმონიზებული იყოს „თანამშრომლობის 
ხელშეკრულების“ შეფასებასთან, ამასთანავე, 
კოორდინირებული იქნება კონსულტაციები 
დაინტერესებულ მხარეებთან. სააგენტოების დონეზე 
განხორციელებული შეფასებებით გამოვლენილი 
მიგნებები და რეკომენდაციები გამოყენებული 
იქნება „თანამშრომლობის ხელშეკრულების“ 
შეფასების დროს.

საბოლოო შეფასება კრიტიკულად მიმოიხილავს 
ცვლილების თეორიას, „თანამშრომლობის 
ხელშეკრულების“ აგებულებას და განხორციელებას, 
სახელმძღვანელო პრინციპებს, აგრეთვე 
„დაფინანსების შეთანხმებასა“ და „მართვის და 
ანგარიშვალდებულების ჩარჩოსთან“ შესაბამისობას. 
მისი დასკვნები, რეკომენდაციები და მიღებული 
ცოდნა ღირებული ინფორმაცია გახდება 
საჭირო ცვლილებების შესატანად სტრატეგიასა 
და რესურსების გამოყენებაში, შესრულების 
პროცესის უკეთესად მართვისთვის, ასევე გაეროს 
მომდევნო თანამშრომლობის ხელშეკრულების 
მოსამზადებლად. 

დეტალური „მონიტორინგის, შეფასების და 
სწავლების“ გეგმა მოცემულია მე-3 დანართში. 

დანართი 1: შედეგების მატრიცა

გრძელვადიანი შედეგი 1 2030 წლისთვის საქართველოს მოსახლეობა, განსაკუთრებით, სოფლად მცხოვრები ადამიანები, 
ისარგებლებენ მზარდი, უფრო დივერსიფიცირებული, მწვანე და ინკლუზიური ეკონომიკით, აგრეთვე 
გაჯანსაღებული გარემოთი, რომელიც უფრო მედეგია კლიმატის ცვლილებისა და ბუნებრივი 
საფრთხეების მიმართ.

გაეროს სააგენტოები:  FAO, ESCAP, IFAD, ILO, IOM, ITU, UNCTAD, UNDP, UNECE, UNEP, UNESCO, UNFPA, 
UN-Habitat, UNICEF, UNIDO, UNODC, UNOPS, UN Women, WHO.

Nr ინდიკატორის აღწერილობა მონაცემთა 
წყარო

პასუხისმგებელი 
გაეროს 

სააგენტო 

საბაზისო 
მონაცემები

2030 წლის სამიზნე 
ინდიკატორები

1.1 არასასოფლო-სამეურნეო 
დასაქმებაში არაფორმალური 
დასაქმების წილი, სოფლის და 
ქალაქის ტერიტორიებზე, სქესის 
მიხედვით
(ეს არის მდგრადი განვითარების 
მიზნის 8.3.1 ინდიკატორის ვარიაცია.)3

საქსტატი ILO 2024:
სულ: 29.1%

ქალი: 23.3%
კაცი: 34.2%

ქალაქი: 26.8%
სოფელი: 34.4%

სულ: <25%
ქალი: <22%
კაცი: <30%

ქალაქი: <24%
სოფელი: <30%

1.2 მცირე მასშტაბის სურსათის 
მწარმოებელთა საშუალო 
შემოსავალი, სქესის მიხედვით
(მდგრადი განვითარების მიზნის 
ინდიკატორი 2.3.2, თუმცა გაზომვის 
ერთეულად ეროვნული ვალუტა 
გამოიყენება)

საქსტატი FAO 2023 (ლარი, 
მიმდინარე ფასები):

ქალი: 1,416 ლარი
კაცი: 2,208 ლარი

ქალი: 2,124 ლარი
კაცი:3,312 ლარი
(2023 წელთან 
შედარებით 

50%-იანი ზრდა, 
2023 წლის 

მუდმივ ფასებში 
გაზომილი).

1.3 იმ ახალგაზრდების (15–24 და 
15–29 წლის) პროპორციული 
ოდენობა, რომლებიც არ მუშაობენ, 
არ სწავლობენ ან არ გადიან 
პროფესიულ მომზადებას, სქესის 
მიხედვით.
(მდგრადი განვითარების 
მიზნის ინდიკატორი 8.6.1; ასევე 
ნაციონალიზებულია როგორც 8.6.1.)

საქსტატი ILO 2024:
15-24: 

სულ: 17.5%
ქალი: 17.5%
კაცი: 17.5%

15-29: 
სულ: 24.1%
ქალი: 27.1%
კაცი: 21.4%

2030: 15-24: 
სულ: <10% 
ქალი: <10%
კაცი: <10%

15-29: 
სულ: <10%
ქალი: <11%
კაცი: <9% 

3 მდგრადი განვითარების მიზნის 8.3.1 ინდიკატორის გლობალური განმარტება გადაიხედა და ამჟამად მთლიან დასაქმებას, მათ 
შორის, სასოფლო-სამეურნეო სექტორს მოიცავს. ეროვნულ დონეზე მისადაგებული SDG ინდიკატორი 8.3.1 შემდეგნაირად არის 
ფორმულირებული: „არასასოფლო-სამეურნეო სექტორში არაფორმალურად დასაქმებულთა წილი მთლიან არასასოფლო-სამეურნეო 
სფეროს დასაქმებულებში“.



58
დანართები

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

Nr ინდიკატორის აღწერილობა მონაცემთა 
წყარო

პასუხისმგებელი 
გაეროს 

სააგენტო 

საბაზისო 
მონაცემები

2030 წლის სამიზნე 
ინდიკატორები

1.4 შემუშავებულია „პოლიტიკის 
ჩარჩო“, კლიმატის ცვლილების 
უარყოფითი ზემოქმედების 
მართვის, კლიმატის მიმართ 
მედეგობის ხელშეწყობის და 
სათბური აირების ემისიების 
შემცირების ხელშესაწყობად
(წვლილი შეაქვს მდგრადი 
განვითარების მიზნის საერთო 
გლობალურ ინდიკატორში 13.2.1 და 
შეესაბამება ნაციონალიზებულ 
ინდიკატორს 13.2.1)

გადამოწმება 
საქართველოს 

გარემოს 
დაცვისა და 

სოფლის 
მეურნეობის 

სამინისტროს 
და UNFCCC-ის 

ვებგვერდებზე.

UNDP 2025:
(ა) ეროვნული 

დონეზე 
განსაზღვრული 

წვლილი (NDC) 2.0
(ბ) პირველი 
ორწლიური 

გამჭვირვალობის  
ანგარიში (BTR)

(გ)„გაეროს 
კლიმატის 

ცვლილების ჩარჩო 
კონვენციის“ 

(UNFCCC) ფარგლებში 
წარდგენილი 

მეხუთე ეროვნული 
შეტყობინება (NC)

(ა) მთავრობის მიერ 
მომზადებული 

და UNFCCC-სთვის 
წარდგენილი 

„ეროვნული დონეზე 
განსაზღვრული 
წვლილის“ (NDC) 
შემდეგი თაობა;
(ბ) UNFCCC-სთვის 
წარდგენილი მე-2 
და მე-3 BTR-ები;
(გ) UNFCCC-სთვის 

წარდგენილი 
მე-6 ეროვნული 

შეტყობინება (NC)

1.5 უმუშევრობის მაჩვენებელი 
სქესის, ასაკობრივი ჯგუფების 
და ადგილმდებარეობის 
მიხედვით (ქალაქი-სოფელი). 
(მდგრადი განვითარების მიზნების 
ინდიკატორი 8.5.2; ასევე 
ნაციონალიზებული, როგორც 8.5.2)

საქსტატი ILO 2024:
სულ: 13.9% 
ქალი: 11.1%
კაცი:  16.1%

ქალაქი: 14.4%
სოფელი: 13.3%

სულ: <10% 
ქალი: <10%
კაცი:   <10%

ქალაქი:  <10%
სოფელი: <10%

1.6 სიღარიბის ეროვნულ ზღვარს 
ქვემოთ მცხოვრები მოსახლეობის 
პროპორციული ოდენობა სქესის 
და ადგილმდებარეობის მიხედვით 
(სოფელი/ქალაქი)
(მდგრადი განვითარების 
მიზნების ინდიკატორი 1.2.1; ასევე 
ნაციონალიზებული როგორც 1.2.1)

საქსტატი UNDP 2024: 
სულ: 9.4%
კაცი: 9.8%
ქალი: 9.0%

ქალაქი: 7.8%
სოფელი: 11.9%

0-17: 12.1%
18-64: 9.3%
65+: 6.7%

სულ: <6% 
კაცი: <6% 
ქალი: <6%

ქალაქი: <6% 
სოფელი: <6% 

0-17 <6% 
18-64: <6% 
65+: <6% 

მოკლევადიანი შედეგი 1.1: გაუმჯობესებულია ხელშემწყობი გარემო ინკლუზიური, მდგრადი და ციფრული 
ეკონომიკის განვითარებისთვის, ღირსეული სამუშაო ადგილების შექმნისთვის, უფრო კონკურენტუნარიანი 
მიკრო, მცირე და საშუალო საწარმოების შექმნისა და ქალთა ეკონომიკური გაძლიერების მხარდაჭერისთვის.

მოკლევადიანი შედეგი 1.2: შესაბამისი ინსტიტუციების, სოფლად მცხოვრები მოსახლეობის და ბიზნესის 
შესაძლებლობები გაძლიერებულია, რათა ხელი შეუწყონ და მონაწილეობა მიიღონ დივერსიფიცირებულ, 
მწვანე, კონკურენტუნარიან და ინკლუზიურ სოფლის ეკონომიკაში, ასევე მდგრად აგროსასურსათო სისტემებში.

მოკლევადიანი შედეგი 1.3: გაძლიერებულია ინსტიტუციების და ადამიანების შესაძლებლობები კლიმატის 
ინკლუზიური ქმედების განსახორციელებლად, კატასტროფების რისკის შემცირების და მდგრადი, რისკების 
შესახებ ინფორმირებული განვითარებისთვის.

მოკლევადიანი შედეგი 1.4: ეროვნულ და ადგილობრივ დონეზე ინსტიტუციებს და ადამიანებს საკმარისი 
შესაძლებლობები და ინსტრუმენტები აქვთ იმისთვის, რომ შეძლონ გარემოსდაცვითი მმართველობის 
გაუმჯობესება, ბიომრავალფეროვნების დაცვა, ბუნებრივი რესურსების მდგრადი სახით მართვა და 
დაბინძურების შემცირება.

საქართველო 2026-2030

გაეროს სააგენტოები:  FAO, ILO, IOM, UNESCO, UNFPA, UN-Habitat, UNHCR, UNICEF, UNOPS, UN Women, WHO.

Nr ინდიკატორის აღწერა მონაცემთა წყარო
პასუხისმგე

ბელი გაეროს 
სააგენტო 

საბაზისო 
მონაცემები

2030 წლის 
სამიზნე 

ინდიკატორები

2.12.1 მოსახლეობის წილი, რომლებიც მოსახლეობის წილი, რომლებიც 
ისეთ შინამეურნეობაში ცხოვრობენ, ისეთ შინამეურნეობაში ცხოვრობენ, 
სადაც ჯანმრთელობაზე დიდ სადაც ჯანმრთელობაზე დიდ 
თანხები იხარჯება, შინამეურნეობის თანხები იხარჯება, შინამეურნეობის 
საერთო ხარჯების ან შემოსავლის საერთო ხარჯების ან შემოსავლის 
წილის სახით, იმ შინამეურნეობების წილის სახით, იმ შინამეურნეობების 
მიხედვით, რომელთა უფროსიც კაცია/მიხედვით, რომელთა უფროსიც კაცია/
ქალია. ქალია. (SDG ინდიკატორი 3.8.2; არ არის (SDG ინდიკატორი 3.8.2; არ არის 
ნაციონალიზებული.)ნაციონალიზებული.)

ჯანმო მსოფლიო ჯანმო მსოფლიო 
ბანკთან ბანკთან 

პარტნიორობით პარტნიორობით 
ყოველწლიურად ყოველწლიურად 

ახორციელებს ახორციელებს 
3.8.2 მდგრადი 3.8.2 მდგრადი 
განვითარების განვითარების 

მიზნის მიზნის 
განახლებებს.განახლებებს.

WHOWHO 2024: 2024: 
სულ: 27.9%სულ: 27.9%
MHH: 26.4%MHH: 26.4%
FHH: 31.1%FHH: 31.1%

(შინამეურნეობების (შინამეურნეობების 
შედარება, შედარება, 

რომელთა უფროსიც რომელთა უფროსიც 
ქალია-კაცია)ქალია-კაცია)

სულ: <20%სულ: <20%
MHH: <19%MHH: <19%
FHH: <22%FHH: <22%

(„გლობალური („გლობალური 
ჯანმრთელობის ჯანმრთელობის 

ობსერვატორიის“ ობსერვატორიის“ 
SDG მიზანი)SDG მიზანი)

2.22.2 დედათა სიკვდილიანობის დედათა სიკვდილიანობის 
მაჩვენებელი.მაჩვენებელი.
(SDG ინდიკატორი 3.1.1; ასევე (SDG ინდიკატორი 3.1.1; ასევე 
ნაციონალიზებული, როგორც 3.1.1.)ნაციონალიზებული, როგორც 3.1.1.)

საქსტატისაქსტატი UNFPAUNFPA 2024: 25.3 2024: 25.3 
სიკვდილის სიკვდილის 

შემთხვევა 100,000 შემთხვევა 100,000 
ცოცხალშობილ ცოცხალშობილ 

ბავშვზე ბავშვზე 

<12<12

2.32.3 5 წლამდე ბავშვთა სიკვდილიანობის 5 წლამდე ბავშვთა სიკვდილიანობის 
მაჩვენებელი, სქესის მიხედვით.მაჩვენებელი, სქესის მიხედვით.
(SDG ინდიკატორი 3.2.1; ასევე (SDG ინდიკატორი 3.2.1; ასევე 
ნაციონალიზებული, როგორც 3.2.1.)ნაციონალიზებული, როგორც 3.2.1.)

საქსტატისაქსტატი UNICEFUNICEF 2024:2024:
სულ: 8.6‰სულ: 8.6‰

მამრობითი: 9.3მამრობითი: 9.3%
მდედრობითი: 7.8მდედრობითი: 7.8%

სულ: 6.0‰სულ: 6.0‰
მამრობითი: 6.5მამრობითი: 6.5%

მდედრობითი: მდედრობითი: 
5.45.4%

2.42.4 PISA ტესტის ქულები მათემატიკაში, PISA ტესტის ქულები მათემატიკაში, 
კითხვასა და საბუნებისმეტყველო კითხვასა და საბუნებისმეტყველო 
მეცნიერებებში, სქესის და მეცნიერებებში, სქესის და 
ადგილმდებარეობის მიხედვით ადგილმდებარეობის მიხედვით 
(ქალაქი/სოფელი).(ქალაქი/სოფელი).

OECDOECD UNICEFUNICEF 2022:2022:
კითხვა: 374კითხვა: 374

მათემატიკა: 390მათემატიკა: 390
მეცნიერება: 384მეცნიერება: 384

კითხვა: 440კითხვა: 440
მათემატიკა: 458მათემატიკა: 458
მეცნიერება: 443მეცნიერება: 443

2.52.5 ახალი ან გადახედილი ეროვნული ახალი ან გადახედილი ეროვნული 
სოციალური დაცვის პოლიტიკის სოციალური დაცვის პოლიტიკის 
რაოდენობა, რომლის მიზანია რაოდენობა, რომლის მიზანია 
დაფარვის გაფართოება, დაფარვის გაფართოება, 
ყოვლისმომცველობის გაზრდა ან/ყოვლისმომცველობის გაზრდა ან/
და შეღავათების ადეკვატურობის და შეღავათების ადეკვატურობის 
ამაღლებაამაღლება

საქართველოს საქართველოს 
ოკუპირებული ოკუპირებული 

ტერიტორიებიდან ტერიტორიებიდან 
დევნილთა, შრომის, დევნილთა, შრომის, 
ჯანმრთელობისა და ჯანმრთელობისა და 
სოციალური დაცვის სოციალური დაცვის 

სამინისტროსამინისტრო

UNICEFUNICEF 00 11

მოკლევადიანი შედეგი 2.1: განათლების სისტემას გაძლიერებული აქვს შესაძლებლობები, ხელმისაწვდომი, 
ინკლუზიური და მთელი სიცოცხლის განმავლობაში ხარისხიანი განათლების და გადამზადების 
უზრუნველყოფისთვის.

მოკლევადიანი შედეგი 2.2: ინსტიტუტებისა და მომსახურების მიმწოდებლების შესაძლებლობები 
გაძლიერებულია, ინკლუზიური და ხარისხიანი ჯანმრთელობის და სოციალური მომსახურებების მიწოდების, 
ჯანმრთელობის ძირითადი რისკების მართვის, კეთილდღეობის ხელშეწყობის და ყველაზე მოწყვლადი 
ჯგუფების დაფარვის მიზნით. 

მოკლევადიანი შედეგი 2.3: სოციალური დაცვის სისტემას გაუმჯობესებული აქვს შესაძლებლობები, რომ 
უზრუნველყოს მოსახლეობის საჭიროებების და სოციალურ-ეკონომიკური ცვლილებების, მათ შორის, 
მოულოდნელი შოკების გამოვლენა და მათზე რეაგირება, რითაც ყველასათვის მცირდება ცხოვრების ციკლის 
განმავლობაში არსებული მოწყვლადობა.

გრძელვადიანი შედეგი 2 2030 წლისთვის საქართველოში მცხოვრები ადამიანები ისარგებლებენ გაუმჯობესებული სასწავლო 
შედეგებით, უფრო ჯანსაღი ცხოვრებით და შემცირებული მოწყვლადობით, რასაც მხარს დაუჭერს 
ყოვლისმომცველი სოციალური დაცვა, შედეგად კი აღმოიფხვრება სოფელსა და ქალაქს შორის 
არსებული უთანასწორობა.



60
დანართები

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

გაეროს სააგენტოები: FAO, ESCAP, ILO, IOM, ITU, OHCHR, UNDP, UNECE, UNESCO, UNFPA, UN-Habitat, 
UNHCR, UNICEF, UNODC, UN Women.

Nr ინდიკატორის აღწერილობა მონაცემთა წყარო
პასუხისმგე

ბელი გაეროს 
სააგენტო 

საბაზისო 
მონაცემები

2030 წლის სამიზნე 
ინდიკატორები

3.1 არჩევანის თავისუფლებისა 
და ანგარიშვალდებულების 
ინდექსი. 
(ნაციონალიზებულია როგორც 
SDG ინდიკატორი 16.6.2.2.)

მსოფლიო ბანკის 
მმართველობის 
ინდიკატორები.

UNDP 2023: 48 აღემატება 
საბაზისო ინდექსს

3.2 15‐49 წლის იმ ქალთა 
პროპორციული ოდენობა, 
ვინც სექსუალურ 
ურთიერთობებთან, 
კონტრაცეპტივების 
გამოყენებასთან და 
რეპროდუქციული 
ჯანმრთელობის დაცვასთან 
დაკავშირებით, საკუთარ, 
ინფორმირებულ 
გადაწყვეტილებას იღებს.
(SDG ინდიკატორი 5.6.1; ასევე 
ნაციონალიზებულია როგორც 
5.6.1.)  

მოსახლეობაზე 
დაფუძნებული 

რეპროდუქციული 
ჯანმრთელობის კვლევა.4 

UNFPA 2024: 88% 92%

3.3 ადამიანის უფლებათა 
დამცველი დამოუკიდებელი 
ეროვნული ინსტიტუტების 
არსებობა და სტატუსი 
„პარიზის პრინციპების“ 
შესაბამისად.
(SDG ინდიკატორი 16.a.1; ასევე 
ნაციონალიზებულია როგორც 
16.ა.1.)  

ადამიანის უფლებათა 
ეროვნული ინსტიტუტების 

გლობალური ალიანსის 
(GANHRI)) აკრედიტაციის 

ქვეკომიტეტი.

OHCHR A-სტატუსი.
GANRHI-მ 
სახალხო 

დამცველის 
ოფისს სრული 
შესაბამისობა 
მიანიჭა 2018 

წელს.

A სტატუსის 
შენარჩუნება

3.4 უნივერსალური 
პერიოდული მიმოხილვის 
(UPR) მე-4 ციკლის 
ფარგლებში მოცემული 
რეკომენდაციების წილი 
(გამოქვეყნდება 2026 წელს) 
2030 წლისთვის. 

გაეროს ადამიანის 
უფლებათა საბჭოს 

მონაცემები უნივერსალური 
პერიოდული მიმოხილვის 
შესახებ - საქართველო; 
მთავრობის ანგარიშები

OHCHR საქართველოს 
მიერ UPR-ის 
მე-4 ციკლის 
ფარგლებში 
მიღებული  

რეკომენდაციების 
რაოდენობა 
2026 წელს 

დადგინდება.

დადგინდება 
2026 წელს 

მთავრობასთან 
ერთად, როგორც 

მიღებული 
რეკომენდაციების 

პროცენტული 
წილი, რომელთა 

განხორციელებაც 
2030 წლისთვის 
მიმდინარეობს.

გრძელვადიანი შედეგი 3 2030 წლისთვის საქართველოში მცხოვრები ადამიანები ისარგებლებენ უფრო დეცენტრალიზებული და 
ინკლუზიური მმართველობის სისტემით, ადამიანის უფლებების გაძლიერებული დაცვით, გენდერული 
თანასწორობის უზრუნველყოფითა და გაზრდილი სოციალური ერთობით.

4 გაეროს მოსახლეობის ფონდმა და საქსტატმა 2024 წელს გამოკვლევა ჩაატარეს, რითაც საბაზისო მაჩვენებელი შეიქმნა და 
ამ ინდიკატორისთვის მონაცემების შესაგროვებლად 2029 წელს დაგეგმილია მოსახლეობაზე დაფუძნებული კვლევის ჩატარება 
(მონაცემები, სავარაუდოდ, 2030 წელს იქნება ხელმისაწვდომი). 

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

Nr ინდიკატორის აღწერილობა მონაცემთა წყარო
პასუხისმგე

ბელი გაეროს 
სააგენტო 

საბაზისო 
მონაცემები

2030 წლის სამიზნე 
ინდიკატორები

3.5 საქართველოს მთავრობას 
გამოქვეყნებული 
აქვს ყოველწლიური 
ანგარიშები საქართველოში 
ადამიანის უფლებათა 
დაცვის მეორე ეროვნული 
სტრატეგიის (2022-2030 წწ) 
განხორციელების შესახებ.

საქართველოს მთავრობის 
ადმინისტრაცია

OHCHR/UNDP 2025: დიახ ყოველწლიური 
ანგარიშები, 
რომლებიც 

ყოველ წელს 
გამოქვეყნდება 

2030 წლამდე

3.6 ხელმძღვანელ 
თანამდებობებზე ქალების 
პროპორციული ოდენობა.
(SDG ინდიკატორი 5.5.2; ასევე 
ნაციონალიზებულია როგორც 
5.5.2.)

საქსტატი გაეროს 
ქალთა 

ორგანიზაცია

2024: 39.7% 45.5% 

3.7 ლტოლვილთა შესახებ 
გლობალური შეთანხმების 
ფარგლებში შესრულებული 
ვალდებულებების 
რაოდენობა.

UNHCR, გლობალური 
შეთანხმება ლტოლვილთა 

შესახებ  

UNHCR  0  15

მოკლევადიანი შედეგი 3.1: ეროვნული და ადგილობრივი ინსტიტუტების შესაძლებლობები გაძლიერებულია 
ადამიანის უფლებების დაცვის, გენდერული თანასწორობის, ინკლუზიური და ხელმისაწვდომი 
მართლმსაჯულების სისტემის ხელშეწყობისთვის საერთაშორისო ვალდებულებების შესაბამისად, ასევე 
ინკლუზიური მმართველობისა და ეფექტური დეცენტრალიზაციის გაძლიერებისთვის.

მოკლევადიანი შედეგი 3.2: გაძლიერებულია სამოქალაქო სივრცე, შიდასაზოგადოებრივი დიალოგი და 
სოციალური ერთობა.

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

გაეროს სააგენტოები:  FAO, UNDP, UNFPA, UNHCR, UNICEF, UN Women, WHO.

Nr ინდიკატორის აღწერილობა მონაცემთა წყარო პასუხისმგებელი 
გაეროს სააგენტო 

საბაზისო 
მონაცემები

2030 წლის 
სამიზნე 

ინდიკატორები

4.1 ქალების, მშვიდობისა და 
უსაფრთხოების ინდექსი

ჯორჯთაუნის ქალთა, 
მშვიდობისა და 
უსაფრთხოების 
ინსტიტუტი და 

PRIO-ს გენდერის, 
მშვიდობისა და 
უსაფრთხოების 

ცენტრი. 

UN Women 2024: 0.812 0.818

4.2 გლობალური მშვიდობის ინდექსი „კაცობრიობის ხედვა“ 
(Vision of Humanity) 

და ეკონომიკისა 
და მშვიდობის 

ინსტიტუტი

UNDP 2024: 
ქულა: 2.185

ქულა: 2.0

4.3 პოზიტიური მშვიდობის ინდექსი „კაცობრიობის ხედვა“ 
(Vision of Humanity) 

და ეკონომიკისა 
და მშვიდობის 

ინსტიტუტი

UNDP 2024:
ქულა: 2.748

ქულა: 2.0

მოკლევადიანი შედეგი 4.1: გაფართოებულია სივრცე ინკლუზიური დიალოგისა და ნდობის აღდგენისთვის 
გაყოფილ საზოგადოებას შორის, ასევე ქალებისა და ახალგაზრდების ჩართულობისთვის მშვიდობისა და 
უსაფრთხოების ხელშეწყობის პროცესში.

მოკლევადიანი შედეგი 4.2: კონფლიქტის შედეგად დაზარალებული ადამიანებისთვის გაუმჯობესებულია 
წვდომა სიცოცხლისთვის აუცილებელ სერვისებსა და საარსებო წყაროებზე და გაძლიერებულია ადამიანის 
უფლებების დაცვა.

გრძელვადიანი შედეგი 4 2030 წლისთვის, მშვიდობისთვის ხელსაყრელი გარემოს შესაქმნელად, კონფლიქტის შედეგად 
დაზარალებული ადამიანები, იძულებით გადაადგილებული პირების ჩათვლით, ისარგებლებენ 
გაზრდილი ჩართულობით, ნდობითა და მდგრადობით გამყოფი ხაზის ორივე მხარეს.

გაერთიანებული ერების ორგანიზაციის მდგრადი განვითარების თანამშრომლობის ხელშეკრულება
საქართველო 2026-2030

1.  ვინაიდან საქართველოს მთავრობას („მთავრობა“) 
გაერთიანებული ერების ორგანიზაციასთან, 
მათ შორის, მის ფონდებთან, პროგრამებსა 
და სხვა დაქვემდებარებულ ორგანოებთან, 
ასევე გაერთიანებული ერების სისტემის 
სხვა ორგანიზაციებთან („გაეროს სისტემის 
ორგანიზაციები“) გაფორმებული აქვს ქვემოთ 
ჩამოთვლილი შეთანხმებები, რომლებიც 
საქართველოში მათ მიერ განხორციელებულ 
პროგრამულ საქმიანობას ეხება („გაეროს 
შეთანხმებები“), „გაეროს მდგრადი განვითარების 
თანამშრომლობის ხელშეკრულების 
(„თანამშრომლობის ხელშეკრულება“) შესაბამისად;

 2.  ვინაიდან გაეროს შეთანხმებები, „გაერთიანებული 
ერების ორგანიზაციის პრივილეგიებისა და 
იმუნიტეტების შესახებ“ 1946 წლის 13 თებერვლის 
კონვენციასა („ზოგადი კონვენცია“) ან/და 
„სპეციალიზებული სააგენტოების პრივილეგიებისა 
და იმუნიტეტების შესახებ“ 1947 წლის 21 ნოემბრის 
კონვენციასთან („სპეციალიზებული სააგენტოების 
კონვენცია“) ერთად, შესაბამის შემთხვევაში 
წარმოადგენს მთავრობასა და გაეროს სისტემის 
თითოეულ ორგანიზაციას შორის ურთიერთობის 
განმსაზღვრელ ძირითად არსებულ სამართლებრივ 
საფუძველს „თანამშრომლობის ხელშეკრულების“ 
განხორციელებაში ქვეყნის მხარდასაჭერად და 
არ არის ამომწურავი და არ ზღუდავს ნებისმიერი 
სხვა სამართლებრივი ინსტრუმენტის მოქმედებას, 
რომელიც მთავრობამ შეიძლება გააფორმოს, მათ 
შორის, დამატებითი შეთანხმებები გაეროს სისტემის 
ორგანიზაციებთან, ქვეყანაში მათი საქმიანობის 
განხორციელების მიზნით:

ა) გაეროს განვითარების პროგრამასთან (UNDP) 
დაიდო საბაზო ხელშეკრულება („დახმარების 
სტანდარტული საბაზო ხელშეკრულება“ (SBAA)), 
ქვეყნისათვის UNDP-ის მიერ გაწეული დახმარების 
მართვასთან დაკავშირებით, რომელსაც ორივე 
მხარემ მოაწერა ხელი 1994 წლის 1 ივლისს. 
წინამდებარე „თანამშრომლობის ხელშეკრულება“, 

„შედეგების ჯგუფის“ ერთობლივ სამუშაო გეგმასთან 
ერთად, რომელშიც UNDP-ის პროგრამული 
საქმიანობაა განსაზღვრული წინამდებარე 
„თანამშრომლობის ხელშეკრულების“ ფარგლებში 
(რომელიც წინამდებარე „თანამშრომლობის 
ხელშეკრულების“ შემადგენელ ნაწილს 
წარმოადგენს და აქვე არის ჩართული მითითების 
სახით), ერთიან „საპროექტო დოკუმენტს“ 
ქმნის, როგორადაც ის მოხსენიებულია SBAA-ში. 
განმახორციელებელი პარტნიორი და UNDP-ი 
საპროექტო შეთანხმებას ხელს მოაწერენ, რომელიც 
თითოეულ პროექტთან დაკავშირებით კონკრეტულ 
საკითხებს განსაზღვრავს, შესაბამისი საპროექტო 
დოკუმენტაციის საფუძველზე. 

ბ) გაეროს ბავშვთა ფონდთან (იუნისეფი) 
„თანამშრომლობის საბაზო ხელშეკრულება“ (BCA) 
დაიდო მთავრობასა და იუნისეფს შორის 1999 წლის 3 
დეკემბერს.

გ) გაეროს ლტოლვილთა უმაღლეს კომისარიატთან 
(UNHCR) გაფორმდა ქვეყანასთან თანამშრომლობის 
ხელშეკრულება მთავრობასა და UNHCR-ს შორის 1996 
წლის 11 სექტემბერს.

დ) გაეროს მოსახლეობის ფონდთან (UNFPA) 
გაფორმებულია შეთანხმება წერილების გაცვლის 
გზით, რომელიც ძალაში შევიდა 2022 წლის 30 
დეკემბერს და რომლის მიხედვითაც, მთავრობისა 
და გაეროს განვითარების პროგრამას (UNDP) შორის 
ხელმოწერილი „დახმარების სტანდარტული საბაზო 
ხელშეკრულება“ (SBAA) mutatis mutandis ვრცელდება 
UNFPA-ზე.

ე) გაეროს სურსათისა და სოფლის მეურნეობის 
ორგანიზაციასთან (FAO) მიმოწერა, რომელიც 
მოიცავს FAO-სა და საქართველოს მთავრობას 
შორის ხელშეკრულებას საქართველოში FAO-ის 
წარმომადგენლობის შექმნის და სპეციალიზებული 
სააგენტოების პრივილეგიებისა და იმუნიტეტების 
შესახებ 1947 წლის კონვენციის დებულებების 

დანართი 2: სამართლებრივი დანართი

FAO-ის წარმომადგენელზე, ორგანიზაციის 
პერსონალსა და მის აქტივებზე გავრცელების 
შესახებ, რომელიც მოიცავს შემდეგს: FAO-ის 
გენერალური დირექტორის 2003 წლის 27 იანვრის 
წერილი OCDDG/03/73 საგარეო საქმეთა მინისტრს; 
საგარეო საქმეთა მინისტრის 2003 წლის 22 მაისის 
წერილი 10-15/165 FAO-ს გენერალურ დირექტორს; 
FAO-ის გენერალური დირექტორის 2003 წლის 
22 ივლისის წერილი OCDDG/ 03/1143 საგარეო 
საქმეთა მინისტრს; საგარეო საქმეთა მინისტრის 
მოადგილის 2003 წლის 10 ოქტომბრის წერილი 
10-01/321 FAO-ს გენერალურ დირექტორს და FAO-ის 
გენერალური დირექტორის 2003 წლის 7 ნოემბრის 
წერილი OCD-DG/03/1903 საქართველოს საგარეო 
საქმეთა მინისტრს; საგარეო საქმეთა მინისტრის 
2004 წლის 5 იანვრის წერილი 10-15/2 FAO-ს 
გენერალურ დირექტორს.

ვ) გაერთიანებული ერების ორგანიზაციის 
პროექტების მომსახურების ოფისთან (UNOPS) 
მთავრობასა და UNOPS-ს შორის მიმოწერის 
შესახებ შეთანხმება, დათარიღებული 2018 წლის 
21 დეკემბრით და 2019 წლის 31 იანვრით, რომელიც 
ითვალისწინებს, რომ SBAA-ს მოქმედება, mutatis 
mutandis, ვრცელდება UNOPS-ზე, მის პერსონალზე, 
საქმიანობაზე, ქონებასა და აქტივებზე.

ზ) გაეროს გენდერული თანასწორობისა და 
ქალთა გაძლიერების საკითხებში მოქმედ 
ორგანიზაციასთან (გაეროს ქალთა ორგანიზაცია 
– UN WOMEN) SBAA ვრცელდება mutatis mutandis, 
გაეროს ქალთა ორგანიზაციის საქმიანობასა და 
პერსონალზე, გაეროს ქალთა ორგანიზაციასა 
და მთავრობას შორის მიმოწერის მეშვეობით 
გაფორმებული შეთანხმების შესაბამისად, რომელიც 
ძალაში შევიდა 2013 წლის 4 დეკემბერს.

თ) ჯანდაცვის მსოფლიო ორგანიზაციასთან 
(ჯანმო - WHO) 1994 წლის ნოემბერში საქართველოს 
მთავრობასა და ჯანმოს შორის ტექნიკური 
საკონსულტაციო საკითხებში თანამშრომლობის 
ურთიერთობების დამყარების შესახებ საბაზისო 
შეთანხმება დაიდო.

ი) მიგრაციის საერთაშორისო ორგანიზაციასთან 
(IOM) საქართველოს მთავრობასა და IOM-ს შორის 
თანამშრომლობის შეთანხმება 1994 წლის 6 
სექტემბერს გაფორმდა.

კ) შრომის საერთაშორისო ორგანიზაციასთან (ILO) 
„სპეციალიზებული სააგენტოების პრივილეგიებისა 
და იმუნიტეტების შესახებ“ 1947 წლის 21 ნოემბრის 
კონვენციის და ILO-სთან დაკავშირებით მისი 1-ლი 
დანართის რატიფიკაცია 2007 წლის 18 ივლისს, 
„ქვეყანაში ღირსეული შრომის პროგრამის“ 
განხორციელების თაობაზე ურთიერთგაგების 
მემორანდუმი“ (DWCP) საქართველოს მთავრობას, 
დამსაქმებელთა და დასაქმებულთა ორგანიზაციებს 
და ILO-ს შორის 2024 წლის 13 აგვისტოს გაფორმდა. 

3.  გაეროს სისტემის ყველა ორგანიზაციის მიმართ, 
რომელთა შორის არის, მაგრამ არა მარტო, ESCAP, 
IFAD, ITU, OHCHR, UNCTAD, UNECE, UNEP, UNESCO, 
UN-HABITAT, UNIDO და UNODC – მთავრობისთვის 
დახმარება უნდა იყოს გამოყოფილი, მიწოდებული 
და მიღებული გაეროს სისტემის თითოეული 
სააგენტოს შესაბამისი და სათანადო რეზოლუციების, 
გადაწყვეტილებების, წესების და პროცედურების 
შესაბამისად.

4. ზემოაღნიშნულზე გავლენის მოხდენის გარეშე 
მთავრობამ უნდა:

(i) გამოიყენოს ზოგადი კონვენციის ან/და 
სპეციალიზებული სააგენტოების კონვენციის 
დებულებები გაეროს სისტემის თითოეული 
სააგენტოს და მისი ქონების, სახსრების, აქტივების, 
თანამდებობის პირების და მისიის ფარგლებში 
მოწვეული ექსპერტების მიმართ; 

(ii) მიანიჭოს პრივილეგიები, იმუნიტეტი და 
შეღავათები გაეროს სისტემის თითოეულ სააგენტოს, 
თანამდებობის პირებს და სხვა პირებს, რომლებიც 
მისი სახელით ასრულებენ მომსახურებას, რომლებიც 
გათვალისწინებულია გაეროსთან გაფორმებულ იმ 
შესაბამის ხელშეკრულებაში, რომელიც გაეროს 
სისტემის ამ სააგენტოს მიესადაგება.

5. გაეროს მოხალისეები, რომლებიც გაეროს 
სისტემის სააგენტოს სახელით ასრულებენ 
მომსახურებას, უფლებამოსილი არიან ისარგებლონ 
იმ პრივილეგიებითა და იმუნიტეტებით, რომლებიც 
გაეროს სისტემის ამ სააგენტოს თანამდებობის 
პირებისთვის არის მინიჭებული.

6. „თანამშრომლობის ხელშეკრულების“ 
ფარგლებში გაეროს სისტემის ორგანიზაციისთვის 
მინიჭებული ნებისმიერი პრივილეგია, იმუნიტეტი 
და შეღავათები არანაკლებ ხელსაყრელი უნდა 
იყოს, ვიდრე მთავრობის მიერ „თანამშრომლობის 
ხელშეკრულების“ ხელმომწერი გაეროს სისტემის 
ნებისმიერი სხვა ორგანიზაციისთვის მინიჭებული 
პრივილეგიები, იმუნიტეტები და შეღავათები.

7. გაეროს შეთანხმებებში ცვლილებების გარეშე, 
მთავრობა პასუხისმგებელი იქნება ნებისმიერი 
პრეტენზიის განხილვაზე, რომელიც შეიძლება 
მესამე მხარეებმა წამოაყენონ გაეროს სისტემის 
ორგანიზაციის და მათი თანამდებობის პირების, 
მისიით მყოფი ექსპერტების ან მათი სახელით 
მომსახურების შემსრულებელი სხვა პირების 
წინააღმდეგ და დაიცავს მათ ნებისმიერი 
პრეტენზიისა და ვალდებულებისგან, რომელიც 
„თანამშრომლობის ხელშეკრულების“ 
ფარგლებში შესრულებული საქმიანობიდან 
გამომდინარეობს, გარდა იმ შემთხვევებისა, 
როდესაც მთავრობა და გაეროს სისტემის შესაბამისი 

ორგანიზაცია(ორგანიზაციები) ორმხრივად 
შეთანხმდებიან, რომ ასეთი პრეტენზიები და 
ვალდებულებები გაეროს სისტემის ამ ორგანიზაციის, 
მისი თანამდებობის პირების ან მომსახურების 
შემსრულებელი პირების უხეში დაუდევრობის ან 
არასწორი მოქმედების შედეგად არის წარმოქმნილი.

8. წინამდებარე „თანამშრომლობის 
ხელშეკრულებაში“ ან მასთან დაკავშირებით 
არაფერი იქნება: 

(i) გაეროს სისტემის ნებისმიერი ორგანიზაციის 
პრივილეგიების და იმუნიტეტების გამოხატული ან 
ნაგულისხმევი უარყოფა ან 

(ii) გაეროს სისტემის ნებისმიერი ორგანიზაციის 
მიერ ნებისმიერი ქვეყნის სასამართლოების 
იურისდიქციის აღიარება წინამდებარე 
„თანამშრომლობის ხელშეკრულებიდან“ 
წარმოშობილი დავების მიმართ.

არც ერთი დებულება, იქნება ეს ზოგადი კონვენციით 
თუ სპეციალიზებული სააგენტოების შესახებ 
კონვენციით, გაეროს შეთანხმებებით ან სხვაგვარად 
გათვალისწინებული ან მოცემული წინამდებარე 
„თანამშრომლობის ხელშეკრულებაში“, არ უნდა 
იქნეს ინტერპრეტირებული ან გამოყენებული ისე ან 
იმ მასშტაბით, რაც შეუთავსებელი იქნებოდა ამგვარ 
პრივილეგიებისა და იმუნიტეტებისთვის.

მონაცემები და კვლევა

ქვეყნის ანალიზის განახლება:  მონაცემებისა 
და ანალიზის განახლება (მათ შორის SDG-სთან 
დაკავშირებული მონაცემები) და ცვლილებების 
შეფასება ეროვნულ კონტექსტში

უზრუნველყოფა, რომ გაეროს 
„თანამშრომლობის ხელშეკრულება“ და 
მასთან დაკავშირებული პროგრამები კვლავ 
აქტუალურია და ცვალებად ეროვნულ 
პრიორიტეტებს და განვითარების 
საჭიროებებს უპასუხებს.

ყოველწლიურად RCO მდგრადი განვითარების 
მიზნების საკონსულტაციო 

გუნდი, შედეგების 
ჯგუფები, MEL ჯგუფი, 
თემატური ჯგუფები

• • • • •

ნებაყოფლობითი ეროვნული მიმოხილვები: 
მდგრადი განვითარების მიზნების მიღწევის 
გზაზე საქართველოს პროგრესის შეფასებაში 
მხარდაჭერა

ეროვნულ დონეზე მდგრადი 
განვითარების მიზნების განხორციელების 
მტკიცებულებებზე დაფუძნებულ 
მიმოხილვაში წვლილის შეტანა და 
ინფორმირებული ანგარიშგების 
მხარდაჭერა გლობალური 
პლატფორმებისთვის.

როცა/თუ დაგეგმილია 
(დასაზუსტებელია) 

მდგრადი 
განვითარების 

მიზნების 
საკონსულტაციო ჯგუფი

შედეგების ჯგუფები, 
MEL ჯგუფი, თემატური 

ჯგუფები, RCO

მონაცემთა შეგროვება: მთავრობის და 
ეროვნული პარტნიორების მხარდაჭერა, 
სხვადასხვა თემატურ სექტორში მონაცემთა 
შეგროვებისა და ანალიზის პროცესების 
გაძლიერებაში 

ზუსტ, დროულ და აქტუალურ მონაცემებზე 
ხელმისაწვდომობის გაზრდა, 
მტკიცებულებებზე დაფუძნებული 
პოლიტიკის შემუშავებისთვის, დაგეგმვისა 
და მდგრადი განვითარებისთვის.

საჭიროებისამებრ გაეროს სისტემის 
შესაბამისი 

ორგანიზაციები

RCO, მდგრადი 
განვითარების მიზნების 
საკონსულტაციო ჯგუფი, 

MEL ჯგუფი
• • • • •

კვლევა და შეფასებები: კვლევების და 
დიაგნოსტიკის ჩატარება მტკიცებულებების 
გენერირების მიზნით, ინფორმირებული 
გადაწყვეტილების მიღებისა და სტრატეგიული 
დაგეგმვისთვის 

სანდო მტკიცებულებების და მონაცემების 
გენერირება, სტრატეგიული დაგეგმვის 
წარმართვის, პოლიტიკური დიალოგის 
ინფორმირების და „თანამშრომლობის 
ხელშეკრულების“ (CF) ეფექტური 
განხორციელების მხარდაჭერისთვის.

საჭიროებისამებრ გაეროს სისტემის 
შესაბამისი 

ორგანიზაციები

RCO, მდგრადი 
განვითარების მიზნების 
საკონსულტაციო ჯგუფი, 

MEL ჯგუფი, თემატური 
ჯგუფები

• • • • •

დაგეგმვა და მონიტორინგი

JWP-ების შემუშავება, განახლება და ხარისხის 
უზრუნველყოფა: JWP-ების მომზადება, 
განახლება და მიმოხილვა, მათი CF-ის 
ქმედებებად გარდაქმნის მიზნით, ხარისხის 
მონიტორინგის უზრუნველსაყოფად და 
თანამშრომლობის გასაძლიერებლად

CF-ის განხორციელების დაწყება, 
ერთობლივი დაგეგმვის ხელშეწყობა და 
ხარისხის სტანდარტების შენარჩუნება 
შედეგების მონიტორინგისთვის.

ყოველწლიურად მდგრადი 
განვითარების 

მიზნების 
საკონსულტაციო ჯგუფი

შედეგების ჯგუფები, MEL 
ჯგუფი, თემატური ჯგუფები, 

RCO
• • • • •

მონიტორინგი და ანგარიშგება JWP-ში UN 
INFO-ზე: გაეროს სისტემის ორგანიზაციასთან 
დაკავშირებული სპეციფიკური და ერთობლივი 
შედეგების შეგროვება, განახლება და 
ანგარიშგება UN INFO-ზე

JWP-ის პროგრესზე თანმიმდევრული 
მიდევნების და შესაბამისი მონიტორინგის და 
გამჭვირვალე ანგარიშგების უზრუნველყოფა,  
ინდიკატორების, შუალედური მოკლევადიანი 
შედეგების, მოკლევადიანი შედეგების 
და ფინანსური მონაცემების მეშვეობით. 
საქართველოში  გაეროს სააგენტოთა ჯგუფის 
თანმიმდევრულობის, გამჭვირვალობის და 
ანგარიშვალდებულების გაუმჯობესება.

ყოველწლიურად და 
უწყვეტად 

MEL ჯგუფი შედეგების ჯგუფები, RCO

• • • • •

მიმოხილვა და ანგარიშგება

ყოველწლიური მიმოხილვა: მიღწევების 
მიმოხილვა გრძელვადიანი შედეგების სფეროს 
მიხედვით, გაეროს წლიური შედეგების 
შესახებ ანგარიშებისთვის ინფორმირების 
მიწოდებისთვის და  იმ სფეროების 
გამოვლენისთვის, სადაც გაუმჯობესებაა საჭირო 

პროგრესზე სისტემატური თვალყურის 
დევნების უზრუნველყოფა და 
მტკიცებულებებზე დაფუძნებული 
ანგარიშგების გაძლიერება

ყოველწლიურად მდგრადი 
განვითარების 

მიზნების 
საკონსულტაციო ჯგუფი

MEL ჯგუფი, თემატური 
ჯგუფები, RCO

• • • • •

გაეროს ქვეყნის შედეგების ყოველწლიური 
ანგარიშის შემუშავება: ყოველწლიური 
ანგარიშების მომზადება „თანამშრომლობის 
ხელშეკრულების“ (CF) ფარგლებში მიღწეული 
შედეგების შესახებ სისტემის მასშტაბით, სადაც 
ასახულია პროგრესი, გამოწვევები და მიღებული 
ცოდნა, ასევე შემოთავაზებულია ცვლილებები, 
ასეთის არსებობის შემთხვევაში

„თანამშრომლობის ხელშეკრულების“ 
შედეგებში UNCT-ის კოლექტიური წვლილის 
შესახებ გამჭვირვალე ანგარიშგების 
უზრუნველყოფა.

ყოველწლიურად UNCT  მდგრადი განვითარების 
მიზნების საკონსულტაციო 

ჯგუფი, შედეგების 
ჯგუფები, MEL ჯგუფი

• • • • •

ქვეყნის და გაეროს ერთობლივი სამეთვალყურეო 
კომიტეტის შეხვედრა: „თანამშრომლობის 
ხელშეკრულების“ (CF) შედეგების და ახალი JWP-
ების, ასევე CF-ში ან/და სამუშაო გეგმებში შესატანი 
ნებისმიერი ცვლილების განხილვა და დამტკიცება.

საერთო ანგარიშვალდებულების 
უზრუნველყოფა, პარტნიორობის გაძლიერება 
და „თანამშრომლობის ხელშეკრულების“ 
ადაპტაცია, შესრულების თაობაზე არსებულ 
მტკიცებულებებზე დაყრდნობით.

ყოველწლიურად JSC  UNCT, შედეგების ჯგუფები, 
MEL ჯგუფი, თემატური 

ჯგუფები, RCO • • • • •

აქტივობების აღწერა ამოცანა სიხშირე წამყვანი უწყება წვლილი / მხარდაჭერა 20
26

 

20
27

 

20
28

 

20
29

 

20
30

 

შეფასება 

გაეროს სისტემის ორგანიზაციის პროექტებისა 
და პროგრამების (მათ შორის ერთობლივი 
პროგრამების) დამოუკიდებელი შეფასება: 
ინტერვენციების ეფექტურობის შეფასება, 
მიღებული გამოცდილების და რეკომენდაციების 
გენერირება, ანგარიშვალდებულების გაზრდა 
პროექტების/პროგრამების მომავალი თაობის 
ინფორმირების მიზნით.

პროგრესის თვალყურის დევნება, 
ეფექტურობის გაუმჯობესება და 
ანგარიშვალდებულების ხელშეწყობა

პროგრამის / პროექტის 
ციკლები

დამოუკიდებელი 
შეფასების გუნდები

გაეროს ორგანოები, 
MEL ჯგუფი, მდგრადი 

განვითარების მიზნების 
საკონსულტაციო ჯგუფი, 
თემატური ჯგუფები, RCO • • • • •

„თანამშრომლობის ხელშეკრულების“  
დამოუკიდებელი შეფასება: „თანამშრომლობის 
ხელშეკრულების“ დამოუკიდებელი შეფასების 
დაკვეთა, რომლის მიზანია გაეროს კოლექტიური 
გავლენის შეფასება, ანგარიშვალდებულების 
უზრუნველყოფა და შემდეგი ციკლისთვის 
ინფორმაციის შეგროვება.

სისტემის მასშტაბით 
ანგარიშვალდებულების გაძლიერება 
და შემდეგი „თანამშრომლობის 
ხელშეკრულების“ სტრუქტურის 
შემუშავებისთვის ინფორმაციის 
მიწოდება, მიღებული გამოცდილების და 
მტკიცებულებების  საფუძველზე.

„თანამშრომლობის 
ხელშეკრულების“ ციკლის 
ბოლოს წინა წელიწადი

დამოუკიდებელი 
შეფასების გუნდი

JSC, UNCT, RCO, SDG 
საკონსულტაციო ჯგუფი, 
შედეგების ჯგუფები, MEL 

ჯგუფი, DCO •

გაეროს სისტემის ორგანიზაციების მხრიდან 
ქვეყანაში განხორციელებული პროგრამული 
ინსტრუმენტების დამოუკიდებელი შეფასება: 
სააგენტოების მიერ ქვეყანაში განსახორციელებელი 
პროგრამების შეფასება, მათი ინდივიდუალური 
და კოლექტიური წვლილის შესაფასებლად 
ეროვნულ განვითარებასა და „თანამშრომლობის 
ხელშეკრულების“ გრძელვადიან შედეგებში.

გაეროს სისტემის ორგანიზაციის დონეზე 
ანგარიშვალდებულების უზრუნველყოფა 
და მიღებული გამოცდილების 
გათვალისწინება „თანამშრომლობის 
ხელშეკრულების“ შედეგებში წვლილის 
გასაძლიერებლად.

ქვეყანაში 
პროგრამირების 

ინსტრუმენტების ბოლოს 
წინა წელიწადი

დამოუკიდებელი 
შეფასების გუნდები

გაეროს სისტემის 
ორგანიზაციები

• • • • •

20
27

 

20
28

 

20
29

 

20
30

 

სწავლა 

ხელმძღვანელობის რეაგირება და სამოქმედო 
გეგმა CF-ის შეფასებაზე:
ხელმძღვანელობის რეაგირებისა და სამოქმედო 
გეგმის შემუშავება და განხორციელება, CF-ის 
შეფასებიდან მიღებული რეკომენდაციების 
გათვალისწინებით.

CF-ის შეფასების შედეგად მიღებული 
რეკომენდაციების გათვალისწინება და 
განხორციელების უზრუნველყოფა

CF-ის შეფასების შემდეგ UNCT მდგრადი განვითარების 
მიზნების საკონსულტაციო 

ჯგუფი, შედეგების 
ჯგუფები, MEL ჯგუფი, 
თემატური ჯგუფები

•

UN INFO-ს ტრენინგი / კვალიფიკაციის ამაღლება:
ტექნიკური ტრენინგის / კვალიფიკაციის 
ასამაღლებელი სესიების ჩატარება, UN INFO-ს 
დაგეგმვის და ანგარიშგების მოთხოვნების  
და მეთოდოლოგიების საკითხებში 
შესაძლებლობების ასამაღლებლად, მათ შორის, 
გენდერული თანასწორობის მარკერის (და სხვა 
მარკერების) შესახებ.

UN INFO-სთვის ზუსტი, დროული და 
სტანდარტიზებული ანგარიშგების 
უზრუნველყოფა

ყოველწლიურად ან/და 
საჭიროებისამებრ 

RCO  MEL ჯგუფი, GTG

• • • • •

შედეგებზე დაფუძნებული მართვის (RBM) 
თემაზე ტრენინგი / კვალიფიკაციის ამაღლება:
ტრენინგის / კვალიფიკაციის ამაღლების  
სესიების გამართვა RBM-ის, მონიტორინგის 
პრინციპებისა და მონაცემთა შეგროვების 
მეთოდების შესახებ, შესაძლებლობის  
ინდიკატორების გაკვლევის და შედეგის შესახებ 
ანგარიშგების გაუმჯობესებისთვის.

პერსონალის შესაძლებლობების 
გაძლიერება, CF-ის შედეგებისა 
და ინდიკატორების თაობაზე 
ეფექტური მონიტორინგისა და ზუსტი 
ანგარიშგებისთვის.

ყოველწლიურად ან/და 
საჭიროებისამებრ

MEL ჯგუფი,  RCO

• • • • •

ცოდნის მართვა და გაზიარება: მექანიზმის 
შენარჩუნება CF-ის ციკლის განმავლობაში 
საუკეთესო პრაქტიკისა და მიღებული 
გამოცდილების დოკუმენტირების, ანალიზისა 
და გაზიარებისთვის; სასწავლო სესიების 
ხელშეწყობა გაეროს 2.0 პრიორიტეტების 
შესახებ, რათა უზრუნველყოფილი იქნას 
მისი კოლექტიურად გაგება და პრაქტიკაში 
გამოყენება პროგრამირების და კოორდინაციის 
პროცესში.

უწყვეტი სწავლის ხელშეწყობა, 
შესრულების გაუმჯობესება, პროგრამის 
დიზაინის და განხორციელების 
ინფორმირების მიზნით

უწყვეტად მდგრადი 
განვითარების 

მიზნების 
საკონსულტაციო ჯგუფი

UNCT, MEL ჯგუფი, RCO

• • • • •

